
ᑎᑎᕋᖅᓯᒪᓂᖏᑦ 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 

(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓐ ᓇᑖᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᕕᕝᕗᐊᕆ 22, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳᖅ ᐃᐊᑦ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓛᒃᑯᑦ, ᒪᓕᒐᓕᐅᖅᑏᑦ. ᐊᐱᕆᔪᒪᓪᓗᒍ ᒥᔅᑕ ᓯᒪᐃᓚᒃ, ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᒍᓐᓇᕐᒪᖔᑦ. ᓯᒪᐃᓚᒃ. 
 
>>ᑐᒃᓯᐊᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᒃ ᒥᔅᑕ ᓯᒪᐃᓚᒃ. ᐅᓪᓛᒃᑯᑦ ᓯᕗᓕᖅᑎ, ᒥᓂᔅᑕᐃᑦ ᐊᒻᒪᓗ ᒪᓕᒐᓕᐅᖅᑏᑦ. 
ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 130 - 2(4): ᐋᓐᓂᖅᑕᐃᓕᓂᕐᒧᑦ ᐱᔨᑦᑎᕋᐅᑎᓄᑦ ᑕᑯᒋᐊᖅᑐᕐᕕᒃ ᐃᒡᓗ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  
 
ᑖᒃᑯᐊ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐅᒃᑯᐃᖓᒃᑲᓂᕐᓂᐊᕐᒪᑕ 
ᑕᑯᒃᓴᐅᖃᓐᓂᕐᓗᑎᒃ ᑐᒡᓕᐊᓂ ᕕᕝᕗᐊᕆ 26, 2008 ᑖᒃᑯᐊ ᓄᓇᓕᓐᓂ ᐱᓕᕆᕙᓪᓕᐊᓂᐊᖅᑐᑦ.  
 
ᐊᒻᒪ ᑲᑐᔾᔨᖃᑎᒌᓪᓗᑕ ᑖᒃᑯᐊ ᓄᓇᓕᓐᓂ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐅᑭᐅᑦᑕᖅᑐᒥ ᑎᒍᒻᒥᔨᐅᔪᓪᓗ 
ᖃᐅᔨᒪᓂᖅᓴᐅᖁᓪᓗᒋᑦ ᑕᒪᒃᑯᐊ ᐱᓕᕆᔭᐅᔪᑦ ᐊᑐᐃᓐᓇᐅᑎᑕᐅᑎᓪᓗᒋᑦ ᑖᒃᑯᐊᓗ ᓄᓇᓐᖑᐊᑦ 
ᐊᑦᑕᓇᓐᖏᑦᑕᐃᓕᓂᕐᒧᑦ ᖃᐅᔨᒪᑎᑦᑎᓂᐊᕐᒪᑕ ᑕᒪᒃᑯᓂᖓ ᐃᓚᐅᖃᑦᑕᖅᑐᓂᒃ ᓄᖅᑲᖓᑎᑦᑎᓐᓇᓱᐊᕐᓂᕐᒥᒃ 
ᐱᕋᓪᓚᓂᕐᒧᑦ ᐱᓕᕆᐊᕐᖑᔪᑦ ᑖᒃᑯᓇᓐᖓᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ.  
 
ᓇᒻᒥᓂᖅ ᑐᓐᖓᓱᑦᑎᐸᒃᑲ ᑖᒃᑯᐊ ᐃᓚᐅᔪᑦ ᒪᓕᒐᓕᐅᖅᕕᐅᑉ ᐃᓗᐊᓄᑦ ᑕᕝᕙᓂ ᐅᒃᑯᐃᖓᑎᓪᓗᒋᑦ 
ᐃᓚᐅᖃᑕᐅᓂᐊᖅᑐᑦ ᐊᒻᒪᓗᒃᑕᐅᖅ ᑕᕝᕙᓂ ᖃᐅᔨᒪᔨᒋᔭᐅᓂᐊᖅᑐᑦ ᐱᓇᓱᐊᕐᓂᕆᔭᑦᑎᓐᓂ ᓇᓪᓕᐅᒃᑯᒫᓕᕆᔨᑦ 
ᑲᑎᔨᖏᓐᓂᒃ. ᑕᒪᓐᓇ ᐱᐊᓂᒃᑕᐅᓇᓱᖁᓪᓗᒍ. ᐄ, ᐊᑦᑕᓇᓐᖏᑦᑐᒥᒃ ᐃᖅᑲᓇᐃᔭᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ, 
ᐆᒪᖅᑯᑎᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 131 - 2(4): ᓄᓇᕘᒥ ᐃᑯᒻᒪᖅᑯᑎᑦᑐᑦᑎᐊᕐᓂᕐᒧᑦ ᒪᓕᒐᖅ (ᐲᑯ) 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ, ᒪᓕᒐᓕᐅᖅᑎᐅᖃᑎᒃᑲ. ᐊᒻᒪ 
ᑐᓵᔪᒪᖅᑰᕐᒪᑕ ᒪᓕᒐᓕᐅᖅᑎᐅᔪᑦ.  
 
ᐅᖃᖅᑏ, ᐱᖁᔭᔅᓴᖅ 13 ᖃᐅᔨᓴᖅᑕᐅᓯᒪᔪᑦ ᑲᑎᒪᔨᐊᓛᓂᒃ ᑭᖑᓪᓕᕐᒥ ᑲᑎᒪᑎᓪᓗᑕ, ᖁᔭᓐᓇᒦᕈᒪᔭᒃᑲ 
ᒪᓕᒐᓕᐅᖅᑎᓕᒫᓐ ᑕᒪᒃᑯᓄᖓ ᐃᓕᓯᖃᑕᐅᖃᑦᑕᓚᐅᕐᒪᑕ ᐃᓱᒪᓕᐅᕈᑎᓂᒃ ᐱᓪᓗᒋᑦ ᑖᒃᑯᐊ ᐊᑐᓕᖁᔭᐅᔾᔪᑏᑦ. 
ᑖᓐᓇ ᐲᕐᓂᐊᕐᕋᒃᑯ ᐱᖁᔭᔅᓴᖅ 13 ᐊᒻᒪᓗ ᐋᖅᑭᒋᐊᖅᑕᐅᓂᐊᕐᒪᓐ.  
 
>>ᐸᑦᑕᑐᖅᑐᑦ 
 
ᐋᖅᑭᒋᐊᖅᑕᐅᓂᐊᕐᒪᓐ ᑭᓯᐊᓂ ᐋᖅᑭᒃᓱᕆᐊᕐᓂᐊᕐᕋᒃᑯ ᐃᒪᓐᓇ ᐃᓗᐃᒃᑲᐅᓂᖅᓴᐅᓕᖁᓪᓗᒍ ᐃᓱᒪᓕᐅᕆᔭᐅᔪᑦ 
ᑲᑎᒪᔨᐊᓛᓂᒃ ᒪᓕᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᓐᓇ ᓴᖅᑭᑎᓐᓂᐊᖅᑕᕋ ᓄᑖᖅ ᒪᓕᒐᔅᓴᖅ ᑖᓐᓇ ᐅᐱᓐᖔᖑᓂᐊᖅᑐᖅ ᐊᒻᒪᓗ ᐊᖏᓂᖅᓴᐅᓕᕐᓗᒍ 
ᐆᒪᖅᑯᑎᓕᕆᓂᕐᒧᑦ ᐃᖏᕐᕋᑎᐊᕐᓂᖅ ᐃᓕᖓᓂᖏᑦ. ᑖᒃᑯᐊ ᐃᓪᓗᕐᔪᐊᓄᓪᓗ ᖃᐅᒪᖅᑯᑏ, ᓱᓇᒃᑯᑖᓄᓪᓗ ᑖᓐᓇ 
ᐋᖅᑭᒋᐊᖅᑕᐅᓂᐊᕐᒪᑦ ᓴᖅᑭᑎᑕᐅᓗᓂ ᑖᒃᑯᓄᖓ ᐆᒪᖅᑯᓯᓕᕆᓂᕐᒧᑦ ᐃᖏᕐᕋᑎᐊᕐᓂᕐᒧᑦ ᑕᒪᓐᓇ ᐱᖁᑎᓄᓪᓗ 
ᐊᒻᒪᓗ ᐆᒪᖅᖁᑎᓄᑦ. 
 
ᐅᖃᖅᑏ, ᑖᓐᓇ ᑐᒃᓯᕋᐅᑎᐅᔪᖅ ᒪᓕᒐᔅᓴᖅ ᐱᒻᒪᕆᐅᒻᒪᑦ ᐃᓚᒋᔭᐅᓪᓗᓂ ᓄᓇᕗᒻᒥ ᐸᕐᓇᐅᑕᐅᔪᓄᑦ ᑖᒃᑯᐊ 
ᓱᒃᑯᓇᖅᑐᓄᑦ ᐱᑎᓪᓗᒋᑦ.  
 
ᐊᒻᒪᓗ ᐅᖃᖅᑏ, ᑖᓐᓇ ᓴᖑᕙᓪᓕᐊᓂᐊᕋᑦᑕ ᐃᖏᕐᕋᑦᑎᐊᖁᓪᓗᒋᑦ ᖃᐅᒻᒪᖅᑯᑎᑦ ᐊᒻᒪᓗ ᐃᓪᓗᕐᔪᐊᕆᔭᐅᔪᓂᒃ 
ᓱᓇᒃᑯᑖᓄᑦ. ᑖᒃᑯᐊᓗ ᐊᒻᒪ ᖁᐊᖅᓰᕕᒐᓚᓐᓄᑦ, ᐊᓐᓄᕌᓄᓪᓗ ᐃᕐᒥᒍᑎᓄᑦ, ᓂᕐᕆᑎᓄᓪᓗ ᑕᒪᒃᑯᐊ 
ᐅᔾᔨᖅᑐᕈᑕᐅᕙᓪᓕᐊᓂᐊᕐᒪᑕ ᐱᐅᖏᓂᕐᒧᑦ.  
 
ᐊᒻᒪᓗ ᑖᒃᑯᐊ, ᐅᖃᖅᑏ, ᓄᓇᕗᒻᒥ ᑐᓐᖓᓱᖃᑦᑕᕐᒪᑕ ᑕᒪᒃᑯᐊᓗ ᐅᖅᓱᐊᓗᐃᑦ ᐊᑭᑐᔫᑎᓪᓗᒋᑦ ᐊᒻᒪᓗ 
ᐊᓐᓇᑦᑐᕈᓐᓇᖁᓪᓗᑕ ᒐᕙᒪᒃᑯᓪᓗ ᑖᒃᑯᐊ ᐱᓇᓱᐊᖅᑕᖏᑦ ᐅᖃᐅᓯᐅᒃᑲᓂᕐᓂᐊᕐᒪᑕ ᐊᐃᕙᔾᔪᑕᐅᒃᑲᓂᕐᓗᑎᓪᓗ. 
ᑖᒃᑯᐊ ᐃᓱᒪᓕᐅᕈᑕᐅᔪᑦ ᐱᔾᔪᑎᒋᓪᓗᒋᑦ ᑐᒃᓯᕋᐅᑕᐅᔪᑦ ᒪᓕᒐᔅᓴᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᑕᖃᖏᑉᐸᑦ. ᑲᑎᒪᔾᔪᑎᔅᓴᑦᑕ 
ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᑖᓐᓇ ᑭᒡᒐᑐᖅᑕᒪ ᐃᓚᖓᓐᓂ Order of 
Canada-ᒥᒃ ᑖᓐᓇ ᓂᕈᐊᒐᐅᓚᐅᖅᑐᖅ, ᐃᓛᒃ Order of Canada-ᑖᓚᐅᖅᑐᖅ ᓕᐅᕆ  

ᐊᐅᓪᓚᓗᒃ. ᑖᓐᓇ ᐱᔾᔪᑎᒋᓪᓗᒍ, ᐅᐱᒋᓪᓗᒍ ᑕᒪᓐᓇ ᐊᒃᓱᕉᑎᒌᓐᓇᖃᑦᑕᓚᐅᖅᑕᖓ ᐅᓪᓗᒥ ᑲᔪᓯᑦᑎᐊᖅᓯᒪᒻᒪᑦ, 
ᑲᔪᓯᑦᑎᐊᑲᓐᓂᖁᓪᓗᒍᓗ.  
 
ᑖᓐᓇ Order of Canada-ᑖᓐᓂᕆᓚᐅᖅᑕᖓ ᐊᒃᓱᐊᓗᒃ ᐅᐱᓐᓇᕐᒪᑦ. ᓄᓇᓕᕋᓛᓐᓂ ᒥᑭᑦᑐᒦᖦᖢᓂ 
ᖁᑦᑎᓂᖅᐹᒦᖃᑕᐅᓪᓗᓂ ᑕᒪᓐᓇ ᐊᒃᓱᕉᑎᒋᖃᑦᑕᖅᖢᓂᐅᒃ ᐱᓕᕆᓂᖓ ᐱᔾᔪᑎᒋᓪᓗᓂᐅᒃ ᑖᓐᓇ 
ᐃᓕᓴᕆᔭᐅᔾᔪᑎᒋᓚᐅᕐᒪᒍ ᑖᒃᓱᒧᖓ Governor General-ᒧᑦ.  
 
ᑖᓐᓇ ᑕᐃᒪᓐᓇᐃᑎᓪᓗᒍ ᖁᕕᐊᓱᖃᑎᒋᔪᒪᕙᒃᑲ ᑖᒃᑯᐊ ᑭᒡᒐᑐᖅᕕᒋᔭᒃᑲ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, 
ᓄᓇᕗᒥᐅᓪᓗ. ᑖᓐᓇ ᑐᓴᖅᓴᐅᖃᑦᑕᑎᐊᕐᒪᓐ ᐃᓱᒫᓘᑎᒋᔭᒥᓂᒃ ᑕᒪᐅᓇ ᓈᓚᐅᑎᒃᑯᓪᓗ ᑐᓴᖅᓴᐅᕈᓘᔭᖅᐸᒃᖢᓂ 
ᑕᒫᓂ ᓄᓇᕘᒥ. ᑖᓐᓇ ᐱᓕᕆᓂᖓᓄᑦ ᐅᐱᓐᓇᕐᒪᓐ ᑖᓐᓇ ᐃᓕᓴᕆᔪᒪᓪᓗᒍ ᐅᓪᓗᒥ ᓇᖏᖅᓯᔾᔪᑎᒋᕙᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 

ᕿᑎᕐᒥᐅᓂ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᒪᑭᑦᑐᖓ ᒪᓕᒐᓕᐅᕐᕕᒃ ᖃᐅᔨᒃᑲᕈᒪᓪᓗᒍ ᑖᓐᓇ 
ᑲᔪᓯᑦᑎᐊᕐᓂᖓ ᑖᒃᑯᐊ ᑕᑯᒃᓴᐅᑎᑦᑎᓂᕐᒥᑦ ᓇᒻᒥᓂᕆᔭᐅᖃᑦᑕᖅᑐᑦ ᐃᖃᓗᑦᑑᑦᑎᐊᒥᑦ ᐱᓇᓱᐊᕈᓰᒃ 
ᐱᐊᓂᒃᓯᒪᓕᕐᑑᒃ ᒪᕐᕉᒃ. 
 
ᐅᖃᖅᑏ, ᑖᓐᓇ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐅᖃᐅᓯᕆᓚᐅᖅᑕᖏᑦ ᑮᓇᐅᔭᐃᑦ ᑕᕝᕙᓂ ᐱᓇᓱᐊᕈᓯᕐᒥᑦ 
ᐱᔾᔪᑎᒋᓪᓗᒋᑦ. ᐃᓕᑕᖅᓯᓚᐅᕐᒪᑦ ᑖᒃᑯᐊ ᐅᖃᖅᐸᕋ ᐃᖃᓗᑦᑑᑦᑎᐊᖅ ᐆᑦᑑᑎᑦᑎᐊᕙᐅᓂᖓᓄᑦ ᓄᓇᓖᑦ ᐊᒻᒪ 
ᓱᑲᔪᒥ ᑖᒃᑯᐊ ᓇᒻᒥᓂᖃᖅᑐᑦ ᐱᕙᓪᓕᐊᑎᑦᑎᓂᕐᒧᑦ ᐃᖏᕋᑎᓪᓗᒋᑦ. 
 
ᐅᖃᖅᑏ, ᑖᒃᑯᐊ ᐊᑯᓂ ᐅᑉᐱᕆᒐᒃᑭᑦ ᑖᒃᑯᐊ ᓄᓇᓖᑦ ᑐᓐᖓᕕᖃᑐᐃᓐᓇᕈᓐᓇᔮᖏᒻᒪᑕ ᒐᕙᒪᒃᑯᓐᓂ 
ᐱᕈᕐᐸᓪᓕᐊᓂᕐᒧᑦ ᑮᓇᐅᔭᓕᐅᕋᓱᓐᓂᕐᒧᑦ ᑕᒪᒃᑯᐊᓗ ᓱᓇᑐᐃᓐᓇᐃᑦ ᓴᓇᖑᐊᒐᑦ ᑮᓇᐅᔭᓕᕆᔾᔪᑎᒃᓴᐃᑦ 
ᑲᑕᑐᐃᓐᓇᕆᐊᖃᕐᒪᑦ. ᒐᕙᒪᒃᑯᑦ ᓇᑲᑎᕆᕙᓪᓕᐊᑉᐸᑕ ᑕᒪᒃᑯᓂᖓ ᐊᑭᓕᒃᓴᐃᑦ ᐱᔾᔪᑎᒋᓪᓗᒋᑦ. 
 
ᐅᖃᖅᑏ, ᑖᒃᑯᐊ ᐊᔾᔨᒌᖏᑦᑐᑦ ᑮᓇᐅᔭᓕᐅᕈᑎ ᐋᓐᓂᐊᖅᑕᐃᓕᒪᓂᕐᒧᑦ ᓇᒡᓕᐊᓂ ᐊᒻᒪ ᑕᐅᕙᓂ.  
 
ᐅᖃᖅᑎ, ᑖᒃᑯᐊ ᕿᑎᕐᒥᐅᑦ ᑕᑯᒃᓴᐅᑎᑦᑎᓂᕆᓚᐅᖅᑕᖏᑦ ᓇᒻᒥᓂᖃᖅᑐᑦ ᐊᖏᔪᒻᒪᕆᐅᓚᐅᕐᒪᑦ 2000-ᖑᑎᓪᓗᒍ 
ᐱᒋᐊᓚᐅᖅᓯᒪᔪᖅ. ᐱᓇᓱᐊᕈᓰᑦ ᓈᓯᒪᔪᑦ ᑖᒃᑯᐊ ᐊᒥᓱᐃᑦ 45-ᖑᔪᑦ ᑕᑯᒃᓴᐅᑎᑦᑎᓚᐅᕐᒪᑕ ᐊᒥᓱᓂᑦ 
ᐱᓕᕆᐊᖃᕐᖢᑎ ᐳᓚᕋᓂᕐᒧᑦ, ᐅᔭᕋᒃᓯᐅᓂᕐᒧᑦ, ᓴᓇᓂᕐᒧᑦ, ᑎᒻᒥᓲᓕᕆᓂᕐᒧᑦ, ᓴᓇᐅᒐᓄᑦ ᐊᒻᒪᓗ ᒐᕙᒪᒃᑯᑦ ᑖᒃᑯᐊ 
ᐱᕙᓪᓕᐊᓂᖏᑦ. 
 
ᐅᖃᖅᑏ, ᑖᒃᑯᐊ ᑕᐃᔭᐅᓯᒪᓂᕆᒪᐅᖅᑕᖏᑦ ᓇᒻᒥᓂᖃᖅᑐᑦ ᐱᓇᓱᐊᕐᓂᕆᔭᖏᓐᓂ ᒪᒃᑯᑦᑐᓂᑦ ᑖᒃᑯᐊ 
ᐃᓕᑕᕆᔭᐅᖁᓪᓗᒋᑦ ᖁᓕᑦ ᒪᒃᑯᑦᑐᑦ ᕿᑎᕐᒥᐅᓂᑦ ᐊᒻᒪᓗ ᑕᑯᒃᓴᐅᑎᑦᑎᓂᕐᒥᑦ ᓇᒻᒥᓂᖃᖅᑐᑦ ᑕᐅᕙᓂ ᐊᒻᒪᓗ 
ᐃᓚᐅᔪᓪᓗ. 
 
ᐅᖃᖅᑏ, ᑖᒃᑯᐊ ᒪᒃᑯᑦᑐᑦ ᓯᕗᓂᒃᓴᖃᕐᒪᑕ ᓇᒻᒥᓂᖃᓂᕐᒧᑦ ᓯᕗᓕᖅᑎᐅᓂᕐᒧᑦ ᐊᒻᒪᓗ ᐱᒋᐊᓂᐊᕐᒪᑕ 
ᓇᒻᒥᓂᕆᔭᐅᔪᑦ ᐱᕈᖅᐸᓪᓕᐊᓗᑎᑦ ᐊᒻᒪᓗ ᑕᐅᕙᓂ ᐃᓄᖏᓐᓄᑦ ᓄᓇᓕᓐᓄᑦ. 

ᐅᖃᖅᑏ, ᓴᖅᑭᑎᑦᑎᓚᐅᕋᒪ ᑮᓇᐅᔭᐃᑦ ᓴᖅᑭᑎᑕᐅᑎᓪᓗᒋᑦ ᑖᒃᑯᐊ ᐊᖏᓪᓕᕙᓪᓕᐊᓂᐊᕐᓂᖏᓐᓂᑦ 
ᑎᒻᒥᓲᖃᖅᕕᑦᑕ ᒥᑦᑕᕐᕕᒃ ᐱᓕᕆᐊᖑᓂᐊᖅᑐᖅ ᐃᖃᓗᑦᑑᑦᑎᐊᒻ ᐊᒻᒪᓗ ᕿᑎᕐᒥᐅᓂ ᐱᒋᐊᖅᑎᑕᐅᓂᐊᖅᑐᑦ 
ᓴᓐᖏᓂᖅᓴᐅᓕᕐᓗᑎᑦ ᑮᓇᐅᔭᓕᕆᔾᔪᑏᑦ.  
 
ᐅᖃᖅᑏ, ᑖᒃᑯᐊᓗ ᑕᕝᕙᓂ ᒪᓕᒐᓕᐅᕐᕕᒻᒥ ᖁᕕᐊᓱᖃᑎᕗᑦ ᐃᖃᓘᑦᑑᑦᑎᐊᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᐋᕆᐊᒃ. 

(ᐋᕆᐊᒃ) 
ᐋᕆᐊᒃ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ ᒪᒃᑭᑦᑐᖓ ᑖᒃᑯᐊ ᐃᓱᒪᖅᓴᖅᓯᐅᕈᑕᐅᖁᓪᓗᒋᑦ ᐊᒻᒪᓗ 
ᐃᓱᒪᒋᔭᐅᖁᓪᓗᒋᑦ ᐊᑦᑐᐊᖃᑎᒌᓐᓂᖏᑦ ᐊᑯᓐᓂᖓᓂ ᒐᕙᒪᒃᑯᑦ ᐃᓄᐃᓪᓗ. 
 
ᐅᖃᖅᑏ, ᐅᓪᓗᒥ ᓯᓚᖅᔪᐊᒥ ᑖᒃᑯᐊ ᐱᓕᕆᐊᖏᑦ ᒐᕙᒪᒃᑯᑦ ᐃᓄᖁᑎᑦᑕᓗ, ᓄᓇᖁᑎᑦᑕ ᐃᓅᓯᖏᑦ 
ᐊᖏᓂᖅᓴᓪᓚᕆᐅᓕᕐᒪᑕ.  
 
ᐃᓛᓐᓂᒃᑯᑦ ᐊᔪᕐᓇᖃᑦᑕᕐᒪᑦ ᐃᓅᓇᓱᐊᓂᕐᒥᑦ ᐊᒻᒪᓗ ᑭᓇᒧᑦ ᓵᒋᐊᓂᐊᕐᒪᖔᑕ ᐃᑲᔪᖅᑕᐅᔪᓪᓗᑎᑦ. ᑕᒪᒃᑯᐊᓗ 
ᐋᖅᑭᑦᑕᐅᓇᓱᐊᕐᓗᑎ ᐊᑲᐅᖏᓕᐅᕈᑕᐅᔪᑦ ᐅᑯᓐᓇᑎᓐᓂ.  
 
ᒪᓕᒐᓕᐅᖅᑏᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐃᓛᓐᓂᒃᑯᑦ ᒪᓕᒐᓕᐅᖅᑎᑐᐃᓐᓇᐅᔭᕆᐊᖃᔾᔮᔪᓐᓃᕋᑦᑕ ᐊᒻᒪ 
ᐊᑯᓐᓇᖏᓐᓂ ᐃᑲᔪᖅᑎᐅᖃᑦᑕᕆᐊᖃᕋᑦᑕ ᑲᒪᔨᐅᓗᑕᓗ, ᐃᑲᔪᖅᑎᐅᓗᑕᓗ, ᖃᐅᔨᓴᖅᑎᐅᓗᑕᓗ. 
 
ᐅᖃᖅᑏ, ᖃᐅᔨᓯᒪᒐᒪ ᐃᓱᒪᒋᔭᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏ ᓴᖅᑭᑎᑦᑎᓚᐅᕐᒪᑕ ᐃᑉᐸᒃᓴᖅ ᓴᖅᑭᑎᑦᑎᓂᕐᒥᑦ 
ᓄᑖᓂᑦ ᐱᓕᕆᐊᒥᑦ ᑖᒃᑯᐊ ᑖᒃᓰᔭᐅᔭᖅᑏᑦ ᐊᑯᓐᓇᖏᓐᓂ ᐃᑲᔪᖅᑎᐅᓂᐊᖅᑐᒥᑦ. ᑖᓐᓇ ᐱᓕᕆᐊᖅ 
ᐃᑲᔪᐃᓂᐊᖅᑐᖅ ᑲᓇᑕᒥᐅᑕᐅᔪᓂᑦ ᐊᒻᒪᓗ ᑕᒪᒃᑯᓂᖓ ᒐᕙᒪᒃᑯᑦ ᐊᕕᑦᑐᖅᓯᒪᔪᖁᑎᖏᓐᓂ ᑕᒪᒃᑯᐊ 
ᑮᓇᐅᓕᕆᔾᔪᑎᖏᓐᓂᓪᓗ ᑲᓇᑕᒃᑯᓐᓂ. 
 
>>ᐃᓪᓚᖅᑐᑦ 
 
ᐅᖃᖅᑏ, ᓄᓇᕗᒥ ᐊᒥᓲᒻᒪᑕ ᐊᑐᓃᖅᑐᑦ ᑲᒪᔨᐅᔪᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᐃᒪᓐᓇ ᐱᐅᔪᒻᒪᕆᓐᓂ 
ᐱᓕᕆᖃᑦᑕᖅᑐᑦ ᐊᒻᒪᓗ ᓄᑖᓂ ᐱᔪᓐᓇᐅᑎᓕᕆᓂᕐᒥᑦ ᑲᑐᔾᔨᖃᑎᒌᑦᑕᖃᕐᒪᑦ ᐃᑲᔪᖅᑎᐅᔪᓂᑦ.  
 
ᑭᓯᐊᓂ ᑖᒃᑯᐊ ᐃᓱᒪᖅᓴᖅᓯᐅᕈᑎᒋᔭᕆᐊᖃᖅᑕᕗᑦ ᓴᖅᑭᑎᑦᑎᓗᑕ ᐃᓂᐅᔪᒥᑦ ᓄᓇᕗᒥᑦ ᑕᐃᒪᓐᓇ ᐊᑯᓐᓂᖏᓐᓂ 
ᐃᑲᔪᖅᑎᐅᓂᐊᖅᑐᒥᑦ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᐅᖃᖅᑏ, ᐊᕕᑦᑐᖅᓯᒪᔪᑦ ᑲᓇᑕᒥ ᓄᓇ ᐅᑭᐅᑕᖅᑐᒥᓗ ᐊᕕᑦᑐᖅᓯᒪᔪᑦ PEI-ᒥᓗ, ᓄᓇᑦᓯᐊᕐᒥᓗ, 
ᓄᓇᕗᒻᒥᓗ ᐊᑯᓐᓇᖏᓐᓂ ᐃᑲᔪᖅᑐᖅᑕᖃᕐᒪᑦ ᑕᒪᒃᑯᓄᖓ ᐊᑲᐅᖏᑐᖅᑕᖃᓕᕌᖓᑦ ᐊᒥᓲᔪᑦ ᑖᒃᑯᐊ 
ᐆᑦᑑᑎᑦᑎᐊᕙᐅᒻᒪᑕ ᐃᓕᖓᓂᖏᑦ ᐱᔪᓐᓇᐅᑎᖏᑦ ᒪᓕᒐᒃᓴᐃᑦ ᐅᓂᒃᑳᖅᕕᐅᖃᑦᑕᑐᓪᓗ ᐊᒃᑐᐊᓂᖏᑦ.  

ᐅᑉᐱᕈᓱᒃᑲᒪ ᒪᓕᒐᓕᐅᕐᕕᒃ ᑖᓐᓇ ᕿᓂᕆᐊᖃᕐᒪᑦ ᐃᓱᒪᖅᓴᖅᓯᐅᕈᑎᒃᓴᒥᑦ ᓴᖅᑭᑎᑦᑎᓗᑎᑦ ᐊᑯᓐᓇᖏᓐᓂ 
ᐃᑲᔪᖅᑎᐅᓂᐊᖅᑐᒥᑦ ᐊᒡᓚᕕᒻᒥ ᑖᒃᑯᐊ ᖃᐅᔨᓴᖅᑎᐅᓂᐊᖅᑐᑦ ᐃᓄᐃᑦ ᐱᔾᔪᑎᒋᓪᓗᒋᑦ ᐅᖃᐱᓘᑏᑦ ᐊᒻᒪᓗ 
ᐃᓱᒫᓘᑏᑦ ᐱᓪᓗᒋᑦ. ᑖᓐᓇ ᐃᓂᐅᓂᐊᖅᑐᖅ ᐃᖅᑲᓇᐃᔮᖅ ᑐᑭᖃᕐᓂᐊᕐᒪᑦ ᐊᑯᓐᓂᖏᓐᓂ ᐃᑲᔪᖅᑎᐅᓗᓂ 
ᐊᑲᐅᖏᓕᐅᕈᑎᐅᔪᓂᑦ  
 
ᑖᓐᓇ ᑲᔪᓯᒍᒪᔭᕋ ᐅᖃᓪᓚᕕᒋᔭᕋ ᐱᕕᖃᕈᒪᓪᓗᖓ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᑎ ᐊᐱᕆᒻᒪᑦ ᑕᒪᒃᓯᓐᓂ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᒃᓴᒥᓂᑦ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐋᕆᐊᒃ.  
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᒪᓕᒐᓕᐅᖅᑎᓪᓗ.  
 
ᐅᒃᐱᕈᓱᒃᑲᒪ ᑖᓐᓇ ᒪᓕᒐᓕᐅᕐᕕᒻᒥᑦ ᑖᒃᑯᐊ ᕿᒥᕐᕈᔭᐅᒃᑲᓐᓂᕆᐊᖅᑐ ᓴᖅᑭᑎᑦᑎᓐᓂᕐᒪᑦ ᐊᑐᓃᖅᑐᒥᑦ 
ᐊᑯᓐᓇᖏᓐᓂᒃ ᐃᑲᔪᖅᑎᐅᓂᐊᖅᑐ ᐊᑲᐅᓐᖏᓕᐅᕈᑕᐅᔪᓄᑦ ᐊᒻᒪᓗ ᐃᒡᓗᐊᓄᖔᖅ ᐃᑲᔪᖅᑐᐃᖃᑦᑕᖏᓪᓗᓂ 
ᖃᐅᔨᓴᖅᑎᓪᓚᕆᐅᓂᐊᖅᑐᖅ ᐃᓄᖕᓄᑦ ᐅᖃᐱᓘᑕᐅᔪᑦ ᐃᓱᒫᓘᑕᐅᔪᓄᑦ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᑕᒪᔅᓱᒧᓐᖓ.   
 
ᐅᖃᖅᑏ, ᓄᓇᕗᒻᒥᑦ ᑕᒪᓐᓇ ᐃᑲᔪᖅᑎᐅᓚᖓᔪᖅ ᐱᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᒪᓕᒐᓕᐅᑦᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑐ 
Premier. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 311 - 2(4): ᖃᐅᒻᒪᖅᑯᑎᑦ ᓄᑕᐅᓂᖅᓴᐃᑦ ᐃᒥᖅᑕᖅᑐᖅᓯᐅᑎᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᐅᓪᓛᒃᑯᑦ ᐅᖃᖅᑎᑦᓯᔩ. ᖁᔭᓐᓇᒦᖔᓯᑦ ᓂᕈᐊᖅᑕᐅᖃᑎᒋᓯᒪᔭᒃᑲ. (ᑐᓵᔨᑎᒍᑦ) ᒥᓂᔅᑐᒐ 
ᐅᖃᐅᓯᖃᓚᐅᕐᒪᑦ ᒪᓕᒐᓕᐅᖅᑎ ᑖᒃᑯᐊ ᐅᖃᐅᓯᕆᓚᐅᖅᑕᖏᑦ ᓇᓗᓇᐃᓇᓱᒃᑎᓪᓗᖓ ᐆᒻᒪᖅᑯᑎᓕᕆᓂᕐᒧᑦ.  
 
ᑖᓐᓇ ᐃᖃᓗᐃᑦ ᕿᑎᖓᓄᑦ ᐅᖃᐅᓯᖃᓚᐅᕐᒪᑦ ᐱᖁᔭᒃᓴᖅ ᐱᓪᓗᒍ 13 ᐱᑕᖃᕆᐊᖃᕐᒪᑦ ᐃᒪᕐᓂᑦ 
ᖃᐅᒻᒪᖅᑯᑎᒥᒃ ᐊᖏᕐᕋᑦᑎᓐᓂᑦ. ᖃᐅᒻᒪᖅᑯᑎᓂᒃ ᐱᑕᖃᕆᐊᖃᕐᒪᑦ ᐊᖏᕐᕋᑦᑎᓐᓂ ᓇᓗᓇᐃᖅᓯᔪᒪᔪᖓ ᑖᒃᑯᐊ 
60 ᕗᐊᑦᓂᒃ ᓴᓐᖏᓂᓕᖕᓂᑦ ᐱᑕᖃᕆᐊᖃᓐᖏᑦᑐ ᐊᖏᕐᕋᐅᔪᓂ  
 
ᑕᐃᒪ ᓴᓂᓕᒃᑲ ᑕᑯᖃᑦᑕᕋᒃᑭᑦ ᐅᐱᓐᓇᖅᑐᑦ ᑕᒪᒃᑯᐊ 60-ᓂᒃ ᓴᓐᖏᓂᓖᑦ ᖃᐅᒻᒪᖅᑯᑏᑦ 0.8-ᒥᒃ ᑖᒃᑯᐊ 
ᐊᖏᕐᕋᓂ ᐊᑐᖅᑕᐅᖃᑦᑕᕐᓂᐊᖅᑐᑦ ᐃᒪᓐᓇ ᐃᖢᐊᕐᓂᖅᓴᐅᓪᓗᑎᓪᓗ 60-ᓂᒃ ᓴᓐᖏᓂᖃᖅᑐᓂᒃ. ᑕᐃᒃᑯᐊᓗ 
ᓄᓇᕗᒻᒥᐅᓄᑦ ᐊᑐᖅᑕᐅᓂᐊᖅᑎᓪᓗᒋᑦ ᑐᖓᐅᔾᔨᔪᒪᓐᖏᓐᓇᑦᑕ ᑕᒪᒃᑯᐊ ᐊᑐᖅᑕᐅᔪᓐᓇᕐᓂᖏᓐᓂᑦ 
ᐊᑐᖅᑕᐅᑦᑎᐊᕈᓐᓇᕐᓂᖏᓐᓂᒃ ᑖᒃᑯᐊ ᐃᖢᐊᖅᑑᑎᓪᓗᒋᑦ ᖃᐅᒻᒪᖅᑯᑏᑦ ᐅᑭᐅᖅᑕᖅᑐᒥ.  
 
ᑕᒪᒃᑯᐊ ᐃᓱᒪᓕᐅᕆᔭᕆᐊᖃᕐᓂᐊᕐᒪᑕ ᑭᖑᕙᓯᒍᒪᖏᖦᖢᑕᓗ ᐊᓐᖑᑎᓇᓱᒋᐊᖃᕋᑦᑕ ᑕᒪᒃᑯᓄᖓ ᓄᑖᓂᒃ 
ᐱᖁᑕᐅᔪᓂᒃ. ᖁᔭᓐᓇᒦᒃ ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ Premier. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ; ᒪᓕᒐᓕᐅᖅᑎ ᑲᖏᖅᖠᓂᖅ ᐅᐊᖕᓇᖓᓄᑦ, 
ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 312 - 2(4): ᑲᖏᖅᖠᓂᕐᒥ ᑐᐊᕕᕐᓇᖅᑐᖅᑕᖃᕐᓂᖓ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᑖᓐᓇ ᒫᓐᓇ ᐅᖃᐅᑕᐅᖅᑲᐅᓐᖏᒻᒪᑦ ᑲᖏᖅᖠᓂᕐᒥᒡᒎᖅ ᓱᓕ ᑲᔪᓯᕙᓪᓕᐊᒻᒪᑦ ᑕᒪᓐᓇ 
ᓄᖅᑲᖓᑎᑕᐅᓂᖅ State of Emergency-ᖑᔪᖅ ᑲᖏᖅᖠᓂᕐᒥ, ᑭᓯᐊᓂ ᑐᓴᖅᑎᑕᐅᖅᑲᐅᓪᓗᑕ ᐅᓪᓛᖅ ᒥᓂᔅᑕ 
ᑕᐃᒃᑯᐊ ᐃᑲᔪᖅᑎᖏᓐᓂᓪᓗ ᑕᒪᕐᒥᓗᒃᑖᖅ ᐃᑯᒪᓕᖅᑑᒐᓗᐊᑦ ᑭᓯᐊᓂ ᐅᓗᕆᐊᓇᖅᑐᒦᒐᓚᒻᒪᑕ ᓱᓕ 
ᖃᐅᔨᑦᑎᐊᕐᓂᐊᓕᓵᕐᒪᑕ ᑖᓐᓇ ᐱᔾᔪᑎᒋᓪᓗᒍ ᐅᖃᖅᑏ.  
 
ᑕᐃᒃᑯᐊ ᑐᓴᐅᒪᑎᑦᑏᓐᓇᖅᑐᑦ ᖁᔭᓐᓇᒦᕈᒪᒐᒃᑭᑦ ᐊᒻᒪ ᑕᔅᓱᒪ ᒥᓂᔅᑕ ᖃᐅᒻᒪᖅᑯᑎᓕᕆᔨᒧᑦ ᐃᑲᔪᖅᑎᓕᒫᖏᑦ 
ᑕᐃᒃᑯᐊ ᑲᖏᖅᖠᓂᕐᒥᓪᓗ ᓯᓂᑦᑎᐊᓚᐅᖅᑰᕈᓐᓃᕐᒪᑕ mechanics ᐊᒻᒪ ᓈᒻᒪᓈᓪᓗᐊᑦᑎᐊᖅᖢᑎᒃ  
 
ᑕᐃᒃᑯᐊ power operators ᑕᐃᑲᓂ ᑲᖏᖅᖠᓂᕐᒦᓚᐅᕐᓂᕐᒪᑕ ᐃᓕᓴᖅᑎᑕᐅᓪᓗᑎᒃ ᓄᓇᓕᖕᓂᑦ 
ᑕᐃᒪᓐᓇᐃᑎᓪᓗᒋᓪᓗ ᓯᖁᒥᖦᖢᑎᒃ ᑕᐃᒃᑯᐊ ᓈᒻᒪᓈᑦᑎᐊᖅᖢᑎᒃ relief-ᖑᖃᑕᐅᓕᕐᒪᑕ power operators. 
ᖁᔭᓐᓇᒦᒃ ᑭᕙᓪᓕᕐᒥᐅᑦ ᐊᒻᒪᓗ ᐃᖅᑲᓇᐃᔭᖅᑎᓕᒫᑦ ᐊᒻᒪ ᑖᒃᑯᐊ CGS-ᑯᑦ emergency measures-ᓕᕆᔨᖏᑦ 
ᑕᐃᑲᓂ ᐱᓕᕆᖃᑎᖃᓪᓚᕆᒻᒪᑕ CGS ᑲᒪᔨᖏᓐᓂᑦ ᐊᒻᒪ ᒪᐃᔭ ᐃᖅᑲᓇᐃᔭᖅᑎᓕᒫᖏᓐᓂᒃ.  
 
ᑕᐃᒃᑯᐊ ᕼᐋᑭᒋᐊᖅᑐᓚᐅᖅᑑᒐᓗᐊᑦ 2 teams ᑎᑭᓚᐅᕐᓂᖅᖢᑎᒃ ᑕᐃᓐᓇᓗ ᐊᕙᑕᖅ tournament 
ᑭᖑᕙᕆᐊᖅᑕᐅᓯᒪᓕᖅᖢᓂᐅᖕᒪᑦ.  
 
ᓄᓇᓕᖕᒥᐅᑦ ᑕᐃᒃᑯᐊ ᓈᓚᒐᓱᓪᓚᕆᒻᒪᑕ ᑭᓯᐊᓂ ᐱᖏᖕᓇᕐᒪᑕ ᐃᒡᓗᕐᔪᐊᓪᓕ ᐃᓚᖏᑦ ᐊᒥᓱᑦ ᐃᒪᖏᑦ 
ᓄᑕᐅᓐᖏᓐᓂᖏᑦ ᐃᒡᓗᑦ ᖄᖅᓯᒪᔪᑦ ᐊᒥᓲᓕᖅᖢᑎᒃ. ᑕᒪᓐᓇ ᐱᔾᔪᑎᒋᓪᓗᒍ ᐱᖏᖕᓇᕐᓂᖓᓄᑦ ᑕᐃᑯᖓ ᐅᓪᓗᒥ 
ᐊᖏᕐᕋᑲᐃᓐᓇᓚᖓᔪᖓ ᐊᒻᒪ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᑲᖏᖅᖠᓂᕐᒥ ᑲᖏᖅᖠᓂᕐᒦᑲᐃᓐᓇᓚᖓᔪᒍᒃ 
weekend.  
 
ᑭᓯᐊᓂ ᖃᐅᔨᒪᔪᒍᑦ ᖁᔭᓕᔪᒍᑦ ᒐᕙᒪᒃᑯᑦ ᑐᐊᕕᕐᓇᖅᑐᒥᒃ ᓇᓂᓯᓇᓱᒻᒪᑕ. ᑕᐃᒃᑯᐊ ᖃᐅᒻᒪᖅᑯᑎᑦ ᒥᒃᓵᓄᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 313 - 2(4): ᐱᒃᑯᒍᓱᓐᓂᖅ ᐊᕈᐊᕋ ᐱᓐᖑᐊᖅᑎᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐅᖃᖅᑏ, ᑕᐸᐃᓐᖏᓚᖓᓘᓐᓃᑦ ᐊᑭᕋᖅᑐᖃᑦᑕᐅᑎᕈᓘᔭᓕᕋᑦᑖᓯ 
ᐃᒻᒥᓂᒃ ᐃᓱᒪᒋᔪᒃᓴᐅᓪᓗᑕ ᑕᒪᒃᑯᐊ ᓴᓂᕐᕙᒃᓯᒪᑲᐃᓐᓇᕆᐊᖃᖅᑕᕗᑦ. ᒥᔅᑕ ᕗᒃᒪᓐ ᑕᐃᒫᑐᐃᓐᓇᖅ 
ᑕᐸᐃᓐᖏᓚᖓᓘᓐᓃᑦ ᒥᔅᑕ ᕗᒃᒪᓐᑎᑐᑦ.  
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ ᐱᕙᓪᓕᐊᔪᖅᑕᖃᓚᐅᕐᒪᑦ 
ᐱᓇᓱᐊᕈᓯᐅᓚᐅᖅᑐᒥᑦ ᑕᒫᓂ ᐃᓄᒃᓲᑉ ᐃᓕᓐᓂᐊᕐᕕᐋᓗᖓᓂ ᐃᖃᓗᓐᓂᑦ.  

ᐅᖃᖅᑏ, ᑕᐃᑯᐊ Aurora-ᑯᑦ ᐱᓐᖑᐊᖅᑎᖏᑦ ᐱᙳᐊᓚᐅᖅᓯᒪᖕᒪᑕ ᑕᐃᑲᓂ ᐃᓕᓐᓂᐊᕐᕕᐊᓗᖕᒥ 
ᐃᒃᐱᒍᓱᖕᓇᕐᒥᒃ ᐱᙳᐊᕈᑎᖃᖅᖢᑎᒃ. ᑖᒃᑯᐊ ᒪᒃᑯᒃᑐᑦ ᐊᒃᓱᐋᓗᑦ ᐊᔪᙱᓚᐅᖅᑐᑦ ᐊᖏᕐᓯᒪᑦᑎᐊᕐᖢᑎᒡᓗ 
ᐱᙳᐊᕐᓂᕐᒧᑦ ᐊᔪᕐᓇᖅᑐᕐᔪᐊᒻᒪᕆᐊᓘᒐᓗᐊᖅᑎᓪᓗᒍ ᑕᐃᓐᓇ ᐱᙳᐊᕆᓚᐅᖅᑕᖓᑦ.  
 
ᐅᖃᖅᑎ, ᖁᓖᕐᓱᖢᑎᒃ ᑖᒃᑯᐊ ᐱᙳᐊᓚᐅᖅᑐᑦ ᐊᒻᒪᓗ ᐊᑐᓂ ᐱᙳᐊᕈᓯᖏᑦ ᐊᔾᔨᒌᙱᑦᑐᓂᒃ 
ᑐᙵᕕᖃᓚᐅᖅᑐᑦ. ᐱᓗᐊᕐᖢᒋᑦ ᐊᒃᓱᕈᕈᑎᒋᔭᐅᖃᑦᑕᖅᑐᑦ ᒪᒃᑯᒃᑐᓄᑦ. ᖁᕕᐊᓲᑎᒋᔪᒪᔭᒃᑲ ᑕᐃᒃᑯᐊ 
ᐱᙳᐊᖅᑎᐅᓚᐅᖅᑐᑦ ᒪᒃᑯᒃᑐᓐ. ᐱᕐᔪᐊᓂᒃ ᓴᖅᑭᑦᑎᓚᐅᕐᒪᑕ ᐅᕙᑦᑎᓐᓄᑦ. ᑖᒃᑯᐊ ᒪᒃᑯᒃᑐᑦ:  
 
ᑐᕇᓴ ᑕᕝᔅ, ᐄᑕᓐ ᑐᑐ, ᐃᒫᓐᓄᐋᓪ ᒧᐊᕋᑭᓐᔫ ᒪᒥᐊᓇᖅ ᐅᖃᑦᑎᐊᖏᒃᑯᒃᑯ, ᐃᐊᕆᒃ ᐱᓕᐊ, ᑖᓂᐅᓪ ᕗᕉᓪ, ᓯᐊᔭ 
ᑕᕝᔅ ᐊᒻᒪᓗ ᐋᓚᓐ ᕼᐄᑦ. ᑕᐃᓐᓇᓗ ᐊᖏᔪᖅᑳᕆᓚᐅᖅᑎᖏᑦ ᔮᓐ ᐊᒻᒪᓗ ᕆᓈᑕ ᓵᓪᓯᑭ.  
 
ᐅᖃᖅᑏ, ᑖᒃᑯᐊ ᖁᕕᐊᓱᒃᑐᕐᔪᐊᒻᒪᕆᐊᓗᐃᑦ ᐃᑲᔪᕐᓱᖅᑕᐅᓚᐅᕋᒥᒃ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕐᕕᐊᓗᖕᒥ 
ᐃᖅᑲᓇᐃᔭᖅᑎᒋᔭᐅᔪᓄᑦ ᒪᑯᐊ ᐱᑐᐃᓐᓇᐅᙱᑐᑦ ᖃᐅᒻᒪᖅᑯᑎᕈᔪᐃᓪᓗ ᑕᐃᒃᑯᓄᖓ ᐃᓕᓐᓂᐊᖅᑎᓄᑦ ᐃᓛ 
ᐃᓕᓴᐃᔨᓄᑦ ᐱᓕᕆᐊᕆᔭᐅᓚᐅᕐᒪᑕ ᐊᒻᒪᓗ, ᐃᓕᓐᓂᐊᖅᑎᐊᖅᑎᐊᖅᑐᕐᔪᐊᒻᒪᕆᐊᓘᓚᐅᖅᑐᖅ 
ᖁᕕᐊᒋᔭᐅᓪᓗᑎᓪᓗ ᐱᖅᑯᓰᑦ ᓂᔾᔭᐅᑏᑦ ᐊᒻᒪᓗ ᐊᔪᙱᓐᓂᖏᑦ.  
 
ᑕᐃᒃᑯᐊ ᑲᔪᖏᕐᓴᕐᐸᒃᑲ ᒪᒃᑯᒃᑐᑦ ᐊᒃᓱᕉᑎᖃᐃᓐᓇᕐᓂᐊᖃᓪᓗᒋᑦ ᐃᓕᓐᓂᐊᕐᕕᐊᓗᖕᒥ ᐱᙳᐊᖅᑎᐅᓂᕐᒥ 
ᖁᕕᐊᓲᑎᒋᕙᒃᑲ ᑕᐃᒃᑯᐊ ᐃᖃᓗᖕᓂ ᐱᙳᐊᖅᑎᑯᓗᐃᑦ ᑕᐃᑲᓃᑲᐃᓐᓇᓚᐅᖅᑐᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑰᕈᓐᓃᖅᑐ): ᖁᔭᓐᓇᒦᑦ, ᒥᔅᑕ ᑐᑐ. ᒪᓕᒐᓕᐅᖅᑏ ᐅᖃᐅᓯᑦᓴᖏᑦ ᒪᓕᒐᓕᐅᖅᑎ ᐃᖃᓗᐃᑦ 
ᑲᓇᓐᓇᖓᓄᑦ, ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 314 - 2(4): ᓂᕈᐊᖅᑎᓂᑦ ᑲᑎᒪᐅᑕᐅᔪᒥᓃᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᑐᒪᓂ ᐱᓇᓱᐊᕈᓯᑦᑎᓐᓂ ᑲᑎᒪᑎᑦᑎᓚᐅᕋᒪ 
ᓂᐊᖁᖒᒥ ᓂᕈᐊᖅᑎᓐᓂ.  
 
ᐅᖃᖅᑏ, ᐊᒻᒪᓗ, ᐱᕕᖃᕐᓂᓐᓂ ᑕᐃᒃᑯᐊ ᐅᐸᓚᐅᖅᑐᑦ ᖁᔭᓐᓇᒦᕈᒪᔭᒃᑲ ᐃᓱᒫᓘᑎᒋᔭᒥᓂᒃ 
ᓂᓪᓕᐅᑎᖃᕈᓐᓇᓚᐅᕐᒪᑕ ᐊᒻᒪᓗ ᖁᕕᐊᓱᖕᓇᓚᐅᕐᖢᑎᒃ ᑕᐃᒃᑯᐊ ᐅᖃᐅᓯᕆᓚᐅᖅᑕᖏᑦ ᒐᕙᒪᒃᑯᓪᓗ 
ᐱᓕᕆᐊᕆᖃᑦᑕᖅᑕᖏᑦ.  
 
ᐅᖃᖅᑏ, ᐊᑕᐅᓯᐅᙱᑦᑐᓂᒃ ᓂᓪᓕᐅᑎᖃᖅᑐᖃᓚᐅᖅᑐᑦ ᐱᔾᔪᑎᒋᓪᓗᒍ ᐃᓚᖓ ᓄᑖᖅ ᐅᖃᐅᓯᓕᕆᓂᕐᒧᑦ 
ᐱᖁᔭᕐᔪᐊᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ ᐊᖏᕐᕋᒥ ᐃᓄᒃᑎᑐᑦ ᐅᖃᐅᓯᑦ ᐊᑐᖅᑕᐅᒋᐊᖃᕐᓂᖓ ᐊᒻᒪᓗ 
ᐃᖅᑲᓇᐃᔭᕐᕕᖕᒥ ᐅᖅᓱᐊᓗᖕᓄᑦ ᐊᑭᓕᒋᐊᕈᑏᑦ. ᑕᒪᒃᑯᐊ ᐅᖃᐅᓯᕆᔭᐅᓚᐅᖅᑐᑦ.  
 
ᐅᖃᖅᑏ, ᐃᓐᓇᐃᑦ ᑕᑉᐱᑯᖓ ᐋᓐᓂᐊᕕᖕᒧᑦ ᐅᖄᓚᑎᓪᓗᒋᑦ ᐃᓅᖏᑦᑐᒧᑦ ᐃᓛ ᓂᐱᓕᐅᕐᓯᒪᔪᒧ 
ᑭᐅᖃᑦᑕᓚᐅᕐᓂᖏᑦ ᐃᓱᒫᓘᑎᒋᔭᐅᓚᐅᕐᒥᔪᖅ.  

ᐅᖃᖅᑏ, ᒥᔅᑕ ᑕᐹᖅᔪᒃ, ᒥᔅ ᐊᒡᓘᒃᑲᕐᓗ ᐅᖃᓪᓚᖃᑎᒋᓚᐅᖅᑕᒃᑲ ᑕᒪᑐᒪ ᒥᒃᓵᓄᑦ ᑎᑎᕋᕐᕕᒋᓪᓗᒋᓪᓗ ᑕᒪᓐᓇ 
ᑲᒪᒋᔭᐅᔪᓐᓇᕐᓂᐊᕐᒪᑦ.  
 
ᐅᖃᖅᑏ, ᓂᕈᐊᖅᑕᐅᕕᑦᑎᓐᓂ ᑐᓴᖅᑎᑕᐅᓚᐅᕐᓂᕋ ᑐᙵᓱᒃᑎᑐᐃᓐᓇᕐᐸᒃᑲ ᐊᒻᒪᓗ ᐱᕕᖃᕐᓂᓐᓂ 
ᖁᔭᓐᓇᒦᕈᒪᓪᓗᒋ ᑕᐃᒃᑯᐊ ᑕᐃᑲᓃᓚᐅᖅᑐᑦ ᐃᓄᒃᑎᑑᓕᕆᔨᖓᑦ ᐊᒻᒪᓗ ᐃᖅᑲᓇᐃᔭᖅᑏᑦ ᑕᐅᓐᑯᓐᓄᑦ, 
ᑕᐃᒃᑯᐊᓗ ᑕᒧᐊᔭᒃᓴᖃᑦᑎᑦᑎᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᑲᑎᒪᔾᔪᑎᒃᓴᑎᓐᓅᕆᐊᕐᓗᑕ, ᐊᐅᓛᖏᓐᓂᑎᓐᓂ 
ᒪᓕᒐᓕᐅᖅᑎ ᐅᓪᓛᖅᑕᐅᖅ ᑐᓴᖅᑎᑕᐅᑕᐃᓐᓇᕋᒪ ᑖᒃᑯᐊ ᑭᒡᒐᑐᖅᑕᒃᑲ ᐸᖕᓂᖅᑑᒥᑦ ᑏᕖᒃᑯᑦ 
ᑕᑯᓐᓇᕈᓐᓇᕐᓯᑕᐃᓐᓇᐸᓪᓚᐃᒻᒪᑕ ᑲᑎᒪᓂᑎᓐᓂᑦ ᑐᙵᓱᑦᑎᐊᖁᔭᒃᑲ ᑲᑎᒪᓂᕐᐳᑦ ᐃᖏᕐᕋᓕᕐᒥᑎᓪᓗᒍ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᙱᑉᐸᑦ. . . 
ᑐᐊᕕᕐᓇᖅᑐᓕᕆᓯᕙᓗᑦᑐᑕᓗ. ᑲᑎᒪᔾᔪᑎᔅᓴᕗᑦ 5, ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᖅ ᐃᓕᓴᖅᓯᔪᒪᔪᖓ ᓯᐅᓪᕕ ᐴᓯᐊᐃ, 
ᑖᓐᓇ ᑎᑎᕋᖅᑎᒋᔭᐅᔪᖅ ᐳᕋᐃᒻ ᒥᓂᔅᑕᒧᑦ ᐊᒻᒪᓗ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐱᖃᑎᒋᔭᖓᑦ ᒦᓚ ᐃᖅᑲᓇᐃᔭᖅᑎᖓᑦ ᓈᓐᓯᓗ ᐊᒻᒪᓗ ᑕᕇᔅ, ᑐᙵᓱᒋᔅᓯ  
 
ᐊᒻᒪᓗ ᐅᓂᒃᑲᐅᑎᒋᒐᓛᑲᐃᓐᓇᕐᓗᒍ ᓯᐅᓪᕕ ᑕᕝᕙᓃᓚᐅᕐᒪᑦ YWCA-ᑯᓐᓄᑦ ᐊᑎᓕᐅᕆᔭᖅᑐᖅᖢᓂ ᐊᕐᓇᓄᑦ 
ᑐᕌᖓᔪᓄᑦ. ᓄᓇᕗᑦ, ᔫᑳᓐ ᐊᒻᒪᓗ ᓄᓇᑦᓯᐊᖅ ᐊᒻᒪᓗ ᑲᑎᒪᖃᑎᖃᕐᓂᐊᕐᒥᔪᖅ ᖁᓪᓕᒃᑯᑦ ᐊᕐᓇᐃᑦ 
ᑲᑐᔾᔨᖃᑎᒌᖏᓐᓂᒃ, ᐃᖅᑲᓇᐃᔭᖅᑎᖏᓐᓂᓪᓗ. ᐱᓗᐊᖅᖢᒍ ᕿᒫᕕᒃ ᑕᐃᓐᓇ ᐊᕐᓇᓄᑦ ᓄᓇᕗᒻᒥ.  
 
ᖁᔭᓐᓇᒦᕈᒪᒻᒥᔭᕈ ᐅᓐᓄᒃ ᑲᑎᒪᖃᑎᒋᓚᐅᕐᕋᒃᑯ ᐅᖃᐅᓯᕆᓪᓗᒋᑦ ᑕᐃᒃᑯᐊ ᐊᔪᕈᑎᒋᔭᐅᖃᑦᑕᖅᑐᓐ 
ᐊᒃᓱᕉᑎᒋᔭᐅᓗᐊᖃᑦᑕᑐᓪᓗ ᐊᕐᓇᓄᑦ. ᑖᓐᓇ ᑲᓇᑕᒥ ᑎᑎᕋᖅᕕᒦᒃᑲᓗᐊᕐᕋᒥ ᐅᑭᐅᑦᑕᖅᑐᓕᕆᔨᒋᔭᐅᔪᖅ ᐊᕐᓇᐃᑦ 
ᑭᒡᒐᑐᖅᖢᓂᒋᑦ.  
 
ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ ᓄᓇᕗᒻᒧᓪᓗ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦᓯ. (ᑐᓵᔨᒃᑯᑦ ᐃᓱᓕᑉᐳᖅ) ᑲᑎᒪᔾᔪᑎᔅᓴᕗᑦ ᑕᓪᓕᒪᖓᓐ, 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᐄ, ᒪ’ᓇ ᐅᖃᖅᑎᑦᓯᔩ. ᑐᓐᖓᓱᒃᑎᑕᐅᒃᑲᓐᓂᖁᑉᓗᒍ ᐃᕐᓂᕋ ᐊᑦᓯᐊᕋ ᑕᒫᓃᑉᑐᖅ ᐅᓪᓛᖅ. Monday-ᒥ 
ᐊᖏᕐᕋᐅᕙᓪᓕᐊᒋᐊᓕᕐᒪᑦ ᑕᒫᓐᓃᓐᓂᕆᔭᒥᓂᒃ ᑕᕝᕙᓂ ᑐᓵᔭᖅᑐᖅᓯᒪᐃᓐᓇᖅᑕᖅᖢᓂ ᐱᓚᐅᕐᒪᓐ ᑕᕝᕙᓂ 
ᐱᓇᓱᐊᕈᓯᐅᓚᐅᖅᑐᒥ. ᓇᓗᓇᓐᖏᑐᕐᓗ ᐃᓕᒃᓯᕚᓪᓕᓗᐊᕐᒪᓐ ᑲᑎᒪᔨᐅᓂᕐᒥᒃ ᑲᑎᒪᔨᐅᖑᓂᕐᒥᓂ 
ᐊᑐᕈᓐᓇᓂᐊᖅᑕᒥᓂᒃ ᖃᒪᓂᖅᑐᐊᒥ. ᓇᓗᓇᓐᖏᑦᑐᖅ ᑕᒪᓐᓇ ᐊᖏᔪᒥᒃ ᐃᑲᔪᕐᓂᖃᕐᓂᐊᕐᒪᑦ ᑲᑎᒪᔨᐅᓂᖓᓄᑦ. 
ᑕᕝᕙᐅᕗᑏᕈᒪᑐᐃᓐᓇᖅᖢᒍ Monday-ᒥ ᐊᖏᕐᕋᐅᕙᓪᓕᐊᓂᐊᕐᓕᕐᒪᑦ. ᐊᒻᒪᓗ ᐃᕐᓂᐊᓛᕋ ᑕᐅᑐᓐᓂᖅᐸᑦ, Hi 
Son, ᐃᓚᒃᓯᕙᒋᑦ ᓇᓪᓕᒋᕙᒋᑦ. ᒪ’ᓇ ᐅᖃᖅᑎᑦᓯ `ᔩ, 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᓐ, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᑲᔪᓯᒋᐊᕐᓗᑕ ᑲᑎᒪᔾᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 384 - 2(4): ᐊᒡᒍᑐᖅᑕᐅᓂᖓ $89.1 ᒥᓕᐊᓐ ᓇᓪᓕᐅᒃᑯᒫᓄᑦ ᑮᓇᐅᔭᖃᕐᕕᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑏ, ᐊᑐᕈᒫᓐᓂᐊᖅᑐᓕᕆᑎᓪᓗᒍ ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔪᖅ $89.1 ᒥᓕᐊᓐᓂ ᑕᐃᓯᓚᐅᕐᒪᑦ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᑖᓐᓇ $89.1 ᒥᓕᐊᓐ ᐊᒡᒍᑐᖅᖢᒍ ᑭᓱᓄᑦ ᐊᑐᕐᓂᐊᕐᒪᖔᓐ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ ᑖᓐᓇ $89.1 ᒥᓕᐊᓐ ᓇᓪᓕᐅᒃᑯᒫᖑᓂᐊᖅᑐᑦ ᓲᕐᓗ 
ᓂᕆᐅᒋᖏᑕᑦᑎᓐᓂᒃ ᓴᖅᑭᑦᑐᖃᑳᓪᓚᓂᖅᐸᑦ. ᐃᒪᓐᓇ ᐊᕕᑦᑐᖅᓯᒪᓪᓚᕆᑦᑐᓂᒃ ᓇᓗᓇᐃᖅᓯᒪᓪᓚᕆᑦᑐᑯᓗᓐᓂᑦ 
ᐱᑕᖃᖏᑦᑐᖅ ᑭᓯᐊᓂ ᒪᑯᓄᖓ ᐃᓱᒪᒋᔭᕆᐊᖃᕋᑦᑎᒍ ᐊᑭᑦᑐᐸᓪᓕᐊᔪᑦ ᐆᒪᖅᑯᑏᓪᓘᓐᓃᑦ ᑭᓱᑐᐃᓐᓇᐃᓐ 
ᑕᒪᒃᑯᐊ. ᐱᑐᐃᓐᓇᕆᐊᓖᑦ ᓂᕆᐅᒋᔭᕗᑦ ᑭᓯᐊᓂ ᑮᓇᐅᔭᕐᒥᒃ ᓇᓗᓇᐃᖅᓯᒪᓐᖏᔾᔪᑎᒋᔭᑦᑎᓐᓄᑦ ᑖᓐᓇ $89.1 
ᒥᓕᐊᓐ ᑐᕌᖔᒻᒪᑦ ᐊᑭᑦᑐᐹᓪᓕᕈᑎᓄᓪᓘᓐᓂᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᓱᒪᒋᖏᑕᑦᑎᓐᓄᑦ 
ᓴᖅᑭᖅᑐᖃᑳᓪᓚᒃᑐᕕᓂᐅᕐᓂᖅᐸᑦ ᑖᓐᓇ ᑐᕌᖓᓂᐊᕐᒪᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᐃᓛᒃ $89.1 ᒥᓕᐊᓐ 
ᓴᓂᖅᕙᑦᑕᐅᕈᓗᑐᐃᓐᓇᑐᔅᓴᐅᖏᓚᖅ. ᐊᒡᒍᑐᖅᓯᒪᓂᐊᖅᑐᔅᓴᐅᕗᖅ ᑭᓱᓄᑦ ᐊᑐᕐᓂᐊᕐᒪᖔᓐ $89.1 ᒥᓕᐊᓐᒧᑦ 
ᑎᑭᓪᓗᒍ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᐃᒪᐃᓕᐅᕈᓐᓇᓂᐊᖅᐳᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄᑦᑎᐊᕐᒪᕆᒃ. ᑖᒃᑯᐊ ᓇᓗᓇᐃᑦᑎᐊᕈᓐᓇᓂᐊᖅᑕᒃᑲ ᑖᒃᑯᓄᖓ, ᑖᒃᑯᐊ 
ᑮᓇᐅᔭᖅᑑᑎᒋᓂᐊᖅᑕᕗᑦ ᓇᓗᓇᐃᖅᑕᐅᕙᓪᓕᐊᓕᖅᐸᑕ. ᑖᒃᑯᐊ ᓇᓗᓇᐃᖅᓯᒪᑦᑎᐊᕐᓗᒋᑦ ᑖᒃᑯᓄᖓ 
ᑐᓂᔪᓐᓇᓂᐊᖅᑕᕗᑦ ᑭᓱᓪᓚᕆᓐᓄᑦ ᑐᕌᖓᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᑐᕈᒫᓐᓂᐊᖅᑐᑦ ᕿᒥᕐᕈᓇᓚᐅᕐᕋᒃᑭᓐ $89.1 
ᒥᓕᐊᓐᑖᓚᓯᒪᔪᓂᒃ ᑐᓴᓚᐅᖏᑦᑐᖓ, ᐃᓛᒃ ᑕᑯᓚᐅᖏᑦᑐᖓᐃᓛᒃ. ᑕᐃᔭᐅᓯᒪᒐᓗᐊᖅᖢᓂ ᑕᕝᕙᓂ 
ᐅᖃᐅᓯᓐᖓᐅᑎᒋᓚᐅᖅᑕᖓᓂ.  
 
ᓇᓗᓇᐃᖅᑕᐅᓯᒪᔪᓂᖃᐃ ᐊᒡᒍᑐᖅᓯᒪᔪᓂ ᐱᑕᖃᑉᐸ ᑖᒃᑯᓄᖓ ᐊᑐᕋᔭᖅᑐᓐ. ᓲᕐᓗ ᐅᖅᓱᐊᓗᐃᑦ, ᐆᒪᖅᑯᑎᓄᓪᓗ 
ᑐᕌᖓᔪᑦ ᐊᑭᑦᑐᓂᐊᕐᓂᖏᓐᓄᑦ. ᓇᓕᖅᑯᑕᖅᑕᐅᓯᒪᔪᓂᖃᐃ $89.1 ᒥᓕᐊᓐᑖᓚᓂᒃ ᑎᑭᓯᒪᔪᓂᒃ ᐱᑕᖃᑉᐹ. 
ᑕᐃᓐᓇ $89.1 ᒥᓕᐊᓐ ᑎᑎᕋᖅᑕᐅᕈᓗᑐᐃᓐᓇᖅᑐᒃᓴᐅᓂᙱᓚᖅ. ᓇᓗᓇᐃᕐᓯᒪᙱᒻᒪ ᐅᑯᓇᓂ 
ᐊᑐᕈᒫᕐᓂᐊᖅᑐᓂᑦ.  
 
ᑭᓯᐊᓂ ᐅᑯᓇᓂ, ᐅᑯᓄᓇᕼᐊᖕ ᐅᖃᐅᓯᕆᓚᐅᖅᑕᖏᓐᓂ ᓇᓗᓇᐃᖅᑕᐅᓯᒪᖕᒪᑦ, $89.1-ᒥᓕᐊᓐᖑᓪᓗᑎᒃ 
ᓇᓪᓕᐅᑯᒫᕆᔭᐅᔪᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑏ. ᑭᐅᔾᔪᑎᒋᓵᖅᑕᕋ ᑖᓐᓇ ᐊᓯᐊᒍᑦ ᑭᐅᒃᑲᓐᓂᕈᓐᓇᖏᓐᓇᒪ 
ᐅᖃᖅᑲᐅᒐᒪ. ᐄ, ᑖᒃᑯᐊ ᑐᓂᓂᐊᕐᐸᕗᑦ ᓇᓗᓇᐃᕐᓯᒪᑎᓪᓗᒋᑦ. ᐊᓯᐊᓂᑦ ᑭᐅᒃᑲᓐᓂᖁᓐᓇᖏᓚᖓ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᕐᐹ ᐅᐃᒍᕆᐊᕈᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑐᑭᓯᓇᕐᓯᒍᓐᓇᖏᒃᑯᒪ, ᐃᒪᐃᓕᒐᓱᒃᑐᖓ. ᑖᓐᓇ $89.1-ᒥᓕᐊᓐ 
ᐅᕙᓂ ᐊᑐᕈᒫᕐᓂᐊᖅᑐ ᐅᖃᐅᓯᕐᖓᐅᑎᖏᓐᓂᒃ ᓇᓗᓇᐃᖅᑕᐅᓯᒪᖕᒪᑦ ᐊᑐᕈᒫᕐᓂᐊᖅᑐᓪᓚᕆᖕᓂ ᓈᓴᐅᑎᓕᖕᓂ 
ᐱᑕᖃᖏᖢᓂ.  
 
ᑖᓐᓇ ᐊᐱᕆᓇᓱᒃᑕᕋ ᑎᑎᕋᕐᓯᒪᔪᖅᑕᖃᐅᖅᑐᒃᓴᐅᕗ, $89.1-ᒥᓕᐊᓐ ᑲᑎᖢᒍ ᑕᐃᒪᓐᓇ ᐅᓄᖅᑐᒋᔪᓂᒃ. ᑖᓐᓇ 
ᒥᓂᔅᑕᕆᔭᐅᔪᖅ ᑕᐃᒃᑯᓇᖓ ᐊᒡᒍᖅᑐᖅᓯᒪᔪᓂᒃ ᓇᓗᓇᐃᔭᕐᓯᒪᔪᓂᒃ ᖃᐃᑦᑎᔪᓐᓇᕐᐹ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᐃᓛᒃ ᖃᓄᑭᐊᖅ. ᑖᓐᓇ ᑭᐅᔾᔪᑎᒋᖅᑲᐅᔭᕋ ᑖᒃᑯᐊ ᓴᖅᑭᓐᓂᐊᖅᑕᕗᑦ. ᑖᓐᓇ 
$89.1-ᒥᓕᐊᓐ ᖃᓄᓪᓚᕇᐊᓐᓄᒃ ᓈᓴᐅᑎᖃᓕᕐᐸᑕ ᐊᐱᕐᓱᖅᑕᐅᕕᒃᑯᑦ ᓈᒻᒪᒃᓯᐸᑦᑕ Department of Finance 
ᑕᐃᑰᓇ ᑭᐅᔪᓐᓇᑦᑎᐊᕐᓂᐊᖅᑕᕗᑦ. ᖃᓄᒋᐊᓪᓚᒃᑲᓐᓂᖅ ᑭᐅᔭᕆᐊᒃᓴᖅ ᓇᓗᒡᓗᒍ ᑖᓐᓇ ᑭᐅᔾᔪᑎᒌᓐᓇᖅᑕᕋ 
ᑖᓐᓇ. ᐄ ᓴᖅᑭᓐᓂᐊᐸᕗᑦ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ ᐅᖃᐅᓯᒃᑯᑦ ᐊᐱᖅᑯᑏ. ᑲᖏᕐᓯᓂᐅ ᐅᐊᓐᓇᖓᓄᑦ, ᒥᔅᑕ ᑰᓕ. 

ᐊᐱᖅᑯᑦ 385 - 2(4): ᑐᐊᕕᕐᓇᖅᑐᖅᓯᐅᑎᑦ ᑮᓇᐅᔭᒃᓴᐃᑦ ᓱᓪᓗᓕᓐᓄᑦ ᓱᕋᒃᓯᒪᔪᖅᓯᐅᕈᑎᒃᓴᐃᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᑕᐃᑯᖓ ᐃᒡᓗᓕᕆᔨᒃᑯᑦ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ.  
ᑕᐃᒪ ᑐᓴᖃᑦᑕᕐᓯᒪᓕᕋᑦᑕ ᐅᓪᓗ ᐱᖓᓱᓂᒃ ᑲᖏᕐᖠᓂᕐᒥ ᑕᐃᒃᑯᐊ State of Emergency-ᖃᖅᑎᓪᓗᒋᑦ. 
ᑖᒃᑯᐊᖃᐃ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᐅᖃᐅᑎᔪᓐᓇᕐᐸᑎ ᑕᐃᒃᑯᓄᖓ ᑲᒪᔨᐅᔪᓄᑦ ᐃᓚᐅᒋᐊᖃᖅᑑᔭᕐᒪᑕ 
State of Emergency-ᖑᔪᓄᑦ committee-ᖑᔪᓄᑦ ᒐᕙᒪᒃᑯᓐᓂ. ᑐᓴᕐᕕᒋᓚᐅᙲᓐᓇᕋᑦᑎᒍ.  
 
ᓇᖕᒥᓂᕐᓕ ᑐᓴᕐᓯᒪᓕᕐᖢᖓ ᑲᖏᕐᖠᓂᕐᒥ ᐃᒡᓗᑐᖄᓗᐃᓪᓗ ᐃᒡᓗᑦ ᑕᐅᕙᓂ ᑲᖏᕐᖠᓂᕐᒥ ᐱᑕᖃᕐᒪᑦ Social 
Housing-ᕕᓃᑦ ᑕᐃᒃᑯᐊ Insulation-ᖃᑦᑎᐊᙱᓐᓂᖏᑦ ᖄᖅᓯᒪᔪᒎᖅ ᐊᒥᓲᓕᕐᒪᑕ ᐊᖑᒻᒪᑎᑦᑎᐊᕈᓐᓃᖅᑐᐃ 
ᐃᒡᓗᓕᕆᔨᒃᑯᑦ. ᑖᓐᓇ ᐱᔾᔪᑎᒋᓪᓗᒍ. ᒥᓂᔅᑕ ᐊᐱᕆᔪᒪᔭᕋᓗᐊᕋ ᑖᓐᓇᖃᐃ ᒥᓂᔅᑕ ᑮᓇᐅᔭᓂᒃ 
ᐊᑐᐃᓐᓇᕈᐃᒃᑲᓐᓂᕈᓐᓇᕐᓂᐊᕐᐳᖅ ᑕᐃᒃᑯᐊ Maintenance Budget-ᖏᑦ ᑕᐃᑲᙵᑦ ᓂᕆᑐᐃᓐᓇᕆᐊᖃᙱᒻᒪᑕ 
ᑕᒡᕙᖓᑦ ᑖᓐᓇ ᑐᓴᕐᕕᒋᔪᒪᔭᕋᓗᐊᕋ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑰᓕ. ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐃᒡᓗᓕᕆᔨᕐᔪᐊᑯᓐᓄᑦ ᐃᓪᓗᖁᑎᕗᑦ 
ᑲᒪᒋᔭᐅᖏᓐᓇᓲᖑᖕᒪᑕ. ᑕᐃᒃᑯᐊ ᖃᒐᕐᓯᒪᔪᐃᑦ ᓴᓇᔭᐅᔪᓐᓇᐃᓐᓇᓚᖓᔪᐃᑦ ᐊᒻᒪ, ᑖᓐᓇ ᑮᓇᐅᔭᖅ ᖃᓄᖅ 
ᑮᓇᐅᔭᖃᖅᑎᒐᔭᕐᒪᖔᑦᑎᒍ ᑕᐃᓐᓇ ᐃᒡᓗᓕᕆᔨᕐᔪᐊᒃᑯᓐᓂ ᑐᓪᓕᕗᑦ ᐃᓛ ᐃᓱᒪᑕᕗᑦ ᒥᔅᑕ ᓴᑳᑦ 
ᐅᖃᖃᑎᒋᔪᓐᓇᕐᓂᐊᖅᑕᕋ ᖃᓄᖅ ᐃᑲᔪᕈᓐᓇᕋᔭᕐᒪᖔᑎᒍᑦ ᑕᐃᒃᑯᐊ ᑲᖏᕐᖠᓂᕐᒥᐅᑕᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐅᖃᖅᑏ, ᖃᐅᔨᒪᓪᓗᑕ ᑕᐃᒃᑯᐊ Municipalities state of emergency plan-ᖃᖃᑦᑕᕐᒪᑕ 
ᐊᒻᒪ Public Housing ᓇᓗᓇᙱᑦᑐᑦ ᑕᒪᑐᒥᖓ Plan-ᖃᕆᐊᖃᕐᖢᑎᒃ ᐊᒻᒪ, ᐆᒥᖓ ᐅᖃᕈᒪᓪᓗᖓ 
ᐊᙳᒻᒪᑎᙱᓗᐊᕐᓂᕐᐸᑕ ᑕᐃᒃᑯᐊ ᐃᒻᒪᖄᓘᓐᓃᑦ Private Contractor-ᖑᔪᑦ ᐊᑐᖅᑕᐅᑲᐃᓐᓇᕈᓐᓇᕐᓗᑎᒃ 
ᑕᒪᒃᑯᓂᖓ ᐃᓱᒪᔫᓪᓗᐊᕐᒪᖔᔅᓯ ᑕᐃᒃᑯᐊ ᑐᐊᕕᕐᓇᖅᑐᓕᕆᓪᓚᕆᖕᒪᑕ ᐃᓚᖏᑦ ᐅᖁᒪᐃᒃᓴᒐᓚᓗᐊᓕᕐᖢᑎᒃ 
ᐃᖅᑲᓇᐃᔭᖅᑎᓪᓗ ᑕᖃᐃᕐᓯᑦᑎᐊᕈᓐᓇᐃᓪᓕᐅᖅᑲᖃᑦᑕᕐᖢᑎᒃ ᑕᐃᒪᐃᓕᖅᑎᓪᓗᒋᑦ.  
 
ᑖᓐᓇᖃᐃ ᐃᒡᓗᓕᕆᔨᕐᔪᐊᒃᑯᑦ ᐊᑐᐃᓐᓇᕈᖅᑎᑦᓯᒐᓱᐊᕐᓂᐊᕐᐳᓯ ᑕᐃᒃᑯᐊ ᐃᓱᒫᓗᓗᐊᙱᑲᐃᓐᓇᕐᓗᓯ ᖃᓄᖅ 
ᑭᓯᐊᓂ Budget-ᖏᑦ ᑖᓐᓇ ᐃᓱᓕᓯᒪᑐᐃᓐᓇᕆᐊᖃᕐᓂᐅᔭᕐᒪᑕ. ᑕᐃᒃᑯᐊ Private Contractors ᐊᒥᓲᖕᒪᑕ 
ᑕᒪᒃᑯᓂᖓᖃᐃ ᐃᓱᒪᒃᓴᕐᓯᐅᕈᓐᓇᕋᔭᕆᕕᓯ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑰᓕ. ᓄᓇᕘᒥ ᐃᒡᓗᓕᕆᔨᕐᔪᐊᑯᓄᑦ ᐱᓕᕆᐊᓕᒃ ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎ: ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᑕᐃᑯᐊ ᑲᖏᕐᖠᓂᕐᒥ ᑐᐊᕕᕐᓇᖅᑐᖁᑎᖃᕐᒪᑕ 
ᐃᒃᐱᒋᔭᕗᑦ ᑕᐃᒃᑯᐊ ᐱᐊᓂᓚᐅᖅᑎᓪᓗᒋᑦ ᐃᒻᒪᖃ ᖃᓄᖅ ᐊᑭᑐᑎᒋᔪᒥᒃ ᐊᑐᓚᐅᕐᒪᖔᑕ ᐅᕙᒍᑦ ᒐᕙᒪᒃᑯᑎᒍᑦ 
ᖃᓄᖅ ᐃᑲᔪᕈᓐᓇᕋᔭᕐᒪᖔᑎᒍᑦ ᑕᐃᒃᑯᐊ ᐃᓪᓗᓕᕆᓂᐅᑉ ᒥᒃᓵᓄᑦ ᐱᒍᓐᓇᕋᔭᖅᑐᒍ ᐊᒻᒪ ᑕᐃᒃᑯᐊ contractors, 
private contractors ᐅᖃᐅᓯᕆᔭᖏᑦ ᖃᓄᖅ ᐃᑲᔪᕈᓐᓇᕋᔭᕐᒪᖔᑕᑦᑕᐅᖅ.  
 
ᑕᐃᓐᓇ President ᓯᑳᑦ ᐅᖃᖃᑎᒋᔪᒫᕆᕙᕋ ᐊᒻᒪ ᑕᕝᕗᖓ ᒪᓕᒐᓕᐅᖅᑎᒧᑦ ᐅᖃᕈᒫᖅᐳᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 

ᐊᐱᖅᑯᑦ 386 - 2(4): Hᐊᑦᓴᓐ ᑲᖏᖅᑐᐊᓗᖓᑕ ᐱᓇᓐᓇᖓᓂ ᓇᓐᓄᑦᑕᐅᔪᓐᓇᖅᑐᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᓴᖅᑕᐅᕉᖅ ᐊᕐᕕᐊᓂ ᑕᐃᒪ ᑕᑯᒃᓴᐅᔪᐊᓘᓕᓚᐅᕋᑦᑕ 
ᑕᐅᑐᕈᓘᔭᖅᑐᕕᓂᐅᓐᓂᕐᒪᑕ ᖁᕕᐊᓱᕈᓘᔭᖅᖢᑎᓪᓗ ᐊᓕᐊᓇᐃᑦ ᑕᐅᑐᑦᑕᐅᔪᔅᓴᐅᒐᒪ ᐊᕐᕕᐊᒥᐅᑦ Good 
Morning-ᐸᑦᓯ ᐊᒻᒪᓗ ᓯᓚᑦᑕᐅᔪᐊᓘᓂᕋᖅᑕᐅᒐᑦᓯ ᐃᒃᑮᓇᕋᓂᓗ ᐊᓕᐊᓇᐃᑦ. 
 
ᐆᒥᖓ ᐊᐱᖅᓱᕈᒪᓪᓗᒍ ᑖᓐᓇ ᐆᒪᔪᓕᕆᓂᕐᒧᑦ ᒥᓂᔅᑑᔪᖅ ᐊᕙᑎᓕᕆᓂᕐᒧᑦ ᑲᒪᔪᒧᑦ. (ᑐᓵᔨᑎᒍᑦ) ᑕᖅᑮᑦ 6-ᓯᑦ 
ᐊᓂᒍᖅᓯᒪᓕᖅᑎᓪᓗᒋᑦ ᐅᖃᐅᓯᖃᖃᑦᑕᖅᓯᒪᒻᒪᑕ ᑕᓯᐅᔭᕐᔪᐊᑉ ᓇᓄᖏᑦ ᓇᓐᓄᒐᔅᓴᐃᑦ ᒥᒃᖠᒋᐊᖅᑕᐅᓂᐊᕐᒪᑕᒎᖅ. 
ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᖃᓄᐃᑦᑐᓂᒃ ᐸᕐᓇᐅᑎᖃᒻᒪᖔᑕ ᑭᕙᓪᓕᕐᒥ ᓄᓇᓕᓐᓄᑦ 
ᑐᓂᐅᖅᑲᑦᑕᐅᖃᑦᑕᓂᐊᖅᑐᑦ ᑰᑕᖃᖅᓯᒪᒻᒪᑕ ᓇᓐᓄᒐᔅᓴᖓᓂᒃ ᐱᖓᓐᓇᖓᓂᒃ ᑕᓯᐅᔭᕐᔪᐊᑉ ᑰᑕᖏᓐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐋᕼᐊᐃᓪᓛᒃ ᑖᒃᑯᐊ ᐃᖅᑲᓇᐃᔭᖃᑎᒋᒍᒪᑦᓯᐊᕐᓂᐊᖅᑕᕗᑦ 
ᐊᒃᑐᖅᑕᐅᓂᖃᕐᓂᐊᖅᑐᑉ ᑕᒪᑦᓱᒥᖓ. ᐊᒃᑐᖅᑕᐅᓂᖃᓚᐅᖅᑐᐃᑦ ᒥᑭᓪᓕᒋᐊᖅᑕᐅᓯᒪᑎᓪᓗᒋᑦ ᓇᓐᓄᒐᔅᓴᖏᑦ 
ᑖᕙᓂ West of Hudson Bay-ᒦᑦᑐᐃᑦ. ᖃᓄᖅ ᑕᒪᓐᓇ ᐃᑲᔪᖅᑐᑲᓐᓂᕈᓐᓇᕐᒪᖔᑦᑎᒍᑦ. ᑖᒃᑯᐊ 
ᖃᓄᐃᓕᐅᖃᑎᒋᒍᒪᑦᓯᐊᕐᓂᐊᖅᑕᕗᑦ ᑕᒪᓐᓇ ᑮᓇᐅᔭᓕᐅᕐᓂᐅᔪᖅ ᔭᒐᓗᐊᖁᓇᒍ, ᖃᓄᕐᓗ 
ᐊᓚᒃᑲᐃᑲᓐᓂᕈᓐᓇᓂᖅᓴᐅᒐᔭᕐᒪᖔᑦᑕ. ᑖᒃᑯᐊ ᓄᓇᓖᑦ ᐃᑲᔪᖅᑐᕐᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᑎᒐᓛᒍᒪᔪᖓ ᑖᑉᓱᒧᖓ ᐊᐱᖅᑯᑎᒐ ᑖᓐᓇ ᑭᐅᖏᑎᐊᕐᒪᒍ. ᖃᓄᖅ 
ᐊᕕᑦᑐᖅᑕᐅᓯᒪᓂᖏᓐᓂᒃ ᑕᐃᒃᑯᐊ ᐊᒥᐊᒃᑯᑑᓚᖓᔪᑦ ᑕᐃᒃᑯᐊ ᑰᑕᓐ ᒥᑭᓪᓕᑎᖅᑕᐅᑎᓪᓗᒋᑦ. ᑖᒃᑯᐊ ᑭᕙᓪᓕᕐᒥ 
ᑕᕝᕙᓐᖓᑦ ᓇᓐᓄᒐᓱᐊᖃᑦᑕᖅᑐᑦ ᐊᐱᕆᖅᑲᐅᔪᖓ ᖃᑦᓯᓂᒃ ᓇᓐᓄᒍᓐᓇᖅᓯᑎᑕᐅᓕᑕᐃᓐᓇᕋᔭᕐᒪᖔᑕ 
ᒥᑭᓪᓕᒋᐊᖅᓯᒪᓕᖅᑎᓪᓗᒋᑦ ᑕᐃᒃᑯᐊ ᑕᕝᕙᓐᖓᑦ Western Hudson Bay Quota-ᖏᓐᓂᒃ ᐱᖃᑦᑕᖅᑐᐃᓐ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑕᐃᒃᑯᐊ ᐃᓄᐃᔅᓴᓪᓕᒋᐊᖅᑕᐅᒐᔭᕐᓂᖅᐸᑕ NWMB-ᑯᑦ 
ᐃᖅᑲᓇᐃᔭᖃᑎᒋᒋᐊᖃᕐᓂᐊᕐᒥᒐᑦᑎᒍ ᖃᓄᖅ ᑖᒃᑯᐊ ᐊᒡᒍᑐᖅᑕᐅᒐᔭᕐᒪᖔᑕ ᓇᓄᐃᑦ. ᑕᐃᒃᑯᐊ 
ᐃᖅᑲᓇᐃᔭᖃᑎᒋᓪᓚᕆᒍᒪᓂᐊᖅᑕᕗᑦ ᐊᒻᒪᓗ ᓄᓇᓖᑦ ᑖᒃᑯᐊ ᑐᓴᐅᒪᑎᑦᓯᐊᕐᓗᒋᑦ ᑕᒪᓐᓇ 
ᐱᓕᕆᐊᕐᕆᓂᐊᕋᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᒐᕕᓐ ᒥᓂᔅᑑᔪᑎᑦ ᑖᒃᑯᐊ ᐊᕐᕕᐊᕐᒥᐅᑕᐃᑦ ᐊᖑᓇᓱᒃᑎᑐᐃᓐᓇᐃᑦ 
ᑮᓇᐅᔭᓕᐅᖅᕕᒋᔭᓪᓚᕆᖃᑦᑕᕐᒪᒍ ᑕᒪᒃᑯᐊ ᓇᓐᓄᒐᓱᒃᑏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᒥᑭᓪᓕᒋᐊᖅᑕᐅᓯᒪᓂᖓ 
ᐱᔾᔪᑎᒋᓪᓗᒍ ᑕᒪᒃᑯᐊ ᑮᓇᐅᔭᓕᕐᔪᐊᑦ ᓇᓐᓄᒐᓱᖃᑦᑕᑎᓪᓗᒋᑦ ᑮᓇᐅᔭᖅᑖᖅᕕᐅᖃᑦᑕᖅᑐᑦ ᓲᕐᓗ 
ᓂᕆᐅᒋᔭᔅᓴᑐᐊᕆᓪᓗᒍ ᐊᕐᕌᒎᑦᑕᕌᖓᓐ.  

ᐊᒻᒪᓗ ᓇᓗᓇᓐᖏᒻᒪᑦ ᑖᒃᑯᐊ ᓇᑦᑏᓗᑦᑕᐅᖅ ᕿᓯᖏᑦ ᐊᒃᓱᐊᓗᒃ ᑲᑕᒋᐊᓚᐅᕐᒪᑕ ᐊᒥᓱᑲᓪᓚᐃᑦ 
ᓇᑦᑎᕋᓱᐊᖃᑦᑕᑎᓪᓗᒋᑦ ᐊᕐᕕᐊᓂ. ᑕᒪᒃᑯᐊ ᓱᕐᓗ ᑮᓇᐅᔭᓕᐅᕈᑎᔅᓴᑐᐊᑦᓯᐊᕆᓪᓗᓂᒋᑦ ᑕᒪᒃᑯᐊ ᐊᖑᓇᓱᒃᑏᑦ 
ᐊᕐᕕᐊᓂ.  
 
ᖃᓄᕐᓕᑭᐊᖅ ᑕᒪᓐᓇ ᐃᓱᒪᒋᓪᓗᒍ ᖃᓄᖅᑑᕆᐊᕈᑎᔅᓴᖃᕐᓂᐊᖅᑭᓐ ᐃᑲᔪᖅᑕᐅᔾᔪᑎᔅᓴᕆᒃᑲᓐᓂᕋᔭᖅᑕᖏᓐᓂᒃ 
ᑖᒃᑯᐊ ᐊᖑᓇᓱᒃᑏᑦ ᐊᕐᕕᐊᓂᒃ ᑮᓇᐅᔭᓕᐊᕆᕙᑦᑕᖏᑦ ᓲᕐᓗ ᐊᓯᐅᔨᔭᕐᔪᐊᕌᓗᒋᓂᐊᕐᒪᒋᑦ ᐊᖏᔪᐊᓗᒃ 
ᐊᓯᐅᓚᖓᒻᒪᑦ ᐱᔾᔮᕈᓐᓃᖅᑐᓂᔾᔪᓪᓗ. ᓱᓇᒥᑭᐊᖅ ᐃᓱᒪᔅᓴᖅᓯᐅᖅᓯᒪᕕᓰ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᐃᔅᓱᒪᓂ ᐅᐊᑦᓯᐊᖅ, ᐃᓛᒃ 
ᓇᓐᓄᒋᐊᖃᕈᓐᓃᑎᑦᓯᓚᐅᖅᓯᒪᒻᒥᒐᑦᑕ ᐊᕙᓂ McCLintock Channel-ᖑᓂᕋᖅᑕᐅᔪᒥ, ᑖᒃᑯᐊ ᓄᓇᓕᑦ HTO-
ᖏᑦ ᐃᖅᑲᓇᐃᔭᖃᑎᒋᓚᐅᖅᓯᒪᒐᑦᑎᒍ ᑕᒪᓐᓇ ᖃᓄᖅ ᑮᓇᐅᔭᓕᐅᕈᑎᒃᑲᓐᓂᐅᒍᓐᓇᖅᑐᖅ ᐊᓯᕙᑦᑎᓐᓄᑦ 
ᐱᓕᕆᐊᕐᕆᓚᐅᖅᓯᒪᒐᑦᑎᒍ.  
 
ᑕᐃᒫᒃᓴᐃᓐᓇᖅ ᑕᐃᒃᑯᐊ ᐃᖅᑲᓇᐃᔭᖃᑎᒋᔪᒪᓂᐊᖅᑲᕗᑦ ᓄᓇᓖᑦ ᐊᒃᑐᖅᑕᐅᓂᖃᕐᓂᐊᖅᑐᐃᑦ ᑕᒪᓐᓇ 
ᓇᓐᓄᒋᐊᖃᕐᓂᖏᑦ ᒥᑭᓪᓕᒋᐊᖅᑕᐅᒐᔭᖅᑎᓪᓗᒋᑦ. ᑖᒃᑯᐊ ᓄᓇᓖᑦ ᐃᖅᑲᓇᐃᔭᖃᑎᒋᒍᒪᓪᓚᕆᓂᕐᐊᖅᑕᕗᑦ ᖃᓄᖅ 
ᑕᒪᓐᓇ ᑮᓇᐅᔭᓕᐅᕈᑎᓂᒃ ᐊᓚᒃᑲᐃᑲᓐᓂᕈᓐᓇᕋᔭᕐᒪᖔᖅ ᑖᒃᑯᐊᓗ ᐃᒻᒪᖃ ᐃᖅᑲᓇᐃᔭᖃᑎᒋᒋᐊᖃᕋᔭᖅᑰᖅᑲᕗᑦ 
ED&T-ᒃᑯᑦ ᑕᒪᒃᑯᐊ ᖃᓄᖅ ᑮᓇᐅᔭᓕᐅᕈᑎᓂᒃ ᐊᓚᒃᑲᐃᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᕐᐹ ᐅᐃᒍᕆᐊᕈᑦ ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕈᐊᕆᓕᑕᐃᓐᓇᕋᔭᖅᑰᕋᓗᐊᕐᒪᒍ ᑖᓐᓇ ᐊᐱᖅᑯᑎᒐ.  
 
ᑭᓯᐊᓂ ᐃᓛ ᑕᐃᒪᓐᓇᐃᑦᑑᑎᓪᓗᒍ, ᓲᕐᓗ ᑖᒃᑯᐊ ᐊᖑᓇᓱᒃᑏᑦ ᑮᓇᐅᔭᓕᐊᒃᓴᓂᒃ ᐊᖕᓇᐃᑎᑕᐅᒻᒪᑕ ᓲᕐᓗ, 
ᐃᑉᐸᒃᓴᖅ ᐅᖃᓚᐅᖅᑎᓪᓗᖓ ᓇᓄᐃᑦ ᑖᒃᑯᐊ ᑕᐃᓇᓂ ᑰᒡᔪᐊᕌᓘ ᐅᖓᑖᓂ ᑕᐅᑐᑐᐃᓐᓇᕐᖢᑎᒃ 
ᓇᐃᒪᑐᐃᓐᓇᕐᖢᑎᒃ ᓂᕿᓂᒃ ᓂᕆᓇᔪᙳᐊᖅᑕᒥᓂᒃ ᑕᐃᒪᓐᓇᑦᓯᐊᖅ ᓴᓗᒃᑎᓴᒃᑐᐊᓘᓕᓚᐅᕐᒪᑕ 
ᖃᑦᑕᖅᑐᐊᓘᓕᕐᒪᑕ ᓇᓄᐃᑦ ᑕᐅᓇᓂ ᓲᕐᓗ ᓴᓪᓗᐊᓘᓕᕐᖢᑎᒃ ᐱᓱᒋᐊᒃᓴᖅ ᐃᕿᐊᓱᓕᕐᖢᑎᒃ. 
ᑕᐃᒪᐃᑐᐃᓐᓇᓚᖓᔫᔪᕐᒪᑕ ᑖᒃᑯᐊ ᐊᖑᓇᓱᒃᑏᑦ. ᑮᓇᐅᔭᓕᐊᕆᓚᐅᖅᑕᖏᑦ ᐱᑕᖃᕈᓐᓃᕐᒪᑕ ᓇᓄᕐᓂᒃ 
ᑕᐅᑐᕋᓈᑐᐃᓐᓇᓚᖓᓕᕐᒪᑕ ᓲᕐᓗ ᑮᓇᐅᔭᓕᐅᕈᑎᒃᓴᕆᓇᔭᖅᑕᒥᓂᒃ.  
 
ᐊᕐᕕᐊᓄᙵᐅᔪᓐᓇᕋᔭᖅᑯᑎᖅᑲᐃ? ᑕᒪᓐᓇ ᐱᔾᔪᑎᒋᓪᓗᒍ ᐅᓂᒃᑳᑦᓯᐊᕆᐊᖅᑐᕐᓗᑎᒃ ᑖᒃᑯᓄᖓ ᐊᖑᓇᓱᒃᑎ 
ᑲᑎᖕᒪᔨᖏᓐᓄᑦ ᑎᒥᐅᔪᓄᑦ ᑕᐃᑲᓂ ᑕᒪᒃᑯᐊᓗ ᓇᑦᑏ ᓱᒐᒥ ᓂᐅᕕᐊᖑᑦᓯᐊᓚᐅᙱᒻᒪᖔᑕ ᓇᓄᐃᓪᓗ ᓱᒐᒥ 
ᒥᑭᓪᓕᒋᐊᖅᑕᐅᒻᒪᖔᑕ. ᓱᒐᒥᓗ ᑮᓇᐅᔭᕐᓴᑲᓪᓚᐃ ᑕᐃᒃᑯᐊ ᐊᖑᓇᓱᒃᑎᓄᐊᕋᔭᓚᐅᖅᑐᑦ ᐱᓚᖓᙱᓕᕐᐸᖏᑦ 
ᖃᓄᕐᓗ ᐃᑲᔫᑎᒃᓴᖃᕋᔭᕐᒪᖔᕐᐱᑦ.  
 
ᐅᓂᒃᑳᕆᐊᖅᑐᒐᓚᒡᓗᑎ ᑕᒪᒃᑯᓂᖓ ᖃᐃᓚᐅᕐᓯᒪᒍᓐᓃᕋᕕᑦ ᐊᑯᓂᐊᓗᒃ ᖃᐃᒋᐊᖃᓪᓚᕆᑦᑐᑎᒃ ᑖᓐᓇ 
ᐅᖃᐅᑎᓪᓚᕆᑉᐸᒋᑦ ᑖᑦᓱᒥᖓ ᖃᓄᐃᓕᖓᓇᔭᕐᐱᐅ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐃᖅᑲᐃᑎᒋᐊᒃᑲᓂᕐᓗᓯ ᑖᒃᑯᐊ ᐊᐱᖅᑯᑎᓯ ᑕᐃᔭᓯᓗ ᒥᓂᔅᑕᐃᑦ 
ᒥᓂᔅᑑᓂᖏᓐᓄᑦ ᑕᐃᖔᖃᑦᑕᕐᓗᒋᑦ. ᐊᕙᑎᓕᕆᓂᕐᒥ ᐱᓕᕆᐊᓕᒃ ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓴᔨᒃᑰᕈᓐᓃᖅᑐ) ᐅᐸᒍᓐᓇᕋᔭᕐᐅᖓ ᑖᒃᑯᐊᓗ 
ᐃᖅᑲᓇᐃᔭᖅᑎᒃᑲ ᑕᐃᑯᖓᖃᑎᒋᒍᓐᓇᕋᔭᕐᐸᒃᑲ ᖃᖓᒃᑰᒐᔭᕐᒪᖔᑦ ᑭᓯᐊᓂ ᓇᓗᓇᖅᑐ ᒫᓐᓇᒫᒃᑯᑦ 
ᒍᒥᓇᕋᔭᖅᑑᒐᓗᐊᖅ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ ᒥᔅᑕ ᐲᑕᓴᓐ. 
 
ᐊᐱᖅᑯᑦ 387 - 2(4): ᐃᓕᖅᑯᓯᒃ ᒪᓕᒃᑕᐅᔭᕆᐊᓕᒃ ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᖏᑦ 

ᓴᓇᔭᐅᒋᐊᒃᑲᓐᓂᕐᓂᖏᓐᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᓄᓇᓕᓕᕆᔨᒃᑯᑦ 
ᒐᕙᒪᓕᕆᓂᕐᒧᓪᓗ.  
 
ᐅᖃᖅᑏ, ᓄᓇᕘᑦ ᒐᕙᒪᒃᑯᖏᑦ ᐊᑐᖅᑐᐊᖃᑦᑕᕐᒪᑕ ᐃᒡᓗᕐᔪᐊᓂᒃ ᐱᓕᕆᔾᔪᑎᒃᓴᖏᓐᓂᑦ ᐱᔨᑦᑎᕈᑎᒃᓴᖏᓐᓂᒡᓗ 
ᓄᓇᓕᖕᓂ ᑭᓇᒃᑯᑐᐃᓐᓇᓄᑦ.  
 
ᐅᖃᖅᑏ, ᑕᒪᒃᑯᐊ ᐃᒡᓗᕐᔪᐊᑦ ᓄᑖᕈᕆᐊᖅᑕᐅᖃᑦᑕᕆᐊᖃᓲᖑᖕᒪᑕ ᐃᓛᓐᓂᒃᑯᑦ ᐃᓄᖃᕈᓐᓃᕌᖓᑕ 
ᐃᖃᓗᒃᑑᑦᑎᐊᕐᒥ ᐊᒡᓚᒡᕕᒃᑕᖃᕐᒪᑦ ᓄᑖᕈᕆᐊᖅᑕᐅᔪᖅ ᐊᐱᖅᑯᑎᒐᓕ ᒥᓂᔅᑕᒧᑦ.  
 
ᒥᓂᔅᑕ ᓇᓗᓇᐃᕐᓯᔪᓐᓇᕐᐹ ᖃᓄᐃᑦᑐᓂᒃ ᒪᓕᒐᖃᖃᑦᑕᕐᐸ ᑕᐃᒃᑯᐊ ᐃᒡᓗᖃᖅᑎᑦᑎᔨᐅᔪᑦ 
ᓄᑖᕈᕆᐊᖅᑎᑦᑎᓂᐊᖅᑎᓪᓗᒋ ᐃᒡᓗᕐᔪᐊᖁᑎᒥᓐᓂ ᓄᓇᕘ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᓪᓗᒋᑦ ᓱᓕ ᑕᒡᕙᓂ ᐃᓘ 
ᐃᓗᐊᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᑎᐊᕙᒃ ᒪᓕᒐᓕᐅᖅᑎᒥᙵᖅᑐᖅ 
ᐃᓚᖏᑦ ᑕᒪᓐᓇ ᖃᐅᔨᓴᖅᑳᕆᐊᖃᕋᔭᖅᑕᕋ ᐱᔾᔪᑎᒋᓪᓗᒍ ᖃᐅᔨᒪᓚᐅᙱᓐᓇᒪ ᖃᓄᖅ ᑕᐃᒪᓐᓇ ᐃᒡᓗ 
ᐊᑐᖅᑕᐅᑎᓪᓗᒍ ᓄᑖᕈᕆᐊᖅᑕᐅᑎᓪᓗᒍ ᐃᖃᓗᒃᑑᑦᑎᐊᕐᒥ ᐱᓗᐊᖅᑐᒥ ᕿᒥᕐᕈᓇᒃᓯᒪᔪᒍᑦᑕᐅ ᐊᒡᓚᒡᕕᖕᒧᑦ 
ᐃᓂᒃᓴᐅᓂᐊᖅᑐᓂᒃ ᐊᑐᖅᑐᐊᖅᑕᐅᔪᓐᓇᕐᒪᖔᑦ ᓄᑖᒥᒃ ᐃᓱᒪᒃᓴᕐᓯᐅᕈᑎᖃᓚᐅᕐᒪᑦ ᐊᒻᒪ ᑎᑎᕋᕐᕕᖏᑦ 
ᐅᓄᙱᓗᐊᕐᖢᑎᒃ ᑕᐅᕙᓂ.  
 
ᐃᒡᓗ ᐊᑕᐅᓯᖅ ᐃᓚᖓᑦ ᑕᐃᔭᕋ ᐆᒃᑑᑎᒋᓗᒍ ᑕᐃᓐᓇ ᐊᖏᔪᐊᓗᒃ ᐊᔾᔨᒌᙱᑦᑐᓄᑦ ᐱᓕᕆᒡᕕᖕᓄᑦ ᓴᐃᐸᓄᑦ 
ᐊᑐᖅᑕᐅᓪᓗᓂ ᑕᐃᓐᓇᑦᑕᐅᖅ ᓄᑖᕈᕆᐊᖅᑕᐅᔭᕆᐊᖃᕐᓂᐊᕐᒥᔪᖅ. ᒪᓕᒐᓕᐅᕐᕕᖕᒥ ᐅᖃᓚᐅᕋᒪ.  
 
ᐅᑎᕐᕕᒋᔭᕆᐊᖃᕐᓂᐊᖅᑕᒃᑲ ᑕᐃᒃᑯᐊ ᐱᔭᕐᓂᖏᑦᑐᓕᕆᔨᒃᑲ ᖃᓄᐃᓕᐅᕈᑎᖃᓕᕐᒪᖔᑕ ᑕᒪᑐᒥᖓ 
ᓄᑖᕈᕆᐊᕐᓯᑎᓪᓗᑎᒃ ᐃᖅᑲᓇᐃᔭᖅᑏ ᖃᓄᐃᒐᔭᕐᒪᖔᑕ ᖁᔭᓐᓇᒦᕐᐸᕋᑦᑕᐅᖅ ᐊᐱᕆᖕᒪᑦ 
ᐸᕐᓇᐅᑎᖃᑦᑎᐊᕆᐊᖃᕐᒥᒐᑦᑕ ᑕᒪᒃᑯᓄᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑕᐅ ᒥᓂᔅᑕ ᑭᐅᒐᕕᑦ. ᑕᐃᑲᓂ ᐊᒡᓚᒡᕕᖕᒦᓚᐅᕋᒪ 
ᐱᓇᓱᐊᕈᓯᕆᔭᑦᑎᓐᓂ ᐃᒡᓗ ᑖᓐᓇ ᓴᓇᔭᐅᔪᕐᔪᐊᕌᓘᓕᓚᐅᕐᒪᑦ ᓄᑖᕈᕆᐊᖅᑕᐅᓪᓗᓂ ᐅᖃᖃᑎᒋᓚᐅᕋᒃᑭᑦ  

ᓄᓇᕘᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᖃᐅᑕᒫᑦᑎᐊᕈᖅ ᓴᓇᔭᐅᖃᑦᑕᕐᒪᑕ ᐃᖅᑲᓇᐃᔭᓯᓐᓈᖅᑎᓪᓗᒋᑦ 
ᐊᒡᕕᐊᕈᓘᔭᖃᑦᑕᕐᒪᑕ ᐃᖅᑲᓇᐃᔭᕐᓂᖏᓐᓄᑦ. 
 
ᒥᓂᔅᑕᒧᑦ ᐊᐱᖅᑯᑎᒐ ᒪᓕᒐᓕᐅᕐᕕᒻᒧᑦ ᐅᖃᕈᓐᓇᖅᐹ ᖃᓄᐃᒻᒪᑦ ᐱᓕᕆᕕᒻᒥ ᐃᖅᑲᓇᐃᔭᖅᑏᑦ 
ᐋᖅᑭᒃᓱᐃᖃᑦᑕᓚᐅᖏᓚᑦ ᐱᓇᓱᐊᕈᓯᐅᑉ ᓄᓐᖑᐃᓐᓇᖓᓄᑦ ᓴᓇᔭᐅᖃᑦᑕᕐᓗᓂ ᐊᒻᒪᓗ ᐃᖅᑲᓴᐃᔭᕇᕌᖓᑕ 
ᐅᓐᓄᒃᑯᑦ 5:00-ᒧᐊᖅᑎᓪᓗᒍ? ᓴᓇᑎᓪᓗᒋᑦ ᑕᐃᒃᑯᐊ ᐃᖅᑲᓇᐃᔭᑦᑏᑦ ᑕᐃᑲᓂ ᓴᓇᔭᐅᖏᖔᕐᖢᓂ. ᖁᔭᓐᓇᒦᒃ  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐃᖅᑲᓇᐃᔭᖅᑎᒃᑲ ᑎᓕᓂᐊᖅᑕᒃᑲ 
ᑕᐃᒪᓐᓇᐃᓘᖁᓪᓗᒋᑦ ᐃᓱᒫᓘᑎᖃᕐᒥᒐᒪᑦᑕᐅᖅ ᐊᑦᑕᕐᓇᐃᔭᐃᖅᓯᒪᔭᕆᐊᖃᓂᕐᒧᑦ ᐊᒡᓚᕕᐅᑉ ᐃᓗᐊᓂ 
ᓄᑖᖑᕆᐊᑎᑎᓪᓗᒍ. ᑕᐃᒃᑯᐊ ᑲᒪᒋᔭᐅᓂᐊᕐᒪᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᐊᐃᑉᐹᓂ ᐅᐃᒍᒋᐊᕈᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᑦ. ᐅᖃᖅᑎᑦᑎᔩ, 
ᐃᒪᓐᓇᐃᓕᓚᐅᕐᒪᓐ ᑲᒪᓇᒻᒪᕆᓚᐅᕐᒪᑦ ᐃᓚᖏᑦ ᐃᖅᑲᓇᐃᔭᖅᑏᑦ ᐅᖃᖃᑎᒋᓪᓗᒋᑦ ᐊᐱᕆᔭᐅᖃᑦᑕᒪᐅᕐᒪᑕᒎᖅ, 
ᑎᑎᕋᕐᕕᖏᑦ ᑕᐃᒃᑯᐊ ᑐᖅᑯᐃᕕᖏᑦ ᓅᑦᑕᐅᖁᓪᓗᒋᑦ ᑭᐳᖏᓪᓗ ᐊᒥᐊᖅᑕᐅᓂᐊᕐᒪᑦ ᐊᑭᓐᓇᖓ ᑕᐃᒪᓐᓇ 
ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᐃᑲᔪᓕᕐᖢᑎᒃ ᐊᑐᖅᑐᐊᖅᑎᕝᕕᐅᔪᒥᑦ ᐃᓪᓗᒥᑦ. 
 
ᒥᓂᔅᑕ ᐊᐱᕆᔪᒪᕙᕋ ᓈᒻᒪᒻᒪᖔᑦ ᑕᐃᒪᓐᓇᐃᓘᖅᑎᓪᓗᒋᑦ ᐃᖅᑲᓇᐃᔭᓯᓐᓇᕐᑎᓪᓗᒋᑦ ᓄᑖᕈᖅᑕᐅᕙᓪᓕᐊᓪᓗᓂ 
ᐃᒡᓗ ᑕᒪᓐᓇ ᐱᐅᓯᐅᕙ ᐊᑲᐅᖏᓕᐅᕈᑕᐅᕙᓘᓐᓃᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐋᒃᑲ, ᖃᐅᔨᒪᓚᐅᖏᑦᑐᖓ 
ᑕᐃᒪᓐᓇᐃᓘᖅᑐᓂᑦ ᓴᖅᑭᑕᐅᓚᐅᖏᑐᕐᓘᓐᓃᑦ ᐅᕙᓐᓄᑦ. ᑭᓯᐊᓂ ᐋᒃᑲ, ᐊᖏᖏᑕᕋ ᓈᒻᒪᒋᖏᑕᕋ ᑕᒪᓐᓇ. 
ᐊᑐᓂ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑏᑦ ᐅᕙᖓᑦᑕᐅᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓚᐅᖅᓯᒪᓪᓗᖓ 
ᖃᐅᔨᓴᔪᖓ ᑭᓱᓂᑦ ᐃᖅᑲᓇᐃᔮᖃᕐᒪᖔᑕ ᖃᐅᔨᒪᑦᑎᐊᑕᒃᑲ. 
 
ᐊᒻᒪᓗᑦᑕᐅᖅ ᑖᓐᓇ ᖃᐅᔨᒋᐊᓂᐊᖅᑕᕋ ᐃᖅᑲᓇᐃᔭᖅᑏᑦ ᐱᓕᕆᖃᑎᒋᓗᒋᑦ ᑕᐃᒪᓐᓇᐃᓘᓚᑦᑖᕐᒪᖔᑕ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐱᖓᔪᐊᓂᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ. ᒥᔅᑕ 
ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᑦ. ᑖᓐᓇ ᐃᖃᓗᑦᑑᑦᑎᐊᒧᑦ 
ᑕᐃᒪᓐᓇᐃᑦᑐᑑᓂᐊᖅᑐᒃᓴᐅᖏᑦᑐᖅ ᓄᓇᕗᓕᒫᒥᑦ 25-ᓂ ᓄᓇᓕᖃᕐᒪᑕ ᐊᒻᒪᓗᑦᑕᐅᖅ ᐊᒡᓚᕕᖃᐅᖅᖢᑎᑦ 
ᓴᓇᒡᕕᓐᓂ.  
 
ᒥᓂᔅᑕ ᐊᖏᖅᓯᔪᓐᓇᖅᐸ ᐃᖅᑲᓇᐃᔭᖅᑎᖏᑦ ᕿᒥᕈᓇᒍᓐᓇᖁᓪᓗᒋᑦ ᓄᑖᖑᕆᐊᖅᑕᐅᔭᕆᐊᖃᖅᑐᖃᓂᕐᒪᖔᑦ 
ᐊᖏᔪᖅᑳᒃᑯᕕᒻᒦᑦᑐᓂᑦ ᐃᖅᑲᓇᐃᔭᖅᑐᑦ ᓇᓂᓕᒫᖅ. ᓈᒻᒪᒋᔭᐅᒻᒪᖔᑦ? ᓴᓇᔪᑦ ᑕᐃᒃᑯᐊ ᐃᖅᑲᓇᐃᔭᖅᑎᓂᑦ 
ᐸᕝᕕᓴᖁᓇᒋᑦ ᐊᑦᑕᓇᖅᑐᒦᖁᓇᒋᓪᓗ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᓯᕗᓪᓕᐹᖅᑕᖃᐃᓐᓇᐅᔭᕐᒪᑦ 
ᖃᓄᓕᒫᑦᑎᐊᖅ ᓄᓇᕐᔪᐊᒥᑦ. ᑭᓯᐊᓂᓕ ᑕᐃᒪᓐᓇᐃᓘᕐᓂᐊᖅᐳᖓ ᕿᒥᕈᓇᖁᔭᐅᓂᐊᖅᐸᕋ ᖃᓄᐃᓕᖓᓕᕐᒪᖔᑦ 
ᑕᒪᓐᓇ ᒪᓕᒐᓕᐅᖅᑎᐅᑉ ᓄᓇᓕᖁᑎᐊᓂᑦ.  
 
ᐅᕙᖓᑦᑕᐅᖅ ᖃᐅᔨᔪᒪᑦᑎᐊᕐᒥᔪᖓ ᖃᓄᖅ ᓴᖅᑭᑦᑐᖃᕐᓂᐊᕐᒪᖔᑦ ᑕᕝᕙᓐᖓ. ᖃᐅᔨᒪᔪᖓ ᐃᖅᑲᓇᐃᔭᖅᑎᖏᑦ 
ᓄᓇᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ ᐱᓕᕆᑦᑎᐊᑐᒻᒪᕆᐊᓘᖃᑦᑕᕐᒪᑕ ᐅᖃᖃᑦᑕᕐᒪᑕ ᐅᕙᓐᓄᑦ ᐊᔾᔨᐅᖏᑦᑐᒥᑦ. ᑖᓐᓇ 
ᑐᓴᕆᐅᑦᑎᐊᕋᒃᑯ ᑕᒪᓐᓇ ᖃᐅᔨᓴᖅᑕᐅᖁᓂᐊᖅᐸᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓚᒃ. 
 
ᐊᐱᖅᑯᑦ 388 - 2(4): ᓇᐅᔮᓂ ᐊᓂᑦᑎᕕᐅᑉ ᓄᑦᑎᖅᑕᐅᓂᖓ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᓐᓇ ᐊᐱᖅᑯᑎᒋᓂᐊᖅᑕᕋ CGS-ᑯᑦ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᐃᖅᑲᐅᒪᔪᒃᓴᐅᒻᒪᑦ ᐊᐱᖅᑯᑎᒋᓚᐅᖅᓯᒪᒻᒥᒐᒃᑯ ᑖᓐᓇ ᐊᑦᑕᒃᑰᓯᕐᕕᒃ ᓇᐅᔮᓂᑦ 
ᐃᖢᐊᖏᑦᑐᒦᒻᒪᕆᒻᒪᑦ.  
 
ᑲᑎᒪᖃᑎᒋᒐᒃᑭᑦ ᕼᐊᒻᓚᒃᑯᑦ ᓇᐅᔮᓂᑦ ᑖᒃᓱᒥᖓ ᐃᓱᒫᓗᓪᓚᕆᒃᓯᒪᓕᕐᒪᑕ ᐊᑦᑕᑰᖅᓯᕕᒻᒥ ᓇᐅᔮᓂᑦ, ᒫᓐᓇᒥᑦ 
ᐱᓗᐊᖅᑐᒥᑦ ᐊᐱᔪᓪᓚᕆᐊᓘᓚᐅᖅᓯᒪᓪᓗᓂᓗ ᐊᐱᓂᖅᐹᖑᓯᒪᔪᖅ ᑕᐃᒪᓐᖓᓂᑦ ᖃᐅᔨᓯᒪᓕᕋᒃᑯ. 
ᐊᑦᑕᑰᓯᖅᕕᖓᒎᖅ ᑖᒃᑯᐊ ᑕᓗᕈᓗᖏᑦ ᐊᑐᕈᓐᓃᑐᓪᓘᓐᓃᑦ. ᐊᑦᑕᑯᐊᓗᐃᓐ ᑕᒪᐅᖓ ᓯᐊᕐᒪᓕᖅᑐᓐ ᓄᓇᓕᓐᓄᑦ 
ᑎᑭᖃᑦᑕᓕᖅᑐᓘᓐᓃᑦ ᒥᑦᑕᕕᒻᒧᖅᖓᖅᐸᑦᖢᑎᓪᓗ ᓇᓗᓇᓐᖏᑦᑐᖅ ᐊᒡᒍᐊᓃᒻᒪᑦ. ᑕᒪᓐᓇ ᖃᐅᔨᒋᐊᖅᓯᒪᕙᖓᖃᐃ 
ᓅᑕᐅᔭᕆᐊᖃᓪᓚᕆᒻᒪᑦ ᑕᒪᓐᓇ ᖃᐅᔨᒪᕙᐅᒃ ᖃᐅᔨᒋᐊᖅᑕᐅᓯᒪᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᑦᑎᕋᖅᑐᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ ᐊᐅᓚᔨᑦᓯᐊᖅᖢᕈ ᖃᓄᐃᒻᒪᖔᓐ ᐊᒻᒪ 
ᑕᑯᔭᖅᑐᓚᐅᖅᓯᒪᑉᓗᒍ. ᐸᕐᓇᐅᑎᒃᑯᑦ ᐸᓐᓇᒃᑕᐅᓇᓱᓚᐅᖅᓯᒪᒻᒪᓐ ᑭᓯᐊᓂ ᑮᓇᐅᔭᖅ ᑕᐃᓐᓇ ᓴᖅᕙᒃᓯᒪᔪᖅ 
ᐊᐅᓚᔨᓐᖏᓇᒃᑯᑦ ᐃᒻᒪᖄ ᐅᕙᓂ ᐃᒃᓯᕙᓕᕈᑦᑕ ᐊᐱᖅᓱᖅᑕᐅᓗᖓ ᑲᑎᒪᔨᕋᓛᒃᑯᑦ ᓴᖅᑭᑦᓯᐊᓛᖅᖢᒍ.  
 



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᐃᒪᓐᓇᐃᑉᐸᑦ ᒫᓐᓇ ᐃᑉᐱᒋᕙᒃᑲ ᑕᐃᒃᑯᐊ ᓇᐅᔮᒥᐅᓐ ᑐᐊᕕᓐᓇᖅᑐᓂᒃ ᑮᓇᐅᔭᖃᓯᕐᒪᑕ ᑖᒃᑯᐊ CGS-
ᑯᓐᓄᑦ ᐊᐱᕆᔪᓐᓇᖅᑑᒐᓗᐃᓐ. ᓯᐊᒻᒪᕆᐊᖃᓐᖏᒻᒪᕆᒻᒪᑕ ᑕᒪᒃᑯᐊ ᐊᑦᑕᑯᐊᓗᐃᑦ ᐊᒻᒪ ᑎᒻᒥᓲᑦ ᐊᖅᑯᑖᓄᑦ 
ᑎᑭᑦᑕᓂᐊᖅᑎᓪᓗᕈ. ᑕᐃᒪᓐᓇᐃᑉᐸᑦ ᑐᐊᕕᓐᓇᑐᒃᑯᑦ ᑐᓴᖅᑎᑕᐅᔪᓐᓇᖅᐳᒍᑦ. ᑕᐃᒃᑯᐊᓗ ᓴᓇᔨᒃᑲ 
ᐱᓕᕆᖃᑎᖃᑦᑎᐊᕐᓗᑎᒃ ᑖᒃᑯᓂᖓ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐃᓛᒃ ᑐᐊᕕᓐᓇᓚᒃᑖᒻᒪᕆᒻᒪᑦ ᑖᓐᓇ 
ᐋᖅᑭᕕᒃᓴᖃᖏᑎᐊᕐᒪᓐ ᐊᑦᑕᑰᖅᕕᒃ. ᐃᑯᐊᓪᓚᑦᑎᖁᔭᐅᖏᑦᖢᑎᓪᓗᒎᖅ ᑎᒻᒥᓲᕐᒧᑦ ᓈᒻᒪᖏᒻᒪᑦ. ᐅᖃᖃᐅᒐᒪ 
ᐊᒡᒍᐊᓃᑦᑎᐊᒻᒪᕆᒻᒪᑦ. ᑕᕝᕙᓂᖃᐃ ᖃᐅᔨᒪᔪᖓ ᐊᑭᑐᔫᓇᔭᐃᒥᔪᖅ, ᐊᑭᑐᔫᑎᒃᑯᑦ ᑭᓯᐊᓂ ᑮᓇᐅᔭᕐᒥᒃ 
ᓇᓂᓯᔾᔪᑎᓗᒎᔭᕆᐊᖃᕋᔭᕐᒪᓐ ᓅᑕᐅᔭᕆᐊᖃᓪᓚᑦᑖᒻᒪᕆᒻᒪᑦ ᑕᐃᑲᓃᖏᓪᓗᒍ. ᑕᒪᓐᓇ ᑕᕝᕙᓂ ᑐᐊᕕᓐᓇᑐᒃᑯᑦ 
ᑲᒪᒋᔪᓐᓇᓂᐊᖅᐸᖔ, ᓴᖅᑭᑎᑦᑎᓗᓂᓗ ᑕᕝᕙᓂ ᐊᐅᔭᐅᔪᒫᖅᑐᒥ ᐊᑦᑕᑰᓯᕝᕕᒃᓴᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᖔ ᐅᖃᖅᑎᑦᑎᔩ. ᑕᐃᒃᑯᐊ ᐸᕐᓇᐃᔩᑦ ᓴᓇᖃᑎᒋᑦᓯᐊᕐᓗᒋᑦ ᐊᒻᒪ 
ᐃᓕᑉᓯ ᖃᐅᔨᒪᑎᑦᑎᐊᕐᓗᓯ ᖃᓄᖅ ᐱᔭᕆᐊᖃᕋᔭᕐᒪᖔᑕ ᐊᑕᐅᑦᓯᒃᑯᑦ ᑕᒪᓐᓇ ᐱᓕᕆᐊᕐᕆᓇᔭᖅᐸᕗᑦ. 
ᑕᐃᒃᑯᐊᖏᓛᖅ ᑮᓇᐅᔭᐃᑦ ᐸᕐᓇᒃᑕᐅᓯᒪᔪᑦ ᐊᒥᓲᖃᑦᑕᕐᒪᑕ ᐊᒻᒪ ᑐᐊᕕᓐᓇᕌᖓᑕ ᐱᓕᕆᔭᐅᑦᓯᐊᖃᑦᑕᖅᑐᒐᓗᐃᓐ 
ᑮᓇᐅᔭᐃᓐ ᓄᑦᑎᖅᑐᖅᑕᐅᖃᑦᑕᖅᓱᑎᒃ. ᑕᒪᓐᓇ ᕿᒥᕐᕈᒋᐊᒃᑲᓂᕐᓂᐊᖅᐸᕗᑦ ᐊᒻᒪ ᑖᓐᓇ ᑲᑎᒪᔨᐅᖃᑎᒐ ᓇᐅᔮᓂᑦ 
ᑐᓴᐅᒪᑎᑦᑎᐊᕐᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐃᓛᒃ ᑕᐃᒪ ᒥᓂᔅᑐᖃᐃ ᑖᒃᑯᓄᖓ ᕼᐋᒻᓚᒃᑯᓐᓄᑦ 
ᓇᓗᓇᐃᖅᓯᑉᐸᑦ ᑎᑎᖅᑲᑎᒍᑦ ᓇᓗᓇᐃᔭᖅᕕᒋᑲᐅᑎᒋᔪᓐᓇᓂᐊᖅᐸᖏᑦ ᖃᓂᑦᑐᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᖔ ᐅᖃᖅᑎᑦᓯᔩ. ᐄ, ᐊᖏᖅᐸᕋ ᓲᖃᐃᒻᒪ ᓂᕕᐅᖅᑐᓴᐅᒻᒪᑕ ᑕᐃᒃᑯᐊ 
ᑕᐃᑲᓂ ᓄᓇᓖᑦ. ᑐᓴᐅᒪᒋᐊᖃᒻᒪᑕᑦᑕᐅᖅ ᓱᓇ ᐸᕐᓇᕐᓯᒪᕋᓗᒻᒪᖔᑕ. ᑕᐃᒃᑯᐊ ᐅᖃᖃᑎᒋᓚᐅᕐᓗᕆᓐ ᓴᓇᔨᒃᑲ 
ᑲᖏᖅᖠᓂᕐᒦᑐᓪᓗ ᐊᒻᒪᓗ ᑭᕙᓪᓕᐅᑉ ᐃᓗᐊᓃᑦᑐᑦ ᑕᐃᒃᑯᐊ ᐊᐅᓚᖃᑦᑕᑎᐅᒻᒪᑕ ᓄᓇᓕᓐᓄᑦ. ᑕᐃᒃᑯᐊ 
ᑎᓕᓯᒪᓂᐊᖅᐸᒃᑲ ᑎᑎᕋᓪᓗᑎᓪᓘᓐᓃᑦ ᐅᕝᕙᓘᓐᓃᑦ ᐅᖃᓗᖃᑎᖃᓪᓗᑎᒃ conference call-ᑯᑦ. ᑕᐃᒪᓐᓇ 
ᑎᓕᓯᒪᓂᐊᖅᐸᒃᑲ, ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 389 - 2(4): ᐊᔾᔨᓐᖑᐊᓖᑦ ᑭᓇᐅᓂᕐᒧᑦ ᓇᓗᓇᐃᒃᑯᑕᐃᑦ (ᑲᑦᑐᒃ) 
 
ᑲᑦᑐᒃ: ᓇᑯᕋᒦ, ᐅᖃᖅᑎᑦᓯᔩ. ᐅᓇ ᐊᐱᕆᐅᑎᒋᓂᐊᖅᑕᕋ ᓇᓪᓕᐊᓐᓄᑦ ᑐᕌᓪᓚᕆᒻᒪᖔᓐ ᖃᐅᔨᒪᖏᓇᒃᑯᑦ ᑭᓯᐊᓂ 
ᖃᐅᔨᒪᕗᖓ ᑕᐃᓐᓇ ᒥᓂᔅᑕ ᖃᐅᔨᒪᒐᕕᐅᒃ, ᐃᓛᒃ ᒪᑯᐊ ᑭᓇᐅᒻᒪᖔᖅᐱᓐ ᓇᓗᓇᐃᒃᑕᐃᑦ ᐃᓛᒃ 
ᓴᓂᑭᓗᐊᕐᒥᐅᑎᒍᑦ ᑕᑲᓄᖓ ᒪᓐᑐᕆᔮᓪᑯᑦ ᑭᓯᐊᓂ ᐊᐅᓚᒋᐊᖃᖅᐸᒃᑲᑦᑕ. ᑕᑲᓇᓂ ᓱᓕ ᐅᓪᓗᒥᒧᑦ 
ᐊᐅᒃᑕᔫᓕᐅᕈᑎᖃᓐᖏᓐᓇᑦᑕ. ᑕᐃᓐᓇᖃᐃ  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2808 

ᒥᓂᔅᑕ ᓱᒧᑦ ᓴᓇᑭᓗᐊᕐᒥᐅᑦ ᐅᕝᕙᓗ ᓄᓇᓕᖓᑦ ᑕᐃᒪᐃᑦᑐᓂᒃ ᐱᖃᖏᑦᑑᒻᒪᖔᑦ ᖃᐅᔨᑎᑕᐅᔪᒪᕗᖓ 
ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᒪᒥᐊᓇᖅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᒪᒥᐊᓇᖅ ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ 
ᑕᑯᑎᑖᕆᕋᑖᖅᑕᖓ ᑭᓇᐅᒻᒪᖔᑦᑕ ᓇᓗᓇᐃᒃᑯᑦᑕᐅᔭᕆᐊᖃᖃᑕᓕᖅᑐᑦ ᐃᓛᒃ ᐱᖃᕆᐊᖃᖃᑦᑕᓕᖅᑐᒍᑦ ᑖᒃᑯᐊ 
ᐱᓕᕆᐊᕗᑦ. ᖁᔭᓐᓇᒦᒃ ᐅᖃᖅᑏ.   
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᓇᑦᑎᖅ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔨ. ᐊᒻᒪ ᖃᐅᔨᒪᒻᒥᔪᖓ ᑕᑲᓐᓇ ᓄᓇᓕᒃ ᓴᓂᑭᓗᐊᑉ ᓄᓇᓕᖓ ᐊᐅᔭᐅᓕᖅᐸᑦ 
ᑭᓯᐊᓂᒎᖅ ᑕᐃᒃᑯᓂᖓ ᐊᐅᒃᑕᔫᓕᐅᕈᑎᓂᒃ ᐱᑖᕐᓂᐊᕐᒪᑦ. ᓱᓇᑭᐊᖅ ᐱᔾᔪᑕᐅᕙ ᐊᐅᔭᐅᓕᖅᐸᒃᑭᓯᐊᓂ ᓱᒧᑦ 
ᐱᑖᕐᓂᐊᕐᒪᖔᑦᑕ? ᓇᖁᕐᒦᒃ ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏᑦ. ᑖᓐᓇ ᑐᓴᕆᐅᕋᒃᑯ ᑖᔅᓱᒪ ᐊᐱᖅᑯᑎᒋᔭᖓ. ᑭᓯᐊᓂ ᓱᒐᒥ 
ᐊᐅᔭᐅᓇᔭᕐᒪᖔᑦ ᐅᑕᖅᑭᔭᕆᐊᖃᕐᒪᖔᑕ ᖃᐅᔨᒋᐊᓚᐅᕐᓗᒍ ᐅᑎᕐᕕᒋᔪᒫᖅᐸᕋ ᑭᓯᐊᓂ 
ᑐᐊᕕᕐᓇᖅᑑᑕᖃᖃᑦᑕᓕᖅᑎᓪᓗᒍ ᑕᒪᒃᑯᐊ ᑎᖕᒥᓲᒃᑰᕆᐊᖃᖅᑐᐃᑦ ᖃᖓᑕᔫᒃᑯᓂᓛᒃ 
ᑕᐃᒪᐃᑦᑐᖃᕆᐊᖃᓕᖅᑎᓪᓗᒍ ᑕᐃᓐᓇ ᓄᓇᖓ ᐅᑕᖅᑭᔭᕆᐊᖃᕋᓱᒋᖏᒃᑲᓗᐊᕋᒃᑯ. ᐱᓕᕆᖃᑎᒋᓂᐊᖅᐸᕋ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᓇᑦᑎᖅ. ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕋᒥ ᐅᖃᖅᑎᔅᓯᔨ. ᐃᓛᒃ ᐅᖃᕋᑖᖅᑑᒐᓗᐊᖅ ᐅᕙᓐᓂᒃ ᐱᓕᕆᖃᑎᖃᕐᓂᐊᕐᓂᕋᕐᓗᓂ ᑭᓯᐊᓂ 
ᐊᐱᕆᒍᒪᔭᕋ ᑕᐃᓐᓇ ᑐᓴᐅᒪᓂᕋ ᐊᐅᔭᒥ ᑭᓯᐊᓂᒎᖅ ᐱᑖᕐᓂᐊᕐᒪᑕ. ᒥᓂᔅᑕᖃᐃ ᐅᖃᕈᓐᓇᖅᐸ ᐅᕝᕙᓘᓐᓃᑦ 
ᐅᖃᐅᑎᔪᓐᓇᖅᐹᖓ ᐊᐅᔭᐅᓚᐅᓐᖏᓐᓂᖓᓂᖃᐃ ᑖᒃᑯᐊ ᑲᒪᒋᔪᓐᓇᕐᓂᐊᖅᐸᖏᑦ? ᓇᑯᕐᒦᒃ ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏᑦ. ᐊᖏᕐᕕᒋᔭᕋ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᓇᑦᑎᖅ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕋᒥ ᐅᖃᖅᑎᔅᓯᔨ ᐊᒻᒪ ᒥᓂᔅᑕ. ᖃᖓ? ᖃᐅᒃᐹᑦ ᐅᕝᕙᓘᓐᓃ ᐱᓇᓱᐊᕈᓯᐅᓚᖓᔪᒦᒃ? 
ᑐᑭᓯᑎᒍᓐᓇᖅᐹᖓᖃᐃ? ᓇᑯᕐᒦᒃ ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏᑦ. ᐊᐅᔭᐅᓚᐅᖅᑎᓐᓇᒍ ᑎᑭᒋᐊᓛᖅᐸᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑏ ᖁᑦᑎᒃᑐᒧᑦ. ᒥᔅᑕ ᐹᓇᐸᔅ. 
 
ᐊᐱᖅᑯᑦ 390 - 2(4): ᐊᐅᓱᐃᑦᑑᑉ ᐃᓕᓐᓂᐊᕐᕕᖓᑕ ᒪᑐᔭᐅᓂᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓᓐᓄᑦ.  
 
ᐅᖃᖅᑎᑦᑎᔩ, ᑕᐃᒪ ᐅᓪᓗᒥ ᑖᓐᓇ ᐃᓕᓐᓂᐊᕐᕕᒃ ᒪᑐᓯᒪᒻᒪᑦ ᑕᑉᐱᑲᓂ ᑭᒡᒐᖅᑐᕐᕕᒋᔭᒪ ᐃᓚᖓᓐᓂᑦ ᑖᓐᓇ 
ᖃᐅᓱᐃᑦᑐᖅ ᒪᒥᐊᓇᖅ ᐊᐅᓱᐃᑦᑐᖅ. ᑕᕝᕙᓂ ᓄᓇᓕᖓᓂᑦ ᐃᓕᓐᓂᐊᖅᑐᑦ ᓄᖅᑲᖓᑎᑕᐅᒻᒪᑕ. ᖃᓄᖅ ᑖᓐᓇ 
ᐊᑯᓂᐅᑎᒋᔪᖅ ᒪᑐᔭᐅᓯᒪᓂᐊᕐᒪᖔᑦ ᐃᓕᓐᓂᐊᕐᕕᒃ ᐊᐱᖅᑯᑎᒋᔭᕋ ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᓱᓕᔪᖅ ᑖᓐᓇ ᐅᖃᐅᓯᕆᔭᐅᓯᒪᒻᒪᓂᓛᒃ ᑕᑉᐱᑲᓂ 
ᐊᐅᓱᐃᑦᑐᒥ ᐊᖓᔪᖅᑳᕆᔭᖏᓪᓗ ᐱᓕᕆᖃᑎᒋᓪᓗᒋᑦ ᐊᒻᒪᓗ ᐊᖓᔪᖅᑳᖓᓄᑦ ᐃᓕᓴᕕᒻᒥᑦ ᒪᑐᔭᐅᒋᐊᖃᓚᐅᕐᖓᑦ 
ᑕᐃᒫᒃ ᒪᑐᓯᒪᓚᕿᕗᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ ᐊᐱᕆᒃᑲᓐᓂᕈᒪᔭᕋ, ᑖᒃᑯᐊ ᐃᓚᖏᑦ ᐃᓕᓴᐃᔩᑦ ᑕᑉᐱᑯᖓ 
ᐅᑎᕈᒪᒍᓐᓃᖅᓯᒪᒻᒪᑕ ᐱᑦᔪᑎᖃᑦᖢᑎᒃ. ᑖᒃᑯᐊᖃᐃ ᕿᖑᕝᕕᑦᑕᐅᓯᒪᓂᐊᕋᓗᐊᖅᐸᑦ ᐃᓕᓴᐃᔩ, 
ᑭᖑᕝᕕᖅᑕᐅᓵᓕᓂᐊᕐᕋᓗᐊᖅᐹᓐ ᐅᕝᕙᓘᓐᓃᑦ ᖃᓄᐃᓕᖓᓂᐊᖅᐸ ᑕᒪᓐᓇ ᑕᐃᒪᓐᓇᐃᓕᖓᑎᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ, ᐃᓱᒫᓗᒍᑎᒋᔭᐅᖃᑦᑕᕐᖓᑕᐃᓛᒃ 
ᓄᓇᓕᓐᓂ ᐅᖃᕈᓐᓇᕋᓗᐊᖅᑐᖓ ᑖᒃᑯᓄᖓ ᐊᐅᓱᐃᑦᑐᕐᒥᐅᓄᑦ ᑖᓐᓇ ᐱᓐᖑᐊᖑᑎᓐᖏᑦᑎᐊᕐᕋᑦᑎᒍ 
ᑐᓴᐅᒪᑎᑕᐅᖏᓐᓇᖅᑐᑕᓗ ᐊᒻᒪᓗ ᒪᑐᐃᕈᒪᓛᖅᑕᕋᓗᐊᕗᑦ ᐃᓕᓐᓂᐊᖅᕕᖓ ᓇᒡᒐᔾᔭᐅᖑᓕᖅᑲᑦ 
ᑲᔪᓯᑦᑎᐊᓐᓂᕈᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ ᑖᒃᑯᐊ ᓄᓇᓖᑦ ᐃᓱᒫᓘᑎᖃᒻᒪᑕ ᑖᒃᑯᐊ ᓄᓇᓕᐅᔪᑦ 
ᐃᓕᓐᓂᐊᖅᑎᖁᑎᖏᓪᓗ ᐃᓕᓐᓂᐊᕐᕆᐊᖃᑦᖢᑎᒃ. ᑖᓐᓇᓕ ᐃᓕᓐᓂᐊᖅᕕᒃ ᒪᑐᐃᕐᓂᐊᕐᓂᖅᐸᑦ 
ᖃᓄᐃᓕᖓᑎᑕᐅᓂᐊᖅᐸ ᑕᒪᒃᑯᐊ ᐃᓕᓐᓂᐊᕐᑐᐃᓪᓗ ᐃᓕᓴᐃᔩᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᔪᖓ ᑖᒃᑯᐊ ᐊᑦᑕᓇᖅᑐᒦᖁᓇᒋᑦ 
ᐃᖅᑲᓇᐃᔭᖅᑎᐅᔪᑦ ᐊᒻᒪᓗ ᑕᐃᒃᑯᐊ ᐱᒻᒪᕆᐅᑎᑕᐅᒋᓪᓗᑎᒃ ᐃᓕᓐᓂᐊᖅᑎᐅᔪᑦ. ᐅᑉᐱᕈᓱᒃᑲᑦᑕᓗ ᑕᒫᓂ 
ᐱᓇᓱᐊᕈᓯᐅᔪᐅᑉ ᓄᓐᖑᐊᓂᖃᐃ ᕿᒥᕐᕈᑦᑎᐊᕈᓐᓇᓂᐊᖅᑕᕗᑦ ᖃᓄᐃᓕᐅᖅᓯᒪᓕᕐᒪᖔᑕ.  
 
ᑕᐃᒪᓕ ᑐᑭᓯᐅᒪᔪᖓ ᒪᑐᐃᕈᓐᓇᓂᐊᖅᑐᒋᒐᓗᐊᖅᑲᕋ ᓇᒡᒐᔾᔭᐅᒥ. ᖃᐅᔨᒪᑎᓐᓂᐊᖅᐸᓯᓗ ᑕᐃᒃᑯᐊ 
ᐊᑦᑕᓇᖅᑐᒦᖏᑦᑎᐊᖁᓪᓗᒋᑦ. ᐊᑦᑕᓇᖅᑐᒦᒋᐊᖃᓐᖏᓐᓂᒃ ᐱᒻᒪᕆᐅᑎᓐᓂᖅᐹᕆᓂᐊᕐᕋᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ, ᖃᒪᓂᖅᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 391 - 2(4): ᓄᑖᒥᒃ ᑲᑎᒪᕕᑦᑖᕆᐊᖃᕐᓂᖓ ᖃᒪᓂᖅᑐᐊᕐᒥ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐅᑉᓛᒃ ᐊᐱᕆᔪᒪᓂᐊᓕᒻᒥᔭᕋ ᑖᓐᓇ ᓄᓇᓕᓐᓂ ᒐᕙᒪᓕᕆᓂᕐᒧᑦ ᒥᓂᔅᑕᐅᔪᖅ. ᑖᓐᓇ 
ᓄᓇᓕᓐᓂ ᒐᕙᒪᓕᕆᓂᕐᒧᑦ.  
 
ᖃᐅᔨᒪᒐᑦᑕ ᐅᖃᖅᑏ, ᓄᓇᓖᑦ ᖃᓄᐃᑐᓐᓇᖅ ᓈᒻᒪᑦᓯᐊᓐᓂᐊᕐᕌᖓᑕ ᐃᓄᖏᑦ, ᓈᒻᒪᑦᓯᐊᓐᓂᐊᕌᖓᑕ ᑕᒪᒃᑯᐊ 
ᑲᑎᕝᕕᐅᕙᑦᑐᑦ ᐃᓄᒋᐊᖅᕕᐅᕙᑦᑐᑦ ᓈᒻᒪᓈᑦᓯᐊᕆᐊᖃᔪᒻᒪᑕ.  
 
ᖃᒪᓂᖅᑐᐊᕐᒥᓗ ᑖᒃᑯᐊ ᕼᐋᒻᓚᒃᑯᑦ ᓇᓗᓇᐃᖅᓯᓯᒪᓕᖅᖢᑎᒃ ᐊᖏᓂᖅᓴᒥᒃ ᒧᒥᖅᕕᒻᒥᒃ Community Hall 
ᐱᔭᕆᐊᖃᓕᕐᒪᑦ ᖃᒪᓂᖅᑐᐊᖅ. ᑖᓐᓇ ᒧᒥᖅᕕᐅᒐᓗᐊᖅᖢᑎᒃ ᖃᒪᓂᖅᑐᐊᕐᒥ ᒥᑭᓗᐊᖅᓕᖅᖢᓂᓗ, 
ᐱᑐᖃᐅᓗᐊᓕᖅᖢᓂᓗ ᖃᒪᓂᖅᑐᐊᕐᓗ ᐃᓄᒋᐊᖅᓯᕙᓪᓕᐊᓗᐊᓕᖅᖢᓂ. ᑖᓐᓇ ᒥᑭᓗᐊᖅᔪᐊᕐᓕᕐᒪᓐ.  
 
ᑖᒃᑯᐊ ᕼᐋᒻᓚᒃᑯᑦ ᐊᒥᓱᑦ ᑕᖅᑭᑦ ᐱᐊᓂᒃᓯᒪᓕᖅᑐᑦ ᑖᑉᓱᒧᖓ Department-ᒋᔭᖓᓐᓄᑦ ᑐᓂᓯᓚᐅᖅᓯᒪᑉᓗᑎᒃ 
ᑐᒃᓯᕋᐅᑎᒥᒃ ᐃᑲᔪᖅᑕᐅᔪᒪᓪᓗᑎᒃ. ᑖᓐᓇ ᒥᓂᔅᑕ ᑭᐅᔪᓐᓇᖅᐳᖃᐃ ᖃᒪᓂᖅᑐᐊᕐᒥᐅᓄᑦ ᖃᑯᒍ ᑭᐅᓂᐊᕐᒪᖔᕐᒥ 
ᑖᑉᓱᒧᖓ ᑖᒃᑯᐊ ᕼᐋᒻᓚᒃᑯᑦ ᐱᔪᒪᔭᖓᓐᓄᑦ. ᑖᒃᑯᐊ ᕼᐋᒻᓚᒃᑯᑦ ᐋᖅᑮᓯᒪᒻᒪᑕ ᐃᓚᖓᓂᒃ ᐊᑭᓂᐊᖅᑐᖅ ᓇᒻᒥᓂᖅ 
ᑖᒃᑯᐊᓗ CGS-ᑯᑦ ᐊᑭᓖᔫᓪᓗᐊᕋᔭᕐᒪᖔᑖ ᐃᓚᖓᓂᒃ ᐊᐱᕆᓯᒪᒻᒪᑕ. ᑕᒪᓐᓇ ᖃᓄᖅ ᑭᐅᔭᐅᓂᐊᕐᒪᖔᓐ 
ᑐᑭᓯᔪᒪᓐᓇᐅᒐᓗᐊᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐅᖃᖅᑎᑦᑎᔩ. ᐱᔭᐅᔪᒪᓂᓛᑦ ᐊᒥᓲᒻᒪᑕ ᐊᒻᒪ (ᑐᓵᔨᑎᒍᑦ) 
ᖃᐅᔨᒪᓪᓗᑕᓗ ᐱᔪᒪᔪᑦ ᑐᒃᓯᕋᖃᑦᑕᖅᑐᑦ ᐊᑦᔨᒌᖏᑦᑐᓂᒃ ᓄᓇᕗᒻᒥ ᐊᒻᒪᓗ ᑕᐃᒃᑯᐊ ᐱᓕᕆᐊᖑᔪᑦ 
ᐊᒥᓲᓂᖅᓴᐅᖃᑦᑕᕐᖓᑕ  ᑮᓇᐅᔭᖁᑎᒋᕙᑦᑕᕋᓗᐊᑦᑎᓐᓂᒃ.  
 
(ᑐᓵᔨᑎᒎᕈᓐᓃᖅᑐᖅ) ᖃᒪᓂᖅᑐᐊᕐᒧᑦ ᐃᑎᖅᓯᒪᒐᒃᑯ ᐊᑕᐅᓯᐊᖏᑦᑐᖓ ᑕᐃᓐᓇ ᕿᑎᒃᕕᖓ ᐊᖏᖃᑎᒋᔭᕋ 
ᒥᑭᓗᐊᓕᖅᑐᖅ ᐊᒥᓱᐃᑦ ᒥᑭᓗᐊᓕᖅᑐᑦ ᑕᒫᓂ ᓄᓇᕗᑦ ᐃᓗᐊᓃᑦᑐᑦ, ᐃᓗᐊᓃᑦᑐᓂᑦ. ᓇᓚᐅᒻᒪᓂᓛᒃ ᐃᓄᖏᑦ 
ᐱᕈᖅᐸᓪᓕᐊᑎᓪᓗᒋᑦ ᑕᐃᒪᓐᓇ ᒥᑭᓐᓂᖅᓴᐅᓕᕐᒪᑕ ᕿᑎᕐᕕᓗᖀᑦ. 

ᑖᒃᑯᐊ ᒫᓐᓇᓵᒃᑯᑦ ᐅᑉᓚᑦᑕᐅᔪᒫᕐᖓᑕ ᓄᓇᓖᑦ ᖃᒪᓂᑦᑐᐊᕐᓗ ᐃᓚᐅᓂᐊᖅᑐᒃᓴᐅᓪᓗᓂ ᑕᐃᑲᓂ 
ᐅᓂᒃᑲᐅᓯᐅᕋᓗᓐᓂᐊᕐᒪᑕ ᐅᑯᐊ ᐸᕐᓇᐅᑏᑦ. ᑕᐃᓐᓇᓗ ᓇᓗᓇᐃᖅᓯᒪᔪᖅ ᐅᖃᐅᓯᕆᖓ ᖃᓄᐃᑦᑑᓂᐊᕐᒪᖔᑦ, 
ᐅᑉᓗᒥ ᑭᐅᔾᔮᖏᑲᓚᐅᖅᐸᕋ ᑭᓯᐊᓂ ᓇᓗᓚᓇᐃᖅᑕᐅᓯᐊᒻᒪᕆᑉᐸᑦ ᐅᕙᓐᓄᑦ ᑮᐅᔪᓐᓇᓂᐊᖅᑕᕋ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ ᐅᖃᖅᑏ. ᑖᒃᑯᐊᖏᓛᒃ ᕼᐊᒻᓚᒃᑯᑦ ᖃᒪᓂᑦᑐᐊᒥᑦ ᑲᑎᒪᔨᖏᑦ ᐱᓕᕆᔨᖏᓪᓗ ᐱᓕᕆᕕᒡᔪᐊᑕᕐᒪᑕ 
ᑮᓇᐅᔭᐃᓪᓗᐅᖏᔅᓯᐊᓕᖅᖢᑎᒃ ᕼᐊᒻᓚᒃᑯᑦ ᐱᒻᒪᑕ ᑮᓇᐅᔭᖃᒃᓯᐊᖅᖢᑎᑦ. ᑖᒃᑯᐊᖏᓛᒃ ᕼᐊᒻᓚᒃᑯᑦ ᓇᒻᒥᓂᖅ 
ᐊᕐᕌᓂᐅᓚᐅᖅᑐᖅ ᑎᑭᓴᐃᓚᐅᕐᖢᑎᒃ ᓄᑖᒥᑦ ᐃᒡᓗᕐᔪᐊᖑᓇᔭᖅᑐᒥᑦ. ᑭᓯᐊᓂ ᓴᓇᔭᐅᔭᕆᐊᖃᓂᐊᕐᒪᑦ 
ᓇᑉᐸᖅᑎᒐᐅᔭᒋᐊᖃᕐᓂᐊᕐᒪᑦ ᐃᓗᐊᓗ ᓴᓇᔭᐅᔭᕆᐊᖃᕐᓂᐊᕐᖢᓂ. ᑖᓐᓇᓗ ᐅᖃᐅᓯᐅᓚᐅᖅᓯᒪᓪᓗᓂ ᑖᒃᓱᒧᖓ 
ᒥᓂᔅᑕᒧᑦ ᐅᑭᐅᖅ ᖃᒪᓂᑦᑐᐊᒧᑦ ᑎᑭᓯᒪᑎᓪᓗᒍ. ᒪᐃᔭᐃᑦ ᑲᑎᒪᑎᓪᓗᒋᑦ ᖃᒪᓂᑦᑐᐊᒥᑦ ᑖᓐᓇᓴᐃᓐᓇᖅ 
ᐅᖃᐅᓯᐅᓚᐅᖅᓯᒪᓪᓗᓂ ᑖᒃᓱᒧᖓ ᒥᓂᔅᑕᒧᑦ. 
 
ᑖᒃᑯᐊ ᕼᐊᒻᓚᒃᑯᑦ ᓇᒻᒥᓂᖅ ᓇᑉᐸᖓᓂ ᐊᑭᓕᔫᓪᓗᐊᕐᓂᕋᖅᑎᓪᓗᒋᑦ ᓇᑉᐸᐃᓐᓇᖓᓂ CGS-ᑯᑦ 
ᐊᑭᓖᔭᕆᐊᖃᕋᔭᕐᒪᑕ ᑕᒪᓐᓇ ᑐᐊᕕᕐᓇᖅᑑᕙᓪᓕᐊᓕᕐᒪᑦ ᐊᒥᓱᓂᓪᓗ ᑕᖅᑭᓂᑦ ᐱᔭᐅᓯᒪᓕᖅᖢᓂ ᑖᒃᑯᓇᖓᑦ 
CGS-ᑯᓐᓂ. ᑕᒪᓐᓇ ᖃᑯᒍᖅ ᑭᐅᔭᐅᓂᐊᕐᒪᖔ? ᐱᔪᒪᓪᓚᕆᑦᑕᖓ ᖃᒪᓂᑦᑐᐊᒥᑦ ᕼᐊᒻᓚᒃᑯᑦ, ᑐᓴᕈᒪᓐᓇᐅᒐᓗᐊᖅ. 
ᒪ’ᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐃᖅᑲᐅᒪᔪᖓ ᐅᖃᐅᓯᐅᓚᐅᖅᓯᒪᒻᒪᑦ 
ᑲᑎᒪᑎᓪᓗᒋᑦ. ᒫᓐᓇᓕ ᑕᐃᒪ ᖃᐅᔨᓴᕋᑦᑎᒍᑦ ᖃᓄᖅ ᐱᒋᐊᖅᑕᐅᓂᐊᕐᒪᖔᑦ ᖃᒪᓂᑦᑐᐊᒥ ᓄᓇᓕᖓᓂ 
ᖁᑉᐸᖓᓂ ᐊᑭᓖᔪᓐᓇᕋᔭᕋᑦᑕ ᐊᒻᒪᓗ ᓇᑭᓐᖔᕐᓗᑎᑦ. ᑖᒃᑯᐊ ᐸᕐᓇᐅᑎᓂᑦ ᐊᑭᑐᔫᑎᓄᑦ ᐅᑭᐅᓄᑦ ᐱᔾᔪᑎᒋᓗᒍ. 
ᑖᓐᓇ ᐊᔾᔨᐅᖏᑦᑑᒻᒪᑦ ᖃᐅᔨᓴᖅᑕᐅᔭᕆᐊᖃᖅᑐᖅ.  
 
ᖁᕕᐊᒋᔭᕗᑦ ᓄᓇᓕᖕᒥᐅᑦ ᖃᒪᓂᑦᑐᐊᒥ ᑕᐃᒪᓐᓇᐃᓘᕋᓱᐊᕐᒪᑕ ᐱᒋᐊᖅᓯᓯᒪᓪᓗᑎᑦ. ᑕᐃᒪ ᐅᖃᖃᑎᒋᓂᐊᖅᐸᕋ 
ᑖᓐᓇ ᒪᓕᒐᓕᐅᖅᑎ ᖃᒪᓂᑦᑐᐊᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦᑲ ᐊᐱᖅᑯᑏᑦ, ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ ᐅᖃᖅᑏ. ᑖᒃᑯᐊᐃᓛᒃ ᓇᓗᓇᐃᖅᑕᐅᓯᒪᔪᑦ ᒫᓐᓇ ᒐᕙᒪᒃᑯᓐᓂ 2008-2009-ᒧᑦ ᐊᑭᑐᔫᑎᓄ 
ᐊᑐᒐᐅᔪᒪᓂᐊᖅᑐᑦ ᑖᒃᑯᓇᓂ $368,000-ᑐᐃᓐᓇᐅᒻᒪᑕ ᖃᒪᓂᑦᑐᐊᒧᑦ ᑐᕌᖓᔪᑦ. ᓄᓇᓕᒃ ᐊᖏᔫᓪᓗᓂ 
ᐱᕈᖅᐸᓪᓕᐊᕋᓕᓴᖅᖢᓂᓗ ᐊᑭᑐᔫᑎᓂᓪᓗ ᐊᖑᒻᒪᑎᒍᓐᓃᓗᐊᓕᖅᖢᓂ. ᑖᒃᑯᐊ ᕼᐊᒻᓚᒃᑯᑦ ᓇᒻᒥᓂᖅ 
ᐱᓂᓗᐃᓐᓇᖅᑐᐃᒐᓗᐃᑦ ᑭᓯᐊᓂ ᐃᑲᔪᖅᑕᐅᔭᕆᐊᖃᓪᓚᕆᓕᕐᒪᑕ. 
 
ᑖᓐᓇ ᒥᓂᔅᑕ ᑎᓕᓯᔪᓐᓇᖅᐳᖅ ᐱᓕᕆᔨᒥᓂᒃ , ᐃᖅᑲᓇᐃᔭᖅᑎᒥᓂᒃ ᖃᒪᓂᑦᑐᐊᒧᐊᕆᐊᖁᓗᒋᑦ 
ᑲᑎᒪᖃᑎᖃᕐᓂᐊᕐᓗᑎᑦ ᕼᐊᒻᓚᒃᑯᓐᓂ ᑕᒪᒃᑯᐊ ᓇᓗᓇᐃᖅᑕᐅᑲᓐᓂᖁᓪᓗᒋᑦ ᖃᒪᓂᑦᑐᐊᒥᑦ 
ᐱᔭᐅᔭᕆᐊᖃᓪᓚᕆᑦᑐᑦ ᐊᑭᑐᔫᑎᑦ. ᒪ’ᓇ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐅᖃᖅᑲᐅᒐᒪ ᑖᒃᑯᐊ ᐊᑭᑐᔫᑎᓄᑦ 
ᐸᕐᓇᐅᑏᑦ ᖃᐅᔨᓴᖅᑕᐅᔭᕆᐊᖃᕐᒪᑕ ᐅᖃᓚᐅᕋᒪᓗ ᐅᖃᖃᑎᒌᓐᓂᐊᕋᑦᑕ ᓄᓇᓕᖕᓄᑦ ᐳᓚᕋᕐᓗᑕᓗ  

ᓄᓇᕗᒻᒥ ᐅᑭᐅᖑᓂᐊᖅᑐᒥᑦ ᓄᑖᒥᑦ ᐱᑕᖃᕐᓂᐊᕐᓂᕋᐃᓪᓗᑕ ᐳᓚᕋᓂᕐᒥᑦ ᑖᒃᑯᐊ ᖃᐅᔨᓴᕆᐊᖅᑐᓪᓗᒋᑦ 
ᐊᑭᑐᔫᑎᓄ ᐸᕐᓇᐅᑎᓄᑦ ᖃᒪᓂᑦᑐᐊᖅ ᐃᓚᐅᔪᖅ.  
 
ᐱᓕᕆᔨᒃᑲ ᐊᐱᕆᓂᐊᖅᐸᒃᑲ ᑐᑭᓕᐅᕆᔪᓐᓇᕐᒪᖔᑕ ᐃᖅᑲᓇᐃᔭᖅᑎᖏᓐᓂ ᕼᐊᒻᓚᒃᑯᓐᓂ 
ᑲᑎᖃᑎᖃᕆᐊᖅᑐᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦᑲ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 392 - 2(4): ᓇᒻᒥᓂᖃᖅᑐᓂᑦ ᐅᖃᖃᑎᖃᕐᓂᖅ ᐃᑯᒻᒪᖅᑯᑎᑐᑦᑎᐊᕐᓂᕐᒧᑦ ᒪᓕᒐᒃᓴᒥᒃ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕ of Energy ᐅᖃᖅᑲᐅᒻᒪᑦ Bill 13-ᒎᖅ ᑖᓐᓇ 
withdrawl-ᒪᒍ. ᑭᓯᐊᓂ ᑕᕝᕙᓂᒃᓴᐃᓇᖅᓱᓂ census-ᒥᑦ ᐅᖃᖅᖢᓂ revisiting-ᓂᐊᓕᕐᒪᒍ ᑕᐃᓐᓇ 
ᐱᐅᓂᖅᓴᒥᑦ ᓴᖅᑭᑦᑎᒋᐊᕐᓗᓂ, ᖁᔭᓐᓇᒦᖅᖢᒍ ᑖᓐᓇ ᑕᕝᕘᓇᐃᒃᓯᕙᐅᑖᖅ 
 
ᑭᓯᐊᓂ ᓯᕗᓪᓕᕐᐹᒥ ᐅᖃᐅᑎᔪᒪᔭᕋ ᑕᐃᒃᑯᐊ ᐃᓱᒪᕐᓴᕐᓯᐅᕈᑎᒋᔭᖏᑦ Energy Efficient-ᖑᕋᓱᒃᖢᓂ 
ᐊᑐᓗᐊᙱᓐᓇᔭᕋᑦᑕ Office equipments-ᓄᒡᒎᖅ ᐊᒻᒪ Buildings ᐊᒻᒪ Furnaces-ᓄᑦ 
ᖃᓄᐃᑦᑑᓂᐊᕐᓂᖏᓐᓄᑦ. ᑕᐃᒃᑯᐊᖃᐃ ᑕᒪᓐᓇ ᐱᔾᔪᑎᒋᓪᓗᒍ Office equipment ᐅᖃᕈᑦᑕ Computer-
ᒐᓚᐃᒡᓗ ᓱᓇ ᐱᔭᐅᔭᕆᐊᓖᑦ ᑕᒪᒃᑯᐊᖑᔪᒥᓇᖅᑑᔮᕐᒪᑕ ᐊᑭᑐᔫᓇᔭᖅᑑᔮᕐᖢᑎᒃ. ᒪᑯᐊ Furniture ᐱᔭᐅᔾᔮᖏᒻᒪᑦ, 
ᓇᓗᓇᙱᒻᒪᑦ Electricity-ᑐᖏᒻᒪᑦ.  
 
ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕᖃᐃ Consult-ᑲᓐᓂᕈᓐᓇᕐᐳᖅ Business Community and Home Owners 
ᑭᓇᒃᑯᑦ ᓄᓇᕗᑦᒥ ᑕᐃᑯᖓ ᑕᓕᙵᔪᓄᐃᓐᓇᖅ ᓴᓇᔭᐅᖁᓇᒍ ᑖᓐᓇ Bill. Thank you. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᒪᓕᒐᓕᐅᖅᑎ ᓱᓕᖅᑰᖅᑐᖅ. ᓯᕗᓪᓕᕐᐹᒥ 
ᑖᓐᓇ ᐱᖁᔭᒃᓴᖅ 13 ᐱᓕᕆᖃᑎᒋᓂᐊᕋᒃᑎᒍ ᓇᖕᒥᓂᓖᑦ ᒥᑭᓂᕐᓴᓂᑦ ᐊᒻᒪ, ᑖᒃᑯᐊ ᐱᒋᐊᕐᓂᐊᖅᑐᑦ ᑐᒃᓯᕋᐅᑏᑦ 
ᓴᖅᑭᑎᓯᒪᖅᑲᐅᔭᒃᑲ ᐅᑉᓛᖅ ᐱᓪᓗᒋᑦ ᐊᒻᒪ, ᓄᓇᓕᖕᓂ ᐊᑐᓕᖁᔭᐅᔪᑦ ᐃᓱᒪᓕᐅᕈᑎᒋᖃᑕᐅᓗᑎᒍ ᑖᓐᓇ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑖᓐᓇ ᑕᐅᑐᒃᖢᒍ ᐅᖃᖅᑏ. ᐅᖃᓚᐅᕋᒪ ᓯᕗᓪᓕᕐᐹᒥ, ᑖᓐᓇ ᓴᖅᑭᑎᑕᐅᓚᐅᖅᑐᖅ ᐱᖁᔭᒃᓴᖅ 
ᑕᒡᕙᓂ ᒪᓕᒐᓕᐅᕐᕕᖕᒥ ᓴᖅᑭᑎᑕᐅᔪᒻᒪᕆᐊᓘᓚᐅᕐᒪᑦ ᒥᓂᔅᑕᒧᑦ ᑕᖅᑲᐅᖓ ᓴᖅᑭᑎᑦᑎᕙᓪᓕᐊᓕᖅᑎᓪᓗᒍ 
ᓄᓇᕗᒻᒥᐅᓂ ᑖᒃᑯᐊ ᖃᐅᒪᐃᑦ ᐱᔾᔪᑎᒋᓪᓗᒋᑦ ᐊᐃᕙᖃᑎᒋᓚᐅᕋᒃᑯ ᑖᓐᓇ ᐱᖁᔭᒃᓴᖅ ᓴᓇᔭᐅᓚᐅᖅᑐᖅ 
ᐃᖏᕐᕋᑦᑎᐊᔾᔮᙱᓐᓂᖓᓂ  
 
ᑕᐃᒪ ᓄᑖᓂᒃ ᐃᓱᒪᓕᐅᕈᑎᓂᒃ ᐊᒻᒪᓗ ᐃᓱᓪᓕᔾᔪᑎᒃᓴᒐᓚᖕᓂ ᐃᒫ ᓴᙱᓂᕐᓴᐅᔪᓂᑦ ᐃᓕᓯᖁᓪᓗᒍ ᓄᓇᕗᒥ 
ᖃᐅᒪᖅᑯᑎ ᐱᓪᓗᒋᑦ. ᒥᓂᔅᑕ ᐊᐱᕆᔭᕋ, ᐃᓱᓕᑦᑎᑦᑎᓯᒪᓂᐊᕐᐸ ᒫᓐᓇ ᐅᖃᐅᓯᐅᓯᒪᔪ ᒪᓕᒐᓕᐅᖅᑎᓄᑦ ᑕᒡᕙᓂ 
ᑕᒪᒃᑯᐊ ᐊᖅᑯᑎᓄᓪᓗ ᖃᐅᒪᐅᔪᑦ ᐱᔾᔪᑎᒋᓪᓗᒋ ᓄᓇᓕᖕᓂ ᓴᖅᑯᒻᒥᒃᑲᓐᓂᖁᓪᓗᒋᑦ ᐊᒻᒪᓗ 
ᐊᑐᙱᓐᓂᕐᓴᐅᓇᔭᕐᒪᑕ ᐊᑐᙱᓐᓂᕐᓴᐅᓗᑎᒃ ᖃᐅᒪᓄᑦ ᐊᖅᑯᑎᓂ  
 
ᐊᒻᒪᓗ, ᐃᓱᒪᒃᓴᕐᓯᐅᒍᓐᓇᕐᐹ ᑕᒪᒃᑯᐊᓗ ᓇᖕᒥᓂᕆᔭᐅᔪᑦ ᐊᑑᑎᖃᑦᑎᐊᕈᓐᓇᖁᓪᓗᒋᑦ ᓇᖕᒥᓂᖃᖅᑐᓂ ᓄᓇᓕᖕᓂ 
ᐊᖏᕐᕋᓂᓗ ᐅᖁᖅᓴᐅᑏᑦ ᐱᔾᔪᑎᒋᓪᓗᒋᑦ  

ᑮᓇᐅᔭᑦᑎᒍᑦ ᐃᑲᔪᕐᓱᖅᑕᐅᔪᓐᓇᕋᔭᕐᒪᖔᑕ ᓂᐅᕕᕈᓐᓇᕐᓗᑎᒃ ᑭᐊᒃᓴᐅᑎᓂᒃ ᐊᓯᐊᑦᑎᒍᑦ ᑖᒃᑯᐊ ᐅᖁᖅᓴᐅᑏᑦ 
ᓴᓂᐊᒍᑦ. ᖁᔭᓐᓇᒦᒃ, ᐅᖃᖅᑎ. (ᑐᓵᔨᒃᑰᕈᓐᓃᖅᑐ) 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᖁᕕᐊᒋᓇᔭᑦᑎᐊᖅᑕᕋ ᐱᓕᕆᐊᕆᓗᒋᑦ 
ᐊᐃᕙᔾᔪᑎᒋᓗᒋᑦ ᑕᒪᒃᑯᐊ ᖃᐅᒻᒪᖅᑯᑏᑦ ᐱᔾᔪᑎᒋᓪᓗᒋᑦ ᐊᖏᖃᑎᒋᔭᕋ ᐃᓱᒪᓕᐅᕈᑎᒋᔭᖏᑦ ᑕᐃᕕᑦᓗ 
ᐅᖃᐅᓯᕆᖅᑲᐅᔭᖏᑦ.  
 
ᒐᕙᒪᒃᑯᑦ ᓄᓇᕗᑦᒥ ᓇᖕᒥᓂ ᐆᒻᒪᖅᑯᑎᓄᑦ ᓇᖕᒥᓂᖁᑎᖃᙱᒻᒪᑕ ᒪᓕᒐᒥᑦ ᐱᖁᔭᒥᑦ ᑕᒪᒃᑯᓄᖓ 
ᖃᕆᑕᐅᔪᓄᓪᓗ ᐃᓕᖓᔪᑦ ᐊᓯᖏᓐᓄᓪᓗ ᑕᐃᒪ ᑲᓇᑕᐅ ᒐᕙᒪᒃᑯᖏᓐᓂ ᐆᒻᒪᖅᑯᑎᓕᕆᓂᕐᒧᑦ 
ᐊᑐᑦᑎᐊᕋᓱᐊᕐᓂᕐᒧᑦ ᐃᓕᖓᔪᑦ ᑖᒃᑯᐊ.  
 
ᑕᐃᒪ ᐊᓯᔾᔨᕐᐸᓪᓕᐊᖕᒪᑕ ᓱᓇᓕᒫᑦ ᑕᒪᑦᓱᒧᖓ ᐊᒃᑐᐊᔪᑦ. ᑕᐃᒪ ᐃᓱᒪᓕᐅᕈᑕᐅᔪᑦ ᒪᓕᒐᓕᐅᖅᑎᓄᑦ. ᑖᒃᑯᐊ 
ᐱᖁᔭᒃᓴᐃᑦ ᒪᓕᒐᒃᓴᐃᑦ ᐅᑭᐅ ᐱᓇᓱᐊᕈᓯᖕᓂ ᒪᕐᕉᖕᓂ ᐱᓕᕆᐊᕆᕙᓪᓕᐊᓂᐊᕋᑦᑎᒍ ᑖᓐᓇ ᓴᓇᔭᐅᕙᓪᓕᐊᖕᒪᑦ 
ᑐᒃᓯᕋᐅᑦ ᐊᒻᒪ, ᑲᑎᒪᔨᐊᓛᓄᑦ ᑐᓂᔾᔪᑕᐅᔭᕆᐊᖃᕐᓂᐊᕐᖢᓂ.  
 
ᑕᐃᒪ ᐱᓕᕆᖃᑎᒋᑦᑎᐊᓚᖓᔭᕗᑦ ᑖᒻᓇ ᐱᒋᐊᓕᓵᑦᑎᐊᕐᒪᑦ ᑖᓐᓇ ᑐᒃᓯᕋᐅᑕᐅᔪᑦ ᒪᓕᒐᒃᓴᑦ. ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐃᑉᐹᓂ ᐅᐃᒍᕆᐊᕈᑦ ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᕙᕋ ᒥᓂᔅᑕ ᐱᔪᓐᓇᕐᓂᖃᕐᓂᐊᕐᒪᑦ ᐱᓇᓱᐊᓪᓚᑦᑖᕐᓂᐊᕐᒪᑦ 
ᐃᓱᒪᓕᐅᕈᑕᐅᔪᓂᒃ ᐅᕙᑦᑎᓐᓂᒃ.  
 
ᑖᓐᓇ ᑕᐅᑐᒃᖢᒍ ᑕᐃᒪ ᑐᐊᕕᕐᓇᖅᑐᓕᕆᖕᒪᑦ ᑲᖏᕐᖠᓂᕐᒥ ᐊᖏᕐᕋᐅᔪᑦ ᐱᓪᓗᒋᑦ. ᐃᓚᖏᓪᓗ ᐅᖁᖅᓴᐅᑎᖏᑦ 
ᓄᖅᑲᖅᑎᑕᐅᓯᒪᓪᓗᑎᒃ ᐅᖁᖅᓴᐅᑏᑦ ᐊᑐᓗᐊᖅᑕᐃᓕᒪᖁᔭᐅᑎᓪᓗᒋᑦ. ᑕᐃᒪᑦᑕᐅᖅ ᐊᖏᕐᕋᖃᖅᑐᓄᑦ ᑖᓐᓇ 
ᐅᖃᐅᓯᕆᖃᑦᑕᕋᑦᑎᒍ ᑕᒪᒃᑯᐊ ᑭᐊᒃᓴᐅᑏᑦ ᕿᔪᒃᑐᖅᑐᑦ ᐊᑐᖅᑕᐅᔪᓐᓇᖃᔭᕐᓂᖏᓐᓂᑦ ᐃᒪᓐᓇ 
ᐊᑐᓗᐊᖏᓐᓂᕐᓴᐅᒐᔭᕐᒪᑕ ᐅᒻᒪᖅᑯᑎᓂᒃ. ᑖᓐᓇ ᐃᓱᒪᒃᓴᕐᓯᐅᕈᑕᐅᓯᒪᕚ? ᐃᓱᒪᒋᔭᐅᔭᕆᖁᔭᕋᓗᐊᕗᑦ. ᑖᓐᓇ 
ᐅᖃᖃᑎᒋᔪᓐᓇᕋᔭᕐᐱᐅᒃ ᑕᒡᕙᓂ ᒪᓕᒐᓕᐅᖅᑎᓂ ᐊᐅᓚᑦᑏ ᐊᖓᔪᖅᑲᐅᑏᑦ ᑲᑎᒪᔨᖏᓐᓂᓪᓗ 
ᒥᓂᔅᑕᐅᒐᓚᒃᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐆᒪᖅᑯᑎᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓇᓱᐊᖅᑐᕗᑦ ᐱᓪᓗᒋᑦ, ᑖᓐᓇ ᒐᕙᒪᒃᑯᑦ 
ᑐᑭᓕᐅᖅᓯᒪᔭᖏᑦ 2004-ᒥᑦ 2008-ᒧᑦ, ᑕᐃᒪ ᐊᑐᓗᐊᖅᑕᐃᓕᒪᓂᕐᒥᒃ ᐅᖁᖅᓴᐅᑎᓄᑦ ᐆᒪᖅᑯᑎᓄᓪᓗ 
ᑕᒪᒃᑯᓄᖓ ᑲᑉᐳᔾᔭᓄᑦ ᐊᑐᖃᑦᑕᖅᑐᓂᒃ. ᑖᒃᑯᐊ ᑐᕌᕈᒪᔭᕗᑦ ᐱᑦᔪᑎᒋᓪᓗᒋᑦ.  
 
ᑕᐃᒪ ᐊᑦᔨᐅᖏᓐᓇᔭᖅᑐᔅᓴᐅᔪᑦ ᑐᓵᔪᓂᒃ ᑕᖅᑳᓂ ᐃᓱᒪᓕᐅᕈᑎᒋᔭᕗᑦ ᑭᐊᔅᓴᐅᑎᓂᒃ ᕿᔪᑦᑐᖅᑐᓂᒃ 
ᐊᑐᕋᔭᕐᓂᖓᓂᒃ. ᑭᓯᐊᓂ ᓇᐹᖅᑐᖃᖏᓇᑦᑕ ᑕᒫᓂ. ᑭᓯᐊᓂ ᐊᒥᓱᐃᓐ ᓄᓇᕗᒻᒥᐅᑦ ᑭᐊᒃᓴᐅᑎᖃᐅᒻᒪᑕ 
ᕿᔪᖅᑐᖅᑐᓂᒃ  

ᐊᒻᒪ ᐊᑐᖅᑐᒻᒪᕆᐅᖃᑦᑕᖅᖢᑎᓪᓗ ᓴᓇᔭᐅᓂᖏᓐᓄᑦ ᐃᒻᒪᖄ ᑕᒪᓐᓇ ᑭᖑᕝᕕᕈᑎᒋᔪᓐᓇᕋᔭᖅᑕᕗᑦ ᑕᐃᒪᓐᓇ 
ᐃᓱᒪᓕᐅᕈᑎᒋᔭᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒃᑎᑉᐸᕋ ᖁᕕᐊᒋᓪᓗᒋᓪᓗ ᐱᔪᒪᓂᕆᔭᖓ ᑕᒪᓐᓇ ᐅᖃᐅᓯᕆᓪᓗᒍ 
ᓄᓇᕗᒻᒥ ᐃᑲᔪᖅᑕᐅᔭᕆᐊᖃᓪᓚᑦᑖᕐᒪᑕ ᐊᑐᓗᐊᖏᓂᖅᓴᐅᓂᕐᒥᒃ ᐆᒪᖅᑯᑎᓄᑦ ᑕᐃᒪᓐᓇ ᑐᐊᕕᓐᓇᖅᑐᖃᑦᑎᓪᓗᒍ 
ᒫᓐᓇ ᑕᒪᒃᑯᐊ ᐱᖁᑏᑦ ᐊᑐᖅᑐᒻᒪᕆᐅᓇᔭᖅᑲᐅᒻᒪᑕ ᐊᖏᕐᕋᐅᔪᓂ. ᐅᖃᖅᑏ, ᑕᐃᒪ ᖁᕕᐊᒋᕙᒃᑲ 
ᐃᓱᒪᔅᓴᖅᓯᐅᕆᔪᒪᓂᖓᓂᒃ. 
 
ᐅᖃᖅᑏ, ᐱᑦᔪᑎᒋᓪᓗᒍ ᑐᐊᕕᓐᓇᖅᑐᓕᕆᓂᖅ ᑲᖏᖅᖠᓂᕐᒥ ᑕᐃᒪ ᐊᑐᔾᔮᔪᓐᓃᕋᒃᑯᑦ ᑖᓐᓇ ᖃᐅᒪ ᓇᒻᒥᓂᖅ 
ᐅᕙᖓ ᐊᑐᔾᔮᕈᓐᓃᕋᒃᑯᑦ.  
 
>>ᐃᓪᓚᖅᑐᑦ 
 
ᑕᐃᒪᐃᑎᓪᓗᒍ ᐊᓪᓚᒡᕕᒃ ᑖᓐᓇ ᑎᑎᕋᖅᑎ ᒪᓕᒐᓕᐅᖅᕕᒻᒥ ᒥᓂᔅᑕᐅᔪᑦ ᐆᒪᖅᑯᑎᓕᕆᔨᓄᑦ ᑖᓐᓇ ᖃᐅᒪ ᑖᓐᓇ 
ᐱᖁᔭᔅᓴᖅ 13, ᑖᓐᓇ ᐲᕐᓂᐊᕐᓕᖅᑎᓪᓗᓂ ᐊᑯᓂᐊᓗᒃ ᐃᓅᓯᓕᒫᖓᓄᑦ ᐊᑐᕐᓂᐊᖂᖅᑐᖅ 100 watt-ᒥᒃ 
ᓴᓐᖏᓂᓕᒃ.  
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑕᐅᖅᑰᖏᑦᑐᖅ ᑖᓐᓇ ᑭᖑᓪᓕᖅᐹᖅ ᐅᖃᐅᓯᕆᑐᐃᓐᓇᖅᑕᖓᓄᑦ.  
 
(ᑐᓵᔨᒃᑯᑦ ᐃᓱᓕᑉᐳᖅ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 393 - 2(4): ᐃᑦᑐᖅᓯᐅᑎᓄᑦ ᐋᖅᑭᒋᐊᕐᓂᕐᒧᑦ ᑐᓴᒐᒃᓴᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐆᒪᖅᑯᑎᓕᕆᔨᒃᑯᓐᓄᑦ ᖁᖓᔮᖅᑎᓪᓗᒍ ᑕᑯᔭᕋ ᖁᕕᐊᓇᖅ.  
 
ᐅᖃᖅᑏ, ᐊᐱᖅᑯᑎᒐ ᒥᓂᔅᑕ ᑮᓇᐅᔭᓕᕆᔨᖓᓐᓄᑦ, ᑖᒃᑯᐊ ᐅᖃᐅᓯᖃᑦᑎᓪᓗᒍ ᑮᓇᐅᔭᐃᑦ ᒥᒃᓵᓄᑦ. 
 
ᐅᖃᐅᓯᖅᑕᖏᓐᓂᒃ ᑖᒃᑯᐊ ᑲᔪᓯᓂᐊᕐᓂᕋᐃᓪᓗᓂ ᐅᖃᖅᓯᒪᒻᒪᑦ ᑖᒃᑯᐊ ᒐᕙᒪᒃᑯᑦ ᓄᑖᓂᒃ ᑖᒃᓰᔭᐃᔾᔪᑎᓂᒃ 
ᐅᑎᖅᑎᕝᕕᐅᓂᕐᒧᑦ ᓄᓇᕗᒥᐅᓄᑦ ᐃᓕᖓᔪᑦ. ᑖᓐᓇ ᐃᓚᖓᓐ, ᐅᖃᖅᑏ, ᑖᒃᑯᐊ ᓄᖅᑲᑐᖅᓯᐅᑏᑦ 
ᐅᑎᖅᑎᕝᕕᐅᓂᐊᕐᓂᖓᓄᑦ $2,000-ᒥᒃ ᐊᑐᐃᓐᓇᐅᑎᑦᑎᓂᐊᖅᑐᑦ ᐃᓄᑐᖃᓄᑦ ᐊᒻᒪᓗ $1,000-ᓚᐃᑦ ᐱᓪᓗᒋᑦ.  
 
ᒥᓂᔅᑕ ᐅᖃᓚᐅᕐᒪᓐ. ᑖᓐᓇ ᓄᑖᖑᕙ ᐅᕝᕙᓘᓐᓃᑦ ᐊᖑᒻᒪᑎᔾᔪᑎᔅᓴᑐᐃᓐᓇᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᓴᖅᑭᑎᓚᐅᖅᑕᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ ᐱᔭᐅᓂᕆᓯᒪᔭᖏᓐᓂᒃ 
ᑕᕝᕘᓇᑦᑕᐅᖅ ᓇᓕᒧᔅᓯᐅᖃᑕᐅᔾᔪᑎᒋᓇᓱᐊᖅᑕᕗᑦ ᑖᒃᑯᐊ ᐃᑲᔫᑎᒋᕙᑦᑕᕗᑦ ᑖᒃᓰᔭᕐᓂᒃᑯᑦ ᑕᒪᐅᖓ 
ᐃᓄᑐᖃᑦᑎᓐᓄᑦ ᓄᓇᕗᒻᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐊᐱᕆᖅᑲᐅᒐᒃᑯ ᐅᓇ ᐊᑐᓕᖅᑎᑕᐅᓯᒪᔪᕕᓂᖅ 2006-ᒥ 
ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑕᐃᒪᐃᑦᑑᑉᐸᑦ ᓱᒻᒪᒃᑭᐊᖅ ᐊᕐᕌᒎᓐᓄᑦ ᒪᕐᕉᓐᓄᑦ ᐅᑕᖅᑭᓂᖅᐱᓯ ᓄᓇᕗᑦ ᒐᕙᒪᒃᑯᑦ 
ᐊᑐᓕᖅᑎᑦᑎᒐᒥᒃ. ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᕐᒪᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑖᓐᓇ ᑭᐅᔾᔪᑎᔅᓴᖃᕝᕕᒋᖏᓇᒃᑯᑦ 
ᐅᑎᖅᕕᒋᔭᕆᐊᖃᕐᓂᐊᖅᑕᕋ ᑖᓐᓇ ᐊᐱᖅᑯᑎᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᒃᑲᓂᕐᓂᐊᕐᕋᒃᑯᑦ ᐅᖃᐅᓯᕆᖅᑲᐅᔭᖓ ᑖᓐᓇ ᕿᓂᕐᓂᖓᓄᑦ 
ᑭᐅᔾᔪᑎᔅᓴᖅ. 
 
ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᑐᑐ. ᐅᑕᖅᑭᑲᐃᓐᓇᕇᑦ. 
 
ᑐᑐ (ᑐᓵᔨᑎᒍᑦ): ᐊᐱᕆᔪᓐᓇᐃᓪᓕᕕᑖ ᐊᑐᖅᑐᒃᓴᐃᑦ ᒥᒃᓵᓄᑦ? 
 
ᐅᖃᖅᑎ (ᑐᓵᔨᑎᒍᑦ): Thank-you, Members. ᑕᐃᒃᑯᐊ ᑭᐅᔾᔪᑎᒋᔭᐅᖅᑲᐅᔪᑦ ᒥᓂᔅᑕᒧᑦ ᕿᒥᕐᕈᓪᓗᒋᑦ ᑖᓐᓇ 
ᒥᓂᔅᑕᕆᔭᐅᔪᖅ ᖃᐅᔨᒋᐊᓚᐅᕐᓗᓂᐅᒃ ᑭᐅᓂᐊᖅᐹᓚᖅᑲᐅᔪᖅ, ᒪᓕᒐᓕᐅᖅᑏ ᒥᔅᑕ ᑐᑐ. 
 
ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 394 - 2(4): ᓄᓇᕗᑦ ᒐᕙᒪᒃᑯᑦ ᐃᑲᔪᕐᓂᖓᑦ ᐊᐅᓱᐃᑦᑐᒥ ᖃᓄᐃᓯᒪᔪᒥᒃ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᒐᕙᒪᒃᑯᑦ ᓯᕗᓕᖅᑎᖓᓐᓄᑦ. 
 
ᐅᖃᖅᑎᑦᑎᔩ, ᑕᐃᒪ ᐃᓛᒃ ᐅᓪᓗᒥᐅᔪᖅ ᑖᒃᑯᐊ 30-ᖏᓐᓃᐸᓗᖅᑰᖅᑐᐃᓐ ᑕᑉᐱᑲᓂ ᐅᕙᖓ ᑭᒡᒐᑐᖅᕕᒋᔭᖓᓂ 
Grise Fiord-ᒥ ᑖᒃᑯᐊ ᐅᓪᓗᒥ ᐊᐅᓚᑐᐃᓐᓇᕆᐊᖃᒻᒪᑕ. ᑖᓐᓇ ᒐᕙᒪᒃᑯᑦ ᓯᕗᓕᖅᑎᖓᓐ ᐊᐱᕆᔭᕋ ᐅᓪᓗᒥ 
ᖃᓄᖅ ᑖᒃᑯᐊ ᑭᒡᒐᑐᖅᕕᒋᔭᒃᑲ ᐃᑲᔪᖅᑕᐅᓯᒪᓕᖅᐸᑦ ᑖᓐᓇ ᐱᔾᔪᑎᒋᓪᓗᒍ ᐃᓗᐊᖏᓕᐅᕈᑕᐅᔪᖅ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᐸᓖᓯᒃᑯᑦ ᖃᐅᔨᒪᖃᑎᒌᖏᓐᓇᖅᑐᑦ 
ᕼᐋᒻᓚᒃᑯᓪᓗ, ᑖᒃᑯᐊ ᐃᖅᑲᓇᐃᔭᖃᑎᒌᑦᑎᐊᕐᕋᓱᐊᖅᑐᑦ ᖃᓄᒃᑲᓐᓂᖅ ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑕ. 
ᐃᖅᑯᓪᓕᓗᐊᕈᓐᓇᖏᓐᓇᒪ ᖃᓄᐃᓕᐅᖅᐸᓪᓕᐊᒻᒪᖔᑕ ᑕᕝᕙᓂ. ᖃᐅᔨᒪᖃᑎᒌᓐᓇᖅᑕᕋ  

ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᐊᒻᒪᓗ ᑖᒃᑯᐊ ᕼᐋᒻᓚᒃᑯᑯᓗᐃᑦ. ᐃᑉᐸᔅᓴᖅ ᐅᖃᖃᑎᒋᓚᐅᕆᓪᓗᒋᑦ. ᑕᒪᓐᓇ 
ᑲᒪᒋᓇᓱᐃᓐᓇᓂᐊᖅᑕᕗᑦ ᐊᑦᑕᓇᖅᑐᒦᑎᑦᑎᔪᒪᓐᖏᑦᑎᐊᕐᕋᑦᑕ ᓄᓇᕗᒻᒥᐅᑕᓕᒫᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, Mr. Premier. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑖᓐᓇ ᓄᓇᓕᒃ ᒪᑯᓂᖓ ᐃᓅᓯᓕᕆᔨᓂᒃ, Social Worker-ᓂᑦ 
ᐱᑕᖃᖏᒻᒪᑦ ᐅᕝᕙᓘᓐᓃᑦ ᐃᓱᒪᓕᕆᔨᓂᒃ ᐱᑕᖃᖏᑦᖢᓂ. ᒐᕙᒪᒃᑯᑦ ᑕᑉᐸᐅᖓᖅᑎᑦᑎᓂᐊᖅᐹᑦ ᑖᒃᑯᐊ ᓄᓇᓖᑦ 
ᐃᑲᔪᖅᑕᐅᖁᓪᓗᒋᑦ ᑕᒪᐅᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊᖏᓛᖅ ᒥᓂᔅᑕᐅᖃᑎᒋᔭᕋ 
ᐅᖃᖃᑎᒋᖃᑦᑕᖅᓯᒪᔭᕋ ᖃᓄᒃᑲᓐᓂᖅ ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑕ ᑖᓐᓇ ᖃᐅᔨᓴᑦᑎᐊᖅᑕᕗᑦ ᐅᓪᓗᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, Mr. Premier. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐸᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᐋᓐᓂᐊᓯᐅᖅᑎᒋᔭᐅᔪᖅ ᑕᑉᐹᓂ ᐊᐅᓚᕈᒪᓯᒪᒻᒪᑦ 
ᑕᒪᑐᒥᖓᑦᑕᐅᖅ ᐃᓗᐊᖏᓕᐅᕈᑕᐅᔪᒥᒃ ᐱᔾᔪᑎᖃᑦᖢᓂ. ᑕᐃᒪᓕ ᑐᐊᕕᓐᓇᖅᑐᖃᓕᖅᐸᑦ ᑕᕝᕙᓂ ᓄᓇᓕᓐᓂ 
ᖃᓂᒻᒪᑳᓪᓚᑦᑐᖃᑉᐸᓘᓐᓃᑦ ᑐᐊᕕᓐᓇᖅᑐᓄᑦ. ᑖᒃᑯᐊ ᖃᓄᖅ ᒐᕙᒪᒃᑯᑦ ᐋᖅᑭᒃᓯᓯᒪᓂᐊᖅᐸᑦ ᑐᐊᕕᓐᓇᖅᑐᖃᑉᐸᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐋᓐᓂᐊᓯᐅᖅᑎᑯᓗᒃ ᑕᑉᐹᓃᖏᓐᓇᓂᐊᖅᑐᖅ 
ᑐᓴᖅᓯᒪᖏᑦᑐᒍᓪᓕ ᐊᐅᓚᓂᐊᕐᒪᖔᓐ. ᖁᔭᒋᔭᕗᑦ ᐃᑲᔪᕈᒪᑦᑎᐊᕐᖓᑦ ᖃᓄᑐᐃᓐᓇᖅ. ᐃᒫᒃ ᐸᓖᓯᒃᑯᑦ 
ᐊᐅᓚᔾᔪᓯᖏᑦ ᐅᓂᒃᑳᕆᔪᓐᓇᖏᓐᓇᒃᑭᑦ ᑕᕝᕙᓂ. ᑕᐃᒫᒃ ᑕᐃᒃᑯᐊ ᐊᑐᐃᓐᓇᕈᖅᐸᓪᓕᐊᓯᒪᔪᑦ ᓇᓗᓇᓐᖏᑦᑐᖅ 
ᑖᒃᑯᐊ ᑲᓐᖑᓇᖅᑐᓂᒃ ᐅᖃᕈᓐᓇᖏᓐᓇᑦᑕ ᐃᓛᓐᓂᒃᑯᑦ ᑭᓯᐊᓂ ᐃᑲᔪᕋᓱᕕᔾᔪᐊᖅᑕᕗᑦ ᓄᓇᓕᑯᓗᓐᓂᒃ 
ᑕᐃᒃᑯᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, Mr. Premier. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᒃᑑᑦᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 395 - 2(4): ᐱᓕᕆᕕᒃ ᓯᕗᓪᓕᐅᔪᒃᓴᐃᑦ ᐊᔪᖅᓴᖅᑐᓕᕆᓂᕐᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ.  
 
ᐃᑉᐸᒃᓴᖅ ᐊᒃᖢᓂᕐᒥᑦ ᐅᖃᐅᓯᖃᒪᐅᕋᑦᑕ ᓄᓇᕗᑦ ᐃᓗᐊᓂ ᐊᒻᒪᓗ 2005-ᒥᓂ 13,800 ᓂᖃᐃᓱᖃᑦᑕᓚᐅᕐᒪᑕ 
ᐊᒻᒪᓗ ᒫᑦᓯ 31, 2004-ᒥᑦ 8,600-ᖑᓚᐅᖅᓯᒪᓪᓗᑎ ᓄᓇᕗᒻᒥᐅᑦ ᓂᖃᐃᓱᖃᑦᑕᖅᑐᑦ. 6.5-ᒥᓪᓗ 
ᐅᓄᖅᓯᑲᓐᓂᕐᖢᑎᒃ. ᐅᓄᖅᓯᑳᓪᓚᑦᑐᐊᓗᐃᑦ.  
 
ᒐᕙᒪᒃᑯᑦ ᐊᐱᕆᔪᒪᔭᒃᑲ ᖃᓄᐃᓘᕐᒪᖔᖏᑦ ᐊᒃᖢᓂᖅ ᐱᔾᔪᑎᒋᓪᓗᒍ. ᐊᒻᒪᓗ ᒐᕙᒪᒃᑯᑦ  

ᐱᓕᕆᕝᕕᖏᑦ ᐱᔭᒃᓴᖃᐅᕐᒪᑖ ᐃᓚᖏᓐᓂ ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᐅᖃᐅᔾᔨᔪᓐᓇᕐᒪᖔ ᐅᕙᑦᑎᓐᓂᑦ 
ᐊᒃᖢᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐱᑕᓴᓐ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᔭᒃᓴᖃᐅᖅᑐᐃᓐᓇᐅᔪᒍᑦ ᐃᑲᔪᖅᑐᓴᐃᓐᓇᐅᔪᒍᑦ 
ᓄᓇᕗᒻᒥᐅᖑᔪᒍᑦ. ᐊᒃᓱᕉᑎᒋᓯᒪᔭᕗᑦ ᓂᖃᐃᓱᓐᓂᕐᒥᑦ ᐊᑐᕈᓐᓃᐸᓪᓕᐊᓂᖅ.  
 
ᐊᒻᒪ ᖃᓄᖅᑑᖃᑎᒋᖃᑦᑕᖅᑕᕋ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. ᑕᒪᒃᑯᐊ ᐃᓕᓐᓂᐊᑦᑎᐊᕈᑎᒃ 
ᕿᑐᓐᖓᕗᑦ ᐃᖅᑲᓴᐃᔮᑦᑖᑦᑎᐊᓛᕐᒪᑕ. ᐊᒃᓱᕉᑎᒋᔭᕗᓂᓛᒃ. 
 
ᖃᓄᖅᑑᕆᑎᒋᑦᑎᐊᖅᖢᑎᒃᑯᓪᓗ ᐃᑲᔪᖅᓱᕐᓂᐊᕋᑦᑎᑯᒃ ᒪᑯᐊ ᒪᑯᑎᒎᓇ ᐃᖃᓗᓕᕆᓂᒃᑯᑦ, ᒥᖅᓱᒐᐃᑦ 
ᓴᓇᖑᐊᒐᐃᑦ. ᓇᓪᓕᐊᖑᒐᓗᐊᕐᐸᑦ ᒐᕙᒪᒃᑯᑦ ᐱᓕᕆᕝᕕᖏᑦ  
 
ᐊᒃᓱᕉᑎᖃᖅᑐᐃᓐᓇᐃᑦ ᓄᖅᑲᐅᔨᔾᔮᓇᑕᓗ ᓄᓇᕗᒻᒥᐅᑦ ᑕᖅᑲᒃᑯᐊ ᐃᖅᑲᓴᐃᔭᖅᕕᖃᑦᑎᐊᕈᓐᓇᓂᐊᕐᒪᑕ. 
ᐊᒃᓱᕉᑎᒋᓯᒪᔭᕗᑦ ᒐᕙᒪᐅᓪᓗᑕ ᐅᓄᕐᕈᓐᓃᖅᐹᓪᓕᖅᑎᓐᓇᓱᒃᖢᑎᒃᑯᓪᓗ ᑕᐃᒃᑯᐊ ᓂᖃᐃᓱᖅᐸᒃᑐᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᕗᓕᖅᑎ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕐᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᐄ, ᐅᕙᒍᑦ ᐃᓘᓐᓇᑕ 
ᐱᔭᒃᓴᖅᑖᖅᓯᒪᔪᐃᓐᓇᐅᔪᒍᑦ ᐃᑲᔪᖅᑐᒃᓴᐅᑕᐅᓪᓗᑕ. ᑖᓐᓇᖃᐃ ᓯᕗᓕᖅᑎ ᐅᕙᑦᑎᓐᓄᑦ ᐅᖃᕈᓐᓇᖅᐳᖅ ᒐᕙᒪᒃᑯᑦ 
ᖃᓄᐃᓘᕐᒪᖔᖏᑦ ᐊᒃᖢᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐱᑕᓴᓐ. ᓄᓇᕗᒥ ᓯᕗᓕᖅᑎ , ᒥᔅᑕ Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑮᓇᐅᔭᓕᐅᕈᑎᒃᓴᐃᑦ ᐱᕈᖅᐸᓪᓕᐊᔪᑦ 
ᐃᖅᑲᓇᐃᔮᖅᑖᐸᓪᓕᐊᒍᓐᓇᓂᐊᕐᒪᑕ ᓄᓇᕗᒻᒥᐅᑕᐃᑦ. ᐃᖅᑲᓇᐃᔭᖅᑐᖃᓕᖅᑎᓪᓗᒍ ᒪᑭᑕᑦᑎᐊᓂᖅᓴᐅᓕᓲᑦ, 
ᐃᓅᓯᖃᑦᑎᐊᓂᖅᓴᐅᓕᓲᖑᓪᓗᑎᓪᓗ ᐃᑲᔪᕈᓐᓇᖅᓯᓪᓗᑎᒡᓗ ᐃᓚᒥᖕᓂᑦ. 
 
ᐄ, ᑕᒪᓐᓇ ᐱᐅᔪᖅ ᑮᓇᐅᔭᓕᐅᕈᑎᒃᓴᐃᑦ ᑕᒪᒃᑯᐊ ᓴᖅᑭᒃᐸᓪᓕᐊᓕᕐᒪᑕ ᐊᒻᒪᓗ ᓂᕆᐅᒻᒥᒐᑦᑕ ᐅᓄᒃᑲᓂᖅᑐᓄᑦ 
ᑎᑭᑕᐅᓂᐊᕐᓂᑎᓐᓂ ᓴᓇᔨᓐᖑᕆᐅᓚᕆᒃᓴᓂᕐᒧᑦ ᐃᓕᓐᓂᐊᕐᕕᓕᐅᕐᓂᐊᕋᑦᑕ ᑲᖏᖅᖠᓂᕐᒥᑦ ᐱᓕᕆᕕᖃᕐᓗᑎᓪᓗ 
ᐃᖃᓗᑦᑑᑦᑎᐊᒥ ᐊᒻᒪᓗ ᐃᖃᓗᓐᓂ.  
 
ᓂᖃᐃᓱᓐᓂᖅ ᐊᑯᓂᓗᐊᓗᒃ ᐊᑐᓕᕋᑦᑎᒃᑯᑦ.  

ᐃᓚᖏᑦ ᑕᐃᒃᑯᐊ ᐃᖅᑲᓇᐃᔭᕈᒪᖏᑦᑐᑦ ᐱᔪᒥᒃᓯᐅᑎᓂᑦ ᐃᓕᓐᓂᐊᕈᑎᒃᓴᓂᒡᓗ ᑕᐃᒃᑯᐊ ᐅᔭᕋᓐᓂᐊᕐᒃᕖᑦ 
ᐃᑲᔪᕈᒪᔪᑦ ᐊᒻᒪ ᐱᕚᓪᓕᐅᑎᒃᓴᖃᖅᑎᑦᑎᓂᖅᓴᐅᓪᓗᑕ ᐃᓕᓐᓂᐊᕐᕕᐊᓗᒥᓗ ᐃᓕᓐᓂᐊᖅᑐᑦ ᑮᓇᐅᔭᖅᑎᒍᑦ 
ᐃᑲᔪᖅᑕᐅᓂᖅᓴᐅᖃᑦᑕᕐᓂᐊᓕᕐᒥᔪᑦ. 
 
ᐄ, ᑕᒪᒃᑯᐊ ᐱᓕᕆᐊᕆᓇᓱᕈᓘᔭᖅᑕᕗᑦ ᐊᒃᓱᕉᑎᒌᓇᕐᓂᐊᖅᖢᑎᒃᑯᓪᓗ ᓂᖃᐃᓱᓐᓂᖅ 
ᐊᑐᓗᐊᖏᓂᖅᓴᐅᓕᕐᓂᐊᕋᑦᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᕗᓕᖅᑎ. ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᓯᕗᓕᖅᑎ ᖁᔭᓐᓇᒦᕐᖢᒍ. ᐱᓕᕆᐊᖃᕋᓘᔭᖅᓯᒪᔪᒍᑦ ᐅᑯᐅ 
ᓈᓴᐅᑎᖏᑦ ᑕᐃᒪᓐᓇᕈᓗᑐᐃᓐᓇᖅ ᑎᑎᕋᖅᑕᐅᓯᒪᔪᒃᓴᐅᖏᒻᒪᑕ 6.5-ᓂᒃ ᐅᓄᖅᓯᕚᓪᓕᖅᖢᑎᓪᓗ ᑕᐃᒃᑯᐊ 
ᓂᖃᐃᓱᖅᐸᑦᑐᑦ. 
 
ᐃᒡᓗᓕᕆᓂᖅ ᐊᒃᖢᓗᐊᕐᓂᖅ ᓂᐱᖃᙱᓗᐊᕐᓂᖅ ᐊᑲᐅᙱᓕᐅᕈᑎᒋᔭᐅᕗᑦ ᓂᕿᖃᑦᑎᐊᖏᑦᑐᑦ ᑕᒪᔾᔭᐅᖕᒪᑕ 
ᐊᒻᒪᓗ ᐃᓄᑑᓪᓗᑎᒃ ᕿᑐᕐᖓᒥᓂᒃ ᐸᖅᑭᔪᑦ ᐱᕈᕐᓴᐃᔪᓪᓗ ᑕᒪᒃᑯᐊᖑᒻᒥᖕᒪᑕ.  
 
ᓯᕗᓕᖅᑎ ᐅᖃᖅᑲᐅᖕᒪᑦ, ᐃᓘᓐᓇᑕᒎᖅ ᑲᒪᔪᒃᓴᐅᑕᐅᔪᒍᑦ ᒐᕙᒪᒃᑯᓪᓗ ᐱᓕᕆᑯᓕᒫᖏᑦ. ᑖᓐᓇᖃᐃ ᓯᕗᓕᖅᑎ 
ᐅᖃᕈᓐᓇᕐᐳᖅ? ᐱᔭᕆᐊᑭᓪᓕᑎᑎᓂᕐᒧᑦ ᑲᑎᒪᔨᕋᓛᓂᒃ ᓴᖅᑭᑦᑎᔪᓐᓇᕐᒪᖔᑦ ᑕᒪᓐᓇ ᐊᒃᖢᓂᖅ 
ᑲᒪᒋᔭᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐲᑕᓴᓐ. ᒐᕙᒪᒃᑯᑦ ᓯᕗᓕᖅᑎᖓᑦ ᒥᔅᑕ Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᒪᓐᓇ ᖃᓄᖅᑑᕈᑎᒃᓴᑦᑎᐊᕙᒃ ᐊᒻᒪᓗ 
ᖃᐅᔨᒪᓪᓗᖓ ᑐᖏᓕᕗᑦ ᐊᒃᓱᕉᑎᖃᕐᓯᒪᖕᒪᑕ ᑕᐃᒃᑯᐊ ᑐᕌᒐᓕᐊᕆᓚᐅᕐᓯᒪᔭᕗᑦ ᐊᑐᓕᖅᑎᑕᐅᕙᓪᓕᐊᓂᐊᕐᒪᑕ, 
ᐃᓚᖓᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᔪᖅ. ᐄ, ᑕᒪᓐᓇ ᓈᓚᑦᑎᐊᕐᓂᐊᕐᐸᕋ ᓂᓪᓕᐅᑎᒋᓵᖅᑕᐃ 
ᖃᓄᖅᑑᕈᑎᒃᑲᓐᓂᕐᓗᑎᒃᑯᓪᓗ.  
 
ᐱᓕᕆᐊᕆᕈᓘᔭᕐᓯᒪᒐᑦᑎᒃᑯᑦ ᑖᓐᓇ ᐱᔭᒃᓴᕗᓪᓗ ᓱᓕ ᑕᒪᔾᔭᐅᓪᓗᑎᒃ. ᖁᔭᓐᓇᒦᖅᖢᒍᓗ ᑕᐃᒪᓐᓇ 
ᖃᓄᖅᑑᕈᑎᒃᓴᔭᐅᖕᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ Premier. ᐱᖓᔪᐊᑦ ᐊᒻᒪ ᑭᖑᓪᓕᕐᐹ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑕᐃᒪᓐᓇ ᑭᐅᖕᒪᑦ ᖃᐅᔨᓴᐃᒐᓛᒃᑲᒪ ᐃᒃᐸᒃᓴᖅ 
ᖃᕆᓴᐅᔭᒃᑯᑦ ᑕᐃᒃᑯᐊ ᐊᒃᖢᓂᕐᒥᒃ ᑲᒪᔨᐅᔪᑦ ᖃᕆᓴᐅᔭᒃᑯᑦ ᓴᖅᑭᔮᖅᑎᑕᖓᑦ ᑎᑎᕋᖅᓯᒪᔪᖅᑕᖃᓚᐅᕐᒪᑦ 
ᑲᓇᑕᓕᒫᒥᒎᖅ ᐊᒃᖢᓂᕐᒧᑦ ᑐᑭᒧᐊᕈᑏᑕᖃᙱᒻᒪᑦ Quebec, Newfoundland, Labrador-ᓗ 
ᐱᖃᕋᓗᐊᖅᑎᓪᓗᒋ.  

ᓯᕗᓕᖅᑎᒧᑦ ᐊᐱᕆᔪᒪᔪᖓ ᐅᕙᑦᑎᓐᓄᑦ ᐅᖃᕈᓐᓇᕐᒪᖔᑦ ᑕᐃᒪᐃᑦᑐᓂᒃ ᐊᒃᖢᓂᕐᒥᒃ ᑲᒪᔨᐅᔪᓂᒃ 
ᐱᑕᖃᓕᕈᓐᓇᕐᒪᖔᖅ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᖅᖢᒍᓗ ᑖᓐᓇ ᒪᓕᒐᓕᐅᖅᑎ 
ᐅᖃᖅᑲᐅᒐᒪᐃᓛᒃ ᑕᒪᒃᑯᐊ ᖃᓄᖅᑑᕈᑎᒋᓂᐊᕐᐸᒃᑲ.  
 
ᑭᓯᐊᓂ ᐅᖃᕈᓐᓇᖅᑐᖓ, ᓄᓇᕗᒻᒥᐅᑦ ᒪᒃᑯᒃᑐᑯᓘᖕᒪᑕ ᖃᓄᖅᑑᕈᑎᒋᔪᓐᓇᖅᑕᕗᑦ ᐃᓕᓐᓂᐊᖅᑎᑦᑐᓐᓇᖅᑕᕗᑦ 
ᑕᐃᒃᑯᐊ ᒪᒃᑯᒃᑐᖁᑎᕗᑦ ᐃᒻᒥᓂᒃ ᒪᑭᒪᔪᓐᓇᕐᓂᐊᕐᒪᑕ ᐃᓐᓇᕈᕈᑎᑦ. ᐄ, ᑕᒪᓐᓇ ᐃᑲᔫᑎᖃᓪᓚᕆᒃᑐᖅ ᐊᓯᕗᑦ 
ᒐᕙᒪᖃᕐᕖᑦ ᑕᑯᓐᓇᕈᑦᑎᒃᑯᑦ.  
 
ᑕᒪᓐᓇ ᐊᑐᕋᓱᖕᓂᐊᖅᑕᕗᑦ ᐃᓕᓐᓂᐊᕐᕕᒦᑎᓐᓇᕋᓱᒃᖢᑎᒃᑯᑦ ᐊᒻᒪᓗ ᐃᑲᔪᕐᓱᖅᑕᐅᕈᒪᖕᒥᔪᖓ 
ᒪᓕᒐᓕᐅᖅᑎᐅᖃᑎᓕᒫᓐᓄᑦ ᑕᐃᒃᑯᐊ ᒪᒃᑯᒃᑐᑦ ᐃᓕᓐᓂᐊᕐᕕᖕᒦᖏᓐᓇᕈᓐᓇᕐᓂᐊᕐᒪᑕ.  
 
ᐄ, ᖁᔭᓐᓇᒦᕐᖢᒍ ᑖᓐᓇ ᐃᓱᒫᓘᑎᒋᔭᐅᖕᒪᑦ ᒪᓕᒐᓕᐅᖅᑎᒧᑦ ᐃᓘᓐᓇᑎᓄᑦ ᐃᓱᒫᓘᑎᒋᔭᐅᔪᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ Premier. ᐅᔾᔨᕆᓂᐊᖅᑲᓯ ᓯᕿᕐᖑᔭᖓ ᐊᐱᕐᓱᕐᓇᐅᑉ ᓄᖑᓯᒪᓕᕐᒪᖕᒪᑦ 
ᑲᑎᒪᔾᔪᑎᒃᓴᑎᓐᓄᑦ ᑲᔪᓯᒋᐊᕐᓗᑕ. ᑲᑎᒪᔾᔪᑎᒃᓴᑦᑕ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᑦᑕ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ.  ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 10. ᑭᐅᔾᔪᑏᑦ ᑮᓇᐅᔭᖅᑑᑎᔅᓴᐃᑦ ᓇᓗᓇᐃᖅᑕᐅᓂᕆᓚᐅᖅᑕᖏᓐᓄᑦ. ᑲᑎᒪᔾᔪᑎᔅᓴᕗᑦ 11. 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᔅᓴᕗᑦ 13. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 14. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 178 - 2(4): ᑲᑎᒪᓂᕆᓚᐅᖅᑕᖏᑦ ᑲᓇᑕᒥ ᐊᕕᑦᑐᖅᓯᒪᔪᑦ ᒐᕙᒪᖏᑦᑕ 

ᒥᓂᔅᑕᖏᑦ ᑲᒪᒋᔭᖃᖅᑐᑦ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ - ᔪᓚᐃ 9-ᒥᒃ 11-ᒧᑦ, 2007, ᐃᖃᓗᐃᑦ 
(ᐊᒡᓘᒃᑲᖅ) 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐅᖃᖅᑏ, ᐅᑯᐊ ᓴᖅᑭᑦᑐᒪᔭᒃᑲ ᑲᓇᑕᐅᑉ ᐊᕕᑦᑐᖅᓯᒪᔪᖁᑎᖏᑦᑕ 
ᒐᕙᒪᖏᑦᑕ ᒥᓂᔅᑕᖏᑦ ᐅᓂᒃᑳᓕᐊᕆᓚᐅᖅᑕᖏᑦ ᔪᓚᐃ 9-11, 2007-ᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐸᐅᙵᖅᑕᐅᓕ. (ᑐᓵᔨᒃᑰᕈᓐᓃᖅᑐ) ᑎᑎᖅᑲᖓᑦ 
ᒪᐅᙵᖅᑕᐅᑲᐃᓐᓇᕐᓂᐊᕐᖓᑦ.  ᑲᑎᒪᔾᔪᑎᔅᓴᕗᑦ 14. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 15. 
ᑐᓴᖅᑎᑦᑎᔾᔪᑎᖏᑦ ᐱᖁᔨᕗᖔᕈᑎᒧᑦ. ᑮᓇᐅᔭᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑐᓴᖅᑎᑦᑎᔪᒪᓪᓗᖓ ᓇᒡᒐᔾᔭᐅᓂᐊᖅᑐᒥᒃ, ᕕᕝᕗᐊᕆ 25, 2008, 
Bill 24, ᐊᑭᑐᔫᑎᓄᑦ ᒪᓕᒐᖅ ᓇᒻᒪ 3, 2007-08, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ, ᓇᓗᓇᐃᖅᓯᕕᒋᔪᒪᓪᓗᑎᑦ ᑖᒃᑯᐊ ᑲᑎᒪᔾᔪᑎᔅᓴᕗᑦ 15. (ᑐᓵᔨᑎᒍᑦ) ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓃᒃᑲᑦᑕ. (ᑐᓵᔨᑎᒎᕈᓐᓃᖅᑐᖅ) ᐊᒻᒪ ᑭᖑᓪᓕᕐᒧᑦ ᑎᑭᐅᑎᓂᐊᑕᐃᓐᓇᕐᖓᑦ ᑖᓐᓇ 
ᐅᖃᐅᓯᕆᕋᑖᖅᑕᐃᓐ ᑕᐃᒃᑲᓂ ᐱᕕᖃᑦᑎᑲᓐᓂᕐᓂᐊᖅᑲᒋᑦ ᐅᖃᐅᓯᕆᔪᒪᓐᓂᕈᕕᐅᒃ.  
 
ᑲᑎᒪᔾᔪᑎᔅᓴᕗᑦ 16. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᔅᓴᖏᑦ ᐱᖁᔭᔅᓴᐃᑦ. 
ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐸᖅᔪᒃ.  
 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 24 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 3, 2007-2008 - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᑏᑦᑎᐊᓕᓵᖓᐃ. ᐅᖃᖅᑎᑦᑎᔩ, ᑐᓴᖅᑎᑦᑎᔪᒪᕗᖓ ᓇᒡᒐᔾᔭᐅᒥ, ᕕᕝᕗᐊᕆ 25, 
2008, ᑖᓐᓇ ᒪᓕᒐᖅ 24, ᐊᑭᑐᔫᑎᓄᑦ ᓇᒻᒪ 3, 2007-2008, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓂᔅᓴᐃᓐᓇᖅ ᑐᓴᖅᑎᔾᔪᑎᖏᑦ ᐱᖁᔨᕗᖔᕈᒻᒥᒃ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖅ ᐱᖁᔭᔅᓴᐃᑦ, ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 25 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 3, 2007-2008 - 

ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᔪᒪᕗᖓ ᓇᒡᒐᔾᔭᐅᒥ, ᕕᕝᕗᐊᕆ 25, ᑖᓐᓇ 
Bill 25, ᑕᒪᒃᑯᓄᖓ ᐊᐅᓚᔾᔪᑎᓄᓪᓗ ᐊᒻᒪᓗ ᑲᒪᒋᔭᐅᔭᕆᐊᓕᓐᓄᑦ ᒪᓕᒐᖅ ᓇᒻᒪ 3, 2007-2008, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 16, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᒻᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᔅᓴᖏᑦ ᐱᖁᔭᔅᓴᐃᑦ. ᐱᑕᖃᖏᑉᐸᑦ, ᑲᑎᒪᔾᔪᑎᔅᓴᕗᑦ 17, ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 18, 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 18: ᐱᒋᐊᖅᑎᑕᐃᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᐊᖏᖅᑕᐅᔪᒪᒐᓗᐊᖅᐳᖓ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᑖᓐᓇ 
ᒪᓕᒋᐊᖃᓲᖅ ᐅᓪᓘᓐᓂᒃ ᒪᕐᕉᓐᓂᒃ ᑐᓴᐅᒪᑎᑦᑎᔭᕆᐊᖃᕐᓂᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᔪᖃᕐᓂᐊᕐᑎᓪᓗᒍ 
ᒪᓕᒐᖅ 24, ᑖᒃᑯᓄᖓ ᐊᑭᑐᔫᑎᓄᑦ ᓇᒻᒪ 3, 2007-2008, ᐊᑐᓐᖏᓚᐅᐱᓪᓚᖁᓪᓗᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 
62(1), ᑖᓐᓇ ᐱᖁᔭᔅᓴᖅ 24 ᐅᓪᓗᒥ ᐅᖃᓕᒫᖅᑕᐅᔪᓐᓇᖁᓪᓗᒍ ᓯᕗᓪᓕᖅᐹᒥ. ᐋᒡᒑᖅᑐᖃᒻᒪᖔᓐ? 
ᐋᒡᒑᑐᖃᖏᒻᒪᑦ, ᑲᔪᓯᒍᓐᓇᖅᑯᑎᑦ, ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 24 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 3, 2007-2008 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᒻᒪᓗ ᐱᖃᑦᑎᑕᐅᓪᓗᓂ ᐃᖃᓗᐃᑦ 
West, ᑖᓐᓇ 24, ᒪᓕᒐᔅᓴᖅ ᓇᒻᒪ 3, 2007-2008, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᖅᑐᑎᒃ, ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᖅ? ᐱᖁᔨᕗᖔᕈᑦ 
ᑲᔪᓯᔪᖅ. ᑖᓐᓇ ᒪᐅᖓᖅᑕᑲᐃᓐᓇᓂᐊᕐᖓᑦ. ᖁᔭᓐᓇᒦᒃ, ᑖᓐᓇ ᐱᖁᔭᔅᓴᖅ 24 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖅᑕᐅᔪᒪᒐᓗᐊᖅᐳᖓ ᑕᕝᕙᓂ ᒪᓕᒐᓕᐅᖅᕕᐅᑉ 
ᐃᓗᐊᓂ ᑖᓐᓇ ᒪᕐᕉᓐᓂᒃ ᐅᓪᓘᓐᓂᒃ ᑐᓴᐅᒪᑎᑦᑎᔭᕆᐊᔅᓴᖅ ᐊᑐᖅᑕᐅᖏᓚᐅᐱᓪᓚᒍᓐᓇᖁᓪᓗᒍ ᑖᓐᓇ ᒪᓕᒐᔅᓴᖅ 
25 ᑕᒪᒃᑯᓄᖓ ᐊᐅᓚᔾᔪᑎᓄᓪᓗ ᑲᒪᒋᔭᐅᔭᕆᐊᓕᓐᓄᓪᓗ ᓇᒻᒪ 3, 2007-2008. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐊᑐᓐᖏᑲᐃᓐᓇᖁᓪᓗᒍ 
ᒪᓕᒐᖓ 62(1), ᑖᓐᓇ ᐱᖁᔭᔅᓴᖅ 25 ᐅᖃᓕᒫᖅᑕᐅᒍᓐᓇᖁᓪᓗᒍ ᓯᕗᓪᓕᖅᐹᒥᒃ. ᐋᒡᒑᖅᑐᖃᒻᒪᖔᓐ? 
ᐋᒡᒑᖅᑐᖃᖏᒻᒪᑦ, ᑲᔪᓯᒋᐊᕈᓐᓇᖅᐳᑎᑦ ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 25 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 3, 2007-2008 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦ, ᐅᖃᖅᑎᑦᓯᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ ᑖᔅᓱᒧᖓ 
ᒪᓕᒐᓕᐅᖅᑎᒧ ᓇᑦᑎᓕᒻᒧᑦ, ᑖᓐᓇ Bill 25 ᑕᒪᒃᑯᓄᖓ ᐊᐅᓚᔾᔪᑎᓄᓪᓗ ᑲᒪᒋᔭᐅᔭᕆᐊᓕᖕᓄᓗ ᒪᓕᒐᖅ 
ᓇᓴᐅᑎᓕᒃ 3, 2007-2008 ᓯᕗᓪᓕᕐᐹᒥ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. 
ᑕᐃᓐᓇᓗ ᒪᐅᙵᖅᑕᐅᖁᓪᓗᒍ ᐱᖁᔭᒃᓴᐅ ᓇᓕᖅᑲᖓ. ᑖᓐᓇ ᐱᖁᔭᒃᓴᖅ 25 ᓯᕗᓪᓕᕐᐹᒥ 
ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 18 ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ, ᑲᑎᒪᔾᔪᑎᔅᓴᕗᑦ 19 ᐊᐃᑉᐹᓂ 
ᐅᖃᓕᒪᖅᑕᐅᓂᖏᑦ ᐱᖁᔭᔅᓴᐃᑦ Second reading of bills. (ᑐᓵᔨᑎᒍᑦ) ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 25 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 3, 2007-2008 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦ, ᐅᖃᖅᑎᑦᑎᔨ. ᐱᒋᐊᖅᑎᑦᓯᕗᖓ ᐊᐃᑉᐸᖅᑕᐅᓪᓗᓂ ᑖᔅᓱᒧᖓ 
ᒪᓕᒐᓕᐅᖅᑎᒧᑦ ᐃᖃᓗᐃᑦ ᑲᓇᖕᓇᖓᓄᑦ, ᑖᓐᓇ Bill 25, ᑕᒪᒃᑯᓄᖓ ᑲᒪᒋᔭᐅᔭᕆᐊᓕᖕᓄᓪᓗ ᐊᒻᒪᓗ 
ᐊᑐᖅᑕᐅᔭᕆᐊᓕᖕᓄᑦ, ᓇᒻᐸ 3, 2007-2008, ᐅᖃᓕᒫᖅᑕᐅᖁᓪᓗᒍ ᑭᖑᓪᓕᕐᒥ.  
 
ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᐅᓂᐊᖅᑐᖅ ᑕᒪᒃᑯᓂᖓ ᑮᓇᐅᔭᖅᑐᑐᐃᓂᐊᖅᑐᓄᑦ ᓄᓇᕘᑦ ᒐᕙᒪᒃᑯᖏᓐᓄᑦ 
ᑕᒪᒃᑯᓂᖓ ᐅᓂᕈᓐᓃᖅᐹᓪᓕᖅᑎᑦᑎᖕᒪᑦ ᐃᓚᖏᓐᓂᒃ ᐊᒻᒪᓗ ᑕᒪᒃᑯᐊ ᓲᕐᓗ ᐊᑭᒡᓕᕚᓪᓕᕈᓐᓇᖁᓪᓗᒋᑦ ᐊᒻᒪᓗ 
ᑲᒪᒋᔭᐅᓂᖏᑦ ᑮᓇᐅᔭᖅᑑᑕᐅᕙᒃᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑖᒃᑯᐊ ᓇᓗᓇᐃᖅᑕᐅᓯᒪᓂᖏᑦ ᑲᒪᒋᔭᐅᖁᓪᓗᒋᑦ 
ᒫᑦᓯ 31 2008 ᓄᕐᖑᐊᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖁᔨᕗᖔᕈᑦ ᓇᒻᒪᒻᒪᑦ ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ. ᓂᕈᐊᕈᒪᓕᕐᖓᑕ. 
ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴᖅ 25 ᐊᐃᑉᐸᓂ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ, 
ᑐᓐᓂᖅᑯᑕᐅᓂᐊᖅᑯᓂ ᑲᑎᒪᑐᐃᓐᓇᖅᑎᓪᓗᒋᑦ.  
 
ᑲᑎᒪᔾᔪᑎᔅᓴᕗᑦ 19 ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 24 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 3, 2007-2008 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦ, ᐅᖃᖅᑎᑦᑎᔨ. ᐱᒋᐊᖅᑎᑦᑎᕗᖓ, ᐊᒻᒪᓗ ᐱᖃᑦᑎᖅᑕᐅᓪᓗᓐᓂ 
ᑲᖏᖅᖠᓂᖅ ᓂᒋᖓᓄᑦ ᑎᑭᕋᕐᔪᐊᖅ, ᑖᒃᑯᐊ ᒪᓕᒐᒃᓴᐅᓂᐊᖅᑐᖅ ᓈᓴᐅᑎᓕᒃ 24, ᐊᑭᑐᔫᑎᓄᑦ ᒪᓕᒐᒃᓴᖅ, ᓇᒻᒪ 
3, 2007-2008, ᐅᖃᓕᒫᖅᑕᐅᖁᓪᓗᒍ ᑭᖑᓪᓕᕐᒥ.  
 
ᑖᓐᓇ ᒪᓕᒐᒃᓴᐅᓂᐊᖅᑐᖅ ᑐᕌᖓᓗᐊᕐᓂᐊᖅᑐᖅ ᑕᒪᒃᑯᓄᖓ ᐊᑭᑐᔫᑎᓄᑦ ᓇᓗᓇᐃᖅᑕᐅᓯᒪᔪᑦ ᑖᒃᑯᓄᓂ 
ᒪᓕᒐᓕᐅᕐᕕᐅ ᐃᓗᐊᓂ ᐸᕐᓇᒃᑕᐅᓯᒪᔾᔪᑕᐅᓂᐊᖅᑐ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ. ᓂᕈᐊᕈᒪᓕᕐᖓᑕ. 
ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᑖᓐᓇ ᐱᖁᔭᔅᓴᖅ 24 ᐊᐃᑉᐹᓂ 
ᐅᖃᓕᒫᖅᑕᐅᓯᒪᓕᖅᑯᖅ ᑐᓐᓂᖅᑯᑕᐅᓂᐊᖅᑐᓂᓗ ᑲᑎᒪᑐᐃᓐᓇᓕᖅᑲᑕ.  
 
ᑲᑎᒪᔾᔪᑎᔅᓴᕗᑦ 20 ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ ᑖᒃᑯᐊ ᐱᖁᔭᔅᓴᖅ 23, 
24, ᐊᒻᒪ 25. ᒫᓐᓇ ᑲᔪᓯᓚᐅᙱᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ. ᒪᒥᐊᓇᖅ, ᒥᔅᑕ ᐋᕆᐊᒃ ᐃᔅᓯᕙᐅᑕᐅᓂᐊᕐᓗᓂ.  
 
ᒫᓐᓇ ᓄᖅᑲᖓᑲᐃᓐᓇᕐᓂᐊᖅᑐᒍᑦ ᓂᕆᔭᖅᑐᕐᓗᑕ ᐊᒻᒪ ᐅᑎᕐᓂᐊᕆᓪᓗᑕ 1-ᒨᖅᑲᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:44ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 13:03ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᑦᓯ. ᑕᕝᕙᓂ ᑲᑎᒪᑐᐃᓐᓇᓂᑦᑎᓐᓂ ᐱᓕᕆᐊᔅᓴᖃᕋᑦᑕ ᑖᒃᑯᓂᖓ ᐱᖁᔭᔅᓴᓂᒃ 
Bill 23, 24 ᐊᒻᒪᓗ 25. ᒫᓐᓇ ᖃᓄᐃᓕᖓᔪᒪᕕᓯ? ᒥᔅᑕ ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᒃ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᐱᖁᔭᔅᓴᖅ 23 ᕿᒥᕐᕈᔭᐅᓂᖓᓄᑦ ᑮᓇᐅᔭᐃᑦ 
ᐊᑐᖅᑐᔅᓴᐃᑦ, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕈᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᕙᕈᑕᐃᓚᒃ. ᐊᖏᖅᑐᐃᓐᓇᐅᕕᓰ ᑖᒃᑯᓂᖓ ᐱᓕᕆᔪᒪᓪᓗᓯ ᑮᓇᐅᔭᑦ 
ᓇᓚᐅᒃᑖᖅᑕᐅᓯᒪᓂᖏᓐᓂᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑐᕌᖓᔪᓂᒃ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - 

ᐃᓱᒪᒃᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ, (ᑐᓵᔨᑎᒍᑦ): ᑕᑲᓄᖔ ᐊᐱᖅᓱᖅᑕᐅᕕᒻᒧᑦ ᐃᓚᖃᕈᒪᕖᓐ?  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᑖᓐᓇ ᐃᓚᖃᕐᓂᐊᕐᖓᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐃᑲᔪᑲᐃᓐᓇᒃᑭᓐ ᐃᓯᕋᓱᑦᑎᓪᓗᒋᑦ.  
 
(ᑐᓵᔨᑎᒍᑦ) ᑖᒃᑯᐊ ᑭᒃᑰᒻᒪᖔᑕ ᐅᖃᐅᓯᕆᓚᐅᒃᑭᓐ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓄᑦ ᐊᓕᒃᔅ ᑳᒻᐳᓪ, ᑐᖏᓕᕆᔭᕋ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᑦ. ᑕᓕᖅᐱᒃ, ᕌᔅ ᑕᐅᓐ ᐃᑲᔪᖅᑎᒋᔭᖓ ᑐᖏᓕᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦᓯ ᑕᒪᐅᖓ. ᐃᑉᐸᓴᖅᑕᐃᒪ 
ᐅᖃᐅᓯᒃᓴᑐᐃᓐᓇᕐᓃᓚᐅᕋᑦᑕ ᐊᑎᖁᑎᖃᕈᓐᓃᓚᐅᖅᑐᖓᓗ ᐅᖃᓪᓚᑐᐃᓐᓇᕈᒪᔪᓂᒃ ᒪᑐᐃᖅᓯᓂᕐᒥᒃ. ᒥᔅᑕ ᑰᓕ. 
 
ᑰᓕ: ᐊᐱᖅᓱᕈᓐᓇᖅᓯᕕᑖ? Directorate-ᒥᒃ ᐊᐱᕆᔪᒪᓪᓗᖓ, ᐅᓪᓗᒥ ᐊᐅᓚᓂᐊᕐᓂᕋ ᐱᑦᔪᑎᒋᓪᓗᒍ 
ᓯᕗᓪᓕᖅᐸᐅᓇᓱᒃᑐᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑕᕝᕗᖓᖅᑎᑦᑎᓚᐅᖏᓐᓇᒪ ᓱᓕ ᐊᑎᖁᑎᖃᕈᓐᓃᕋᒪ ᑕᐃᒪ 
ᑕᕝᕗᖓᕈᓐᓇᖅᓯᓂᐊᓕᕋᑦᑕ ᒪᑉᐱᖅᑐᒐᓐᓄᑦ ᑖᑯᓄᖓ ᓇᓚᐅᑦᑖᖅᑕᐅᓯᒪᔪᓄᑦ ᑮᓇᐅᔭᓄᑦ. ᑕᕝᕙᓐᖓᑦ 
ᐱᒋᐊᕐᓂᐊᖅᑐᒍᑦ H-4. (ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐊᐅᓚᑦᑎᔨᒃᑯᖏᑦ. ᒥᔅᑕ 
ᑰᓕ. 
 
ᑰᓕ: ᓯᕗᓪᓕᖅᐹᒥ ᑐᓐᖓᓱᒋᑦᓯ ᒥᓂᔅᑕ, Deputy ᐊᒻᒪ ᑖᓐᓇ ᑮᓇᐅᔭᓕᕆᔨᓯ. ᐆᒥᖓ ᐊᐱᖅᑯᑎᖃᕈᒪᔪᖓ. ᐃᓛᒃ 
ᐊᑕᐅᓯᐅᖏᑦᑐᒥᒃ ᐊᐱᖅᑯᑎᖃᓐᓂᐊᖅᑐᖓ.  
 
ᑕᐃᓐᓇ ᐊᕐᕌᓂ ᐊᐱᖅᑯᑎᒋᓚᐅᖅᓯᒪᔭᕋ ᓂᓪᓕᐅᑎᒋᓚᐅᖅᓯᒪᓪᓗᒍ ᑭᐅᔭᐅᓚᐅᖅᓯᒪᓐᖏᑑᔮᕆᒐᒃᑯ 
ᑕᒪᐅᖓᐃᓐᓇᖅ ᓲᕐᓗ ᑲᖏᑦᖠᓂᕐᒥ ᐊᕐᕌᓂ ᒪᐃᖑᑎᓪᓗᒍ ᐃᓅᔪᓐᓃᖅᑐᖃᓚᐅᖅᓯᒪᒻᒪᑦ ᑕᐃᑲᓂ waiting room-
ᒥ. ᑖᓐᓇ ᐱᑦᔪᑎᒋᓪᓗᒍ ᐊᐱᖅᓱᕐᓂᖅ ᐊᔪᓕᖅᑎᑕᐅᓚᐅᖅᓯᒪᒐᒪ ᑖᓐᓇ ᓱᓕᒻᒪᖔᓐ ᖃᐅᔨᑦᑎᐊᕐᕈᒪᓪᓗᒍ inquest 
judicial type review-ᖃᒻᒪᒡᒎᖅ ᑭᐅᓂᖅ ᒥᓂᔅᑕ ᐊᔪᓚᐅᖅᓯᒪᒻᒪᓐ. ᑕᐃᓐᓇᖃᐃ judicial type review-
ᖑᓂᕋᓚᖅᑕᐃᑦ, judicial review ᒪᓕᒐᕗᑦ Rules Committee-ᒦᑦᑐᑦ ᒪᓕᒃᑐᖏᑦ ᐱᐊᓂᒃᓯᒪᓕᖅᐳᖃᐃ? 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᓱᑦᑎᐊᕈᒪ 
ᐊᐱᖅᑯᑎᒋᓚᐅᖅᑕᖓᓂᒃ ᖃᐅᔨᓴᖅᑕᐅᓚᐅᕐᒪᑦ ᑕᐃᒃᓱᒪᓂ.  

ᑕᐃᓐᓇ ᒪᓕᒐᓕᕆᔨᒃᑯᓐᓂᑦ ᒥᓂᔅᑕᐅᔪᖅ ᐅᖃᖃᑎᒋᔭᕆᐊᖃᕐᓂᐊᖅᑕᕋ ᑕᒪᓐᓇ ᖃᓄᐃᓕᖓᓕᕐᒪᖔᓐ, 
ᓱᑯᑦᑎᐊᓃᓕᕐᒪᖔᑦ. ᑭᒃᑯᓪᓗ ᑲᒪᔭᕆᐊᖃᒻᒪᖔᑕ ᑕᒪᒃᑯᓄᖓ ᖃᐅᔨᓴᕐᓂᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᒥᓂᔅᑕ. ᑭᓯᐊᓂ ᒥᓂᔅᑕ ᖃᐅᔨᒪᓂᕋᓚᐅᕐᒪᓐ review-ᑕᐅᔪᖃᒻᒪᒡᒎᖅ, ᑭᓯᐊᓂ ᐊᐱᕆᓂᖅ 
ᐊᔪᓕᖅᑎᑕᐅᓚᐅᖅᓯᒪᒐᒪ ᑖᓐᓇ ongoing RCMP-ᑯᓐᓄᑦ ᖃᐅᔨᓴᖅᑕᐅᑐᐃᓐᓇᖏᒻᒪᖔᑦ. ᑭᓯᐊᓂ under 
Coroner’s Act, ᑕᐃᓐᓇ ᑎᓕᔭᐅᔪᖃᓚᐅᖏᑦᑐᖅ ᑕᐅᑐᒃᖢᒍ.  
 
ᐃᒪᓐᓇ ᑐᑭᖃᖅᑑᔭᓕᓚᐅᕐᖓᓐ ᒥᓂᔅᑕ. ᓇᒻᒥᓂᖅ ᓄᖅᑲᑦᑎᓚᐅᖅᓯᒪᒻᒫᖓ ᑖᒃᓱᒥᖓ ᓲᕐᓗ ᖃᐅᔨᒪᓪᓗᓂ review-
ᑕᖃᒻᒪᒡᒎᖅ. ᐃᓱᒪᓕᓚᐅᖅᓯᒪᒐᒪ House-ᒥᖃᐃ misleading-ᓯᓇᓱᑐᐃᓐᓇᖅᑐᒥᓂᐅᖏᒃᑲᓗᐊᕐᒪᖔᖅᐱᓪᓕ 
ᐃᓱᒪᓕᓚᐅᕐᕋᒪ. ᒫᓐᓇᒧᓪᓗ ᑭᐅᔪᓐᓇᖏᑦᖢᓯᐅᒃ. ᒥᓂᔅᑐᖃᐅᓇᐃ ᖃᓄᐃᓕᐅᕐᒪᖔᓐ department-ᖓ 
ᖃᐅᔨᒪᑦᑎᐊᓕᕋᓗᐊᖅᐸ? 
 
ᐃᒃᓯᕙᐅᑕ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᒪᓕᒐᐅᔪᓂ ᑕᕙᓂ 
ᒪᓕᒐᓕᐅᕐᕕᒻᒥ ᐊᒻᒪᓗ ᐃᒃᓯᕙᐅᑕᕆᔭᐅᓚᐅᒋᓪᓗᑎ. ᐅᖃᖅᑎ, ᐃᓕᔅᓯ ᐃᔅᓯᕙᐅᑕᕐᓗ ᐊᓪᓛᑦ ᑎᑎᕋᖅᑎᐅᔪᑦ ᐃᒫ 
ᖃᐅᔨᓴᖅᑐᖃᖅᑎᓪᓗᒍ ᐸᓖᓯᒃᑰᒐᓗᐊᖅᑲᑕ ᐅᕙᓘᓐᓃᑦ ᑐᖁᖓᔪᓕᕆᔨᐅᔪᖅ ᑕᒪᒃᑯᐊ 
ᐅᖃᐅᓯᕆᔭᐅᔭᕆᐊᖃᙱᒻᒪᑕ ᒪᓕᒐᓕᐅᕐᕕᒻᒥ.  
 
ᐊᒻᒪᓗ ᖃᐅᔨᓴᖅᑕᐅᔪᖃᖅᑎᓪᓗᒍ ᐃᖅᑲᑐᖅᑕᐅᔪᖃᕐᒥᑎᓪᓗᒍ ᑕᒪᒃᑯᐊ ᑲᒪᒋᔭᐅᑎᓪᓗᒋᑦ ᐃᖅᑲᖅᑐᐃᔨᒃᑯᓐᓂ 
ᐃᓕᖅᑯᓯᖅᑕᖃᕐᒪᓂᓛᒃ ᑕᐃᒃᑯᐊ ᖃᐅᔨᓴᖅᑕᐅᑎᓪᓗᒋᑦ ᐅᕙᒍᑦ ᐱᓕᕆᕕᐅᓪᓗᑕ. ᑕᕗᖓ ᐅᓚᕕᓴᐃᒋᐊᖃᖏᓇᑦᑕ 
ᐸᕝᕕᓴᒋᐊᖃᙱᓐᓇᑦᑕ ᐱᔭᕇᕐᓯᔭᕆᐊᖃᕋᑦᑕ ᐃᖅᑲᖅᑐᐃᔨᒃᑯᓐᓂ ᑕᐃᒃᑯᐊ ᑐᖁᖓᔪᓕᕆᔨᐅᔪᑦ ᐸᓖᓯᒃᑯᓐᓂ 
ᐊᖅᑯᑎᖃᕐᓗᓂ ᑕᐃᒃᑯᐊ ᖃᐅᔨᓴᖅᑕᐅᔭᕆᐊᖃᖅᑐᖃᕋᔭᕐᒪᖔᖅ ᐅᕝᕙᓘᓐᓃᑦ ᑐᖁᖓᔪᓕᕆᔨᐅᔪᖅ 
ᖃᐃᖁᔭᐅᔭᕆᐊᖃᕐᓂᖅᑲᑦ.  
 
ᑐᑭᓯᐅᒪᔭᒃᑯᓪᓕ ᑕᐃᒫ ᐃᓕᖅᑯᓯᐅᕙᒻᒪᑦ. ᑖᒃᑯᐊ ᑎᑎᖃᖅᑎᖏᑎᒍᓪᓘᓐᓃᑦ ᓇᓗᓇᐃᖅᑕᐅᑦᑎᐊᒃᑲᓐᓂᕈᓐᓇᖅᑐᖅ 
ᑕᐃᒫ ᑐᑭᓯᐅᒪᒐᒃᑯ ᖃᐅᔨᒪᒐᒃᑯᓪᓕ ᐊᐱᕐᓱᕐᓇᐅᑎᓪᓗᖑ ᑖᒃᑯᐊ ᒪᓕᒋᐊᖃᕐᐸᑦᑕᕗᑦ ᑕᒪᒃᑯᐊ ᐃᖅᑲᖅᑐᐃᕕᒻᒥ 
ᑲᒪᒋᔭᐅᑎᓪᓗᒋᑦ ᐊᐱᕐᓱᖅᑎᔪᓐᓇᖏᒻᒪᑕ ᑕᕙᓂ ᒪᓕᒐᓕᐅᕐᕕᒻᒥ ᑕᐃᒫ ᑐᑭᓯᐅᒪᒐᒃᑯ.  
 
ᑖᒃᑯᐊ ᐃᒃᓯᕙᐅᑖᖏᓛᒃ ᑖᒃᑯᐊ ᐃᑲᔪᖅᑎᒋᓗᓂ ᑖᓐᓇᖃᐃ ᐋᖅᑭᑕᐅᒍᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐄᓚ ᐊᐱᕐᓱᖅᑎᓪᓗᒍ ᑐᑭᓯᖅᑲᐅᒐᒃᑯ ᒫᓐᓇᒧᑦ ᖃᓄᐃᓕᖓᓕᕐᒪᖔᑦ ᑖᓐᓇ 
ᐊᐱᕆᑎᓪᓗᒍ ᑭᐅᔭᐅᓚᐅᕐᓇᓂᓗ. ᑕᒪᓐᓇ ᐊᐅᓚᕙᓪᓕᐊᒻᒪᖔᑦ. ᑐᓴᖅᑎᑦᑎᒃᑲᓐᓂᕈᓐᓇᖅᐲᑦ ᒥᓂᔅᑕ ᒫᓐᓇ 
ᑕᒪᓐᓇ ᓱᓕ Investigation ᒫᓐᓇ ᐊᐅᓚᐅᒻᒪᖔ? ᒥᓂᔅᑕ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑭᐅᕙᓪᓚᐃᕋᑖᖅᑕᕋᓗᐊᕋ ᑕᐃᓐᓇ ᒥᓂᔅᑕᐅᖃᑎᒋᔭᕋ 
ᒪᓕᒐᓕᕆᔨᒃᑯᓐᓄᑦ ᑐᑭᓯᒋᐊᕐᕕᒋᓚᐅᕐᓗᒍ ᑕᕝᕙᓂ ᒪᓕᒐᓕᕆᔨᒃᑯᓐᓂᒻᒪᑦ.  
 
ᑕᐃᓐᓇ ᐅᖃᖃᑎᒋᖅᑳᕆᐊᖃᕋᔭᖅᑕᕋ. ᑕᐃᒃᑯᐊ ᖃᓄᐃᓕᖓᓕᕐᒪᖔᑦᑕ ᐊᐱᖅᑯᑕᐅᖃᑦᑕᓚᐅᖅᑐᓂ November-
ᒥᖃᐃ ᑲᑎᒪᑎᓪᓗᑕ ᑭᐅᓚᐅᙱᓂᓐᓂ ᒥᔅᑕ ᑰᓕ ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒫᓐᓇ ᑖᓐᓇ ᐅᓪᓗᒥᒧᑦ ᖃᐅᔨᒪᐃᓐᓇᕐᒪᒍ ᒥᓂᔅᑕᐅᔫᑉ ᒫᓐᓇ ᐊᐱᕐᓱᒋᐊᒃᓴᖅ 
ᑖᑦᓱᒥᖓ ᑲᔪᓯᑎᑦᑎᔪᓐᓇᖏᓐᓇᒪ. ᒥᔅᑕ ᑰᓕ ᐊᓯᐊᓂᒃ ᐊᐱᕆᔪᒪᕕᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑕᐃᒪᓕ ᒪᓕᒐᓕᐅᖅᑎᐅᓗᖓ ᐊᐱᕐᓱᖃᑦᑕᕈᓐᓇᕋᒪᐃᓛᒃ ᑭᓯᐊᓂᓕ ᑕᑯᓕᕋᒃᑯ ᖃᐅᔨᓕᕋᒃᑯ 
ᒫᓐᓇᐅᔪᖅ ᐊᐱᕐᓱᖅᑎᑕᐅᒍᓐᓇᐃᓕᐅᖅᑲᓪᓗᖓ. ᓇᓗᓇᐃᕐᓯᒪᓪᓚᕆᙱᑦᑐᒧᑦ ᐱᔭᕇᕐᓯᒪᙱᑦᑐᒧᓪᓘᓐᓃᑦ ᑕᐃᒪᓕ 
ᓇᓗᓇᐃᕐᓯᒐᓱᑦᑐᖓ ᑕᐃᒃᑯᐊ ᑭᒡᒐᑐᖅᑕᒃᑲ ᐱᓪᓗᒋᑦ.  
 
ᐅᖃᖅᑲᐅᒐᒪᐃᓛᒃ ᐊᐱᕐᓱᖅᑲᐅᒐᒪ ᐊᕐᕌᓂᓂᑦ ᖃᐅᔨᓴᖅᑕᐅᔪᖃᓚᐅᕐᒪᖔᖅ ᐅᖃᖅᑐᖃᓚᐅᕐᓯᒪᙱᒻᒪᑦ ᑭᓯᐊᓂ 
ᖃᐅᔨᓴᕐᓂᐅᓚᐅᖅᑐᒥ ᐃᒫ ᑐᖁᔪᖃᕋᐃᒻᒪ ᑕᐃᒪᐃᓲᖑᒻᒪᑕ ᐃᒫᒃ ᐃᓕᖅᑯᓯᐅᕆᒐᔪᖅᑐᓪᓕ ᑖᒃᑯᓄᖓ 
ᐸᓖᓯᒃᑯᓐᓄᑦ.  
 
ᑭᓯᐊᓂ ᒥᓂᔅᑕ ᐅᖃᖅᑲᐅᒻᒪᑦ ᐃᖅᑲᖅᑐᐃᔨᒃᑯᑎᖅᑲᐃ ᖃᐅᔨᓴᖅᑕᐅᓪᓚᕆᑦᑐᓂ ᐱᑕᖃᕆᐊᖓᓐᓂ 
ᐅᖃᐅᑕᐅᓐᓂᖅᑲᕐᓕ ᑕᖅᑲᒃᑯᓇᖓ ᑐᓴᖅᑕᐅᒐᔭᓚᐅᕐᖓᑦ. ᐄ, ᖃᓄᐃᒋᒐᔭᖏᑕᕋᓕ ᑕᐃᓐᓇᓕ ᒥᓂᔅᑕᐅᔪᖅ 
ᐊᐱᖅᓱᖅᑕᐃᓕᒪᑎᑦᑎᔫᔮᕐᖓᑦ ᐅᕙᓐᓂᑦ. ᑕᕝᕙᓂ ᑎᑎᕋᖅᓯᒪᓪᓚᕆᖏᑎᓪᓗᒋᑦ, ᐱᔪᓐᓇᕐᓗᓂ ᒥᓂᔅᑕᐅᔪᖅ 
ᑖᔅᓱᒧᖓ.  
 
ᑭᓯᐊᓂ ᐃᒃᓯᕙᐅᑖᖅ, ᑖᓐᓇ ᐅᖃᐅᓯᕆᕋᑖᖅᑕᐃᑦ ᐋᖅᑭᕋᑖᖅᑕᐃᑦ? ᓈᒻᒪᐸᓪᓚᐃᔫᒐᓗᐊᖅ ᑭᓯᐊᓂ 
ᖃᕿᐊᖅᑕᐅᒍᓐᓇᕆᓪᓗᓂ ᑕᐃᒪᐃᔾᔮᖏᒃᑲᓗᐊᖅᑐᖓ ᑕᐃᒪᓕ ᐅᕙᖓ ᒪᓕᒐᓕᐅᖅᑎᐅᓪᓗᖓ 
ᓇᓗᓇᐃᖅᓯᕕᖖᐅᑦᑎᐊᕆᐊᖃᖅᐸᓪᓚᐃᒐᓗᐊᕋᒪ. ᑕᒪᒃᑯᐊ ᐋᓐᓂᐊᕐᕕᐅᔪᑦ, ᐋᓐᓂᐊᕕᒻᒥ ᐃᓅᒍᓐᓃᖅᑐᖃᒪᐅᕐᖓᑦ 
ᐊᒻᒪᓗ ᒥᓂᔅᑕᐅᔪᖅ ᐅᖃᐅᓯᕆᓪᓚᕆᒍᓐᓇᕐᓇᓂᐅᒃ ᑖᓐᓇ ᐊᑲᐅᖏᓕᐅᕈᑕᐅᔪᖅ. ᐃᑲᔪᖅᑕᐅᔪᒪᔪᖓ ᐃᓕᓐᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᑭᐅᖅᑲᐅᒻᒪᑦ ᑖᓐᓇ ᒥᓂᔅᑕ ᑖᔅᓱᒥᖓ ᑭᐅᔾᔪᑎᒃᓴᒥ ᐱᓯᒪᖏᓐᓂᕋᖅᖢᓂ 
ᒫᓐᓇ ᑕᐃᓐᓇ ᒥᓂᔅᑕᐅᔪᖅᑕᐃᒪ, ᑭᓲᓂᕋᖅᐸᑦᑕᖏᓂᒃᑯᐊ? ᐃᖅᑲᖅᑐᐃᕕᓕᕆᔨᒃᑯᑦ Ministerial ᐱᑕᖃᕋᓗᐊᕐᒪᑦ 
ᑕᐃᓐᓇ ᑭᐅᔪᓐᓇᖅᓯᒍᓂ, ᑭᐅᔪᓐᓇᖅᓯᑉᐸᓂᓛᒃ ᑭᐅᔪᓐᓇᕐᓂᐊᕐᓂᕋᖅᑲᐅᒻᒪᒍ. ᐊᓯᐊᓂᑦ ᐊᐱᖅᑯᓯᒃᓴᖃᒃᑲᓂᕐᐲ? 
ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᕆᖃᑦᑕᓂᐊᖅᑕᕋ. ᐃᒫᒃ, 
ᓱᖑᑎᑦᑎᔪᑎᑐᐃᓐᓇᐅᓂᐊᕐᐸᓪᓚᐃᑎᓪᓗᒍ ᑕᐃᒪᐃᖁᔨᕙᖏᓐᓇᒪ ᐅᕙᓂ ᒪᓕᒐᓕᐅᕐᕕᒻᒥ ᑖᒃᑯᐊ ᒪᓕᒐᕆᔭᕗᑦ 
ᒪᓕᑦᑕᐅᓗᐊᖅᐸᖏᒻᒪᑕ ᐃᓚᖏᓐᓄᑦ.  

ᒥᓂᔅᑕᐅᔪᖅ ᐱᓕᕆᓂᕋᖅᑐᓂ ᑖᒃᑯᓄᖓ ᐋᓐᓂᐊᓯᐅᖅᑎᖃᓂᕐᒧᑦ ᐊᐱᕆᔪᒪᔭᕋ, ᑕᐃᒃᑯᐊ ᑮᓇᐅᔭᑦ $1 ᒥᓕᐊᓐ 
ᐅᖓᑖᓃᑉᐸᓪᓚᐃᓕᓚᐅᖅᓯᒪᔪᑦ ᐊᑐᕐᓂᐊᓚᐅᖅᓯᒪᔪᑦ ᐋᓐᓂᐊᓯᐅᖅᑎᑖᓂᕐᒧᑦ ᐊᐃᕙᔾᔪᑕᐅᓚᐅᖅᑐᓂᓗ 
ᐅᖃᐅᓯᕆᔭᐅᖃᑦᑕᓚᐅᕆᓪᓗᓂ ᐸᕐᓇᒍᑕᐅᓂᐊᖅᑐᓂᖅ ᐋᖅᑭᒃᓯᔾᔪᑕᐅᓂᐊᖅᑐᓂᑦ. ᒥᓂᔅᑕ ᐊᐱᕆᔪᒪᔭᕋ: ᓱᒻᒪᓄᑯᐊ 
ᐊᑯᓂᐊᓘᓕᖅᑲᖅ ᐋᖅᑭᒐᓱᑦᑐᒋᑦ ᑕᐃᒃᑯᐊ ᐸᕐᓇᒍᑕᐅᔪᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐊᒡᓗᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓇᔭᖑᐊᓂᑦ 
ᐃᖅᑲᓇᐃᔭᖅᑎᖃᐃᓐᓇᕋᓱᓐᓂᖅ ᑲᑎᒪᔨᓕᒫᓄᑦ ᓄᕕᕙᒥᑦ ᐅᖃᐅᓯᕆᓚᐅᖅᓯᒪᔭᕗᑦ ᑖᓐᓇ ᐸᐃᑉᐹᖅ ᑭᒃᑯᓕᒫᓄᑦ 
ᑐᓴᖅᑕᐅᓯᒪᔪᖅ ᐊᔾᔨᖓᓗ ᑐᓂᐅᖅᑲᑕᐅᓪᓗᓂ ᑐᓴᒐᒃᓴᓕᕆᔨᓄᑦ. ᑐᓴᒐᒃᓴᓂ ᐊᒻᒪᓗ ᐱᑕᖃᕐᖢᖓ ᐊᒻᒪ 
ᒪᓕᒐᓕᐅᖅᑎᓕᒫᓄᑦ ᐱᔭᐅᓯᒪᔪᖅ. ᑕᐃᒪ ᑐᐊᕕᖅᑐᒃᑯᑦ ᓴᖅᑭᑎᑕᐅᓯᒪᔪᓂᑦ ᐱᑕᖃᕐᒥᔪᑦ ᑖᒃᑯᐊ ᑕᖅᑲᐅᖓ ᐊᒻᒪᓗ 
ᑕᕝᕙᓂ ᐃᓄᓕᕆᔨᒃᑯᓐᓂ ᐊᔪᖅᓴᖅᑐᓕᕆᔨᒃᑯᓐᓂᓗ ᓴᖅᑭᑎᑕᐅᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓱᓇᐅᕙ ᑖᒃᑯᐊ ᐃᓂᓪᓚᑦᑕᐅᓂᐊᖅᑐᑦ ᐸᕐᓴᐅᑕᐅᓂᖏᓐᓄᑦ? 
ᓱᓇᐅᕙᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐊᒡᓗᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓇᓴᖅᑕᐅᓂᐊᖅᑐᑦ 
ᐸᕐᓇᐅᑎᒋᓯᒪᔭᕗᑦ ᓄᕕᐱᕆᒥᑦ ᐱᐊᓂᓐᓂᐊᑦ. ᑎᓯᐱᕆ-ᔮᓐᓄᐊᕆᒥ ᐱᓕᕆᐊᖃᐃᓐᓇᕐᒪᑕ ᐃᖅᑲᓇᐃᔭᖅᑎᕗᑦ.  
 
ᑖᒃᑯᐊ ᑐᓴᕈᑏᑦ ᐱᓪᓗᒋᑦ ᐊᒻᒪ ᐱᕙᓪᓕᐊᔪᑦ ᑖᒃᑯᐊ ᑐᕌᖅᑐᑦ ᒪᑯᓂᖓ ᓇᔭᓐᖑᐊᓂ ᐃᓕᓐᓂᐊᐸᓪᓕᐊᓂᕐᒧᑦ 
ᐊᔭᐅᖅᑐᐃᓂᕐᒥᑦ ᐱᑕᖃᖅᑐᑦ ᑕᐃᒪᓐᓇ ᐃᓕᖓᓕᖅᑐᒍᑦ ᐱᕙᓪᓕᐊᓂᖏᓐᓄᑦ.  
 
ᑕᐃᒪᓐᓇ ᐅᖃᖅᑎᓪᓗᖓ ᐊᒥᓱᐃᑦ ᐱᓕᕆᐊᕆᔭᐅᔪᐃᑦ ᐊᑦᑐᐊᔪᑦ ᒪᑯᓂᖓ ᐃᖅᑲᓇᐃᔭᖅᑐᑦ ᑲᑐᔾᔨᖃᑎᒌᖏᓐᓄᑦ 
ᐃᓕᖓᔪᑦ. ᐊᒻᒪ ᐅᖃᐅᓯᕆᓚᐅᖅᑕᒃᑲ ᐅᒃᑯᐃᖅᓯᔾᔪᑎᒃᑲᓂ ᐃᑉᐸᔅᓴᖅ ᐊᒻᒪᓗ ᑕᒪᒃᑯᐊ ᐱᒋᐊᕋᓱᐊᖅᑕᕗᑦ 
ᐃᖏᕐᕋᓂᐊᖅᑐᑦ ᐊᒻᒪ ᐊᒃᑐᐊᓂᖃᒻᒪᑕ ᖃᐅᔨᓴᖅᑕᐅᓂᖏᓐᓄᑦ ᑖᒃᑯᐊ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 
ᐱᐊᓂᓚᐅᖅᑎᓪᓗᒋᑦ. ᑕᐃᒪ ᐱᐊᓂᔅᓵᓕᓂᐊᕐᒪᑕ  ᑖᒃᑯᐊ ᐋᖅᑭᒃᑕᐅᓂᐊᕐᓂᖏᓐᓄᑦ ᐃᓕᔭᐅᓕᕐᓗᑎᒃ ᐊᒻᒪ 
ᓇᓗᓇᐃᖅᓯᒪᔪᑦ ᑕᕝᕙᓂ ᐅᓂᒃᑳᓕᐊᖑᓯᒪᔪᓂ.  
 
ᑕᐃᒪᓐᓇ ᐅᖃᑦᑎᓪᓗᖓ ᐊᒻᒪ ᐱᒋᐊᕈᓐᓇᓂᐊᖅᑕᕗᑦ ᐱᒋᐊᓕᕆᖅᖢᑎᒍ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᐊᓪᓚᒡᕕᖓᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᕕᐊᒋᔭᕋ ᑕᒪᓐᓇ ᑐᑭᓯᐅᒪᓂᒃᑯᓪᓕ ᑲᔪᓯᑎᓪᓗᒍ ᑖᒃᑯᐊ ᐃᓕᖓᓂᖏᑦ ᐃᓂᓪᓚᐃᓂᕐᒧᑦ 
ᑕᒪᒃᑯᓂᖓ ᓇᔭᓐᖑᐊᓄᑦ ᐊᑐᐊᒐᐅᖃᑦᑕᖅᑐᑦ ᐊᒻᒪᓗ ᐋᓐᓂᐊᖅᑕᐃᓕᒪᔪᓕᕆᔨᒐᓚᐃᑦ ᓄᓇᓕᓐᓂ  

ᑲᒪᖃᑦᑕᖅᑐᑦ ᐃᖅᑲᓇᐃᔭᖅᑏᑦ. ᑕᐃᒪ ᐊᑐᐊᒐᐃᑦ ᑖᒃᑯᐊ ᑐᑭᓯᓇᕐᒪᑕ ᐱᔾᔪᑎᖃᑦᑎᓪᓗᒋᑦ ᐱᓕᕆᔾᔪᑕᐅᔪᑦ 
ᑲᔪᓯᑦᑎᐊᖁᓪᓗᒍ, ᑭᓯᐊᓂ ᑕᐃᒪᓐᓇᐃᒃᑲᓗᐊᖅᑎᓗᒋᑦ, ᑭᓯᐊᓂ ᐃᓱᓕᓯᒪᑎᓪᓗᒋᑦ ᓄᓇᓕᓐᓂ 
ᐋᓐᓂᐊᖅᑕᐃᓕᒪᔪᓕᕆᔩᑦ ᐋᓐᓂᐊᕐᕕᓐᓂ ᐃᖏᕐᕋᖃᑦᑕᕐᒪᑕ ᐃᓄᖅᓴᐃᓐᓇᖅᖢᑎᒃ ᐃᖅᑲᓇᐃᔭᖅᑎᖃᖏᓗᐊᕐᓂᕐᒧᑦ. 
 
ᑖᓐᓇ ᒥᓂᔅᑕᒧᑦ ᐅᖃᐅᓯᕆᓚᐅᖅᑕᕋ ᐱᓇᓱᐊᕈᓯᐅᓚᐅᖅᑐᒥᓗ ᐅᖃᐅᔾᔭᐅᓚᐅᕐᕋᒪ ᐅᒃᑯᐃᖅᓯᕙᓪᓕᐊᑎᓪᓗᒋᑦ 
ᑕᐃᓐᓇ ᐋᓐᓂᐊᕕᒃᓴᐅᔪᖅ ᐊᖏᖃᑦᑕᓚᐅᖏᒻᒪᑕ ᑭᓇᒃᑯᑐᐃᓐᓇᓂᒃ ᐋᓐᓂᐊᖅᕕᓕᐊᕈᒪᔪᓂᒃ. ᑕᐃᒪ 
ᒪᕐᕈᐃᓐᓈᓐᓂᒡᒎᖅ ᓇᔭᓐᖑᐊᖃᓚᐅᕐᒪᑕ ᐃᖅᑲᓇᐃᔭᖅᑑᓐᓂᒃ. ᓲᖅ ᑕᐃᒪᓐᓇᐃᑦᑐᒥᒃ ᐊᒥᒐᖅᑎᑦᑎᓗᐊᖃᑦᑕᖅᐱᓐ 
ᓄᓇᓕᐊᓛᓂ. ᓄᓇᓕᓐᓂ ᓲᕐᓗ ᑲᖏᖅᖠᓂᕐᒥ? ᖁᔭᓐᓇᒦᒃ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓪᓗᒋᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᑦ 
ᓇᔭᓐᖑᐊᓂᒃ ᐅᖃᖃᑦᑕᖅᓯᒪᔪᖓ ᐊᒥᓱᐃᖅᑐᖓ ᒪᓕᒐᓕᐅᖅᕕᒻᒥ ᑐᓴᕈᑎᑦ ᐊᒥᒐᔅᓯᒐᑦᑕ ᓇᔭᓐᖑᐊᓂᒃ 
ᓇᓂᑐᐃᓐᓇᖅ ᓄᓇᕗᒻᒥ. ᒫᓐᓇ ᐊᔾᔨᒌᖏᑦᑐᓂᓪᓗ ᓯᓚᑖᓂ ᓄᓇᓕᓐᓂ ᐋᓐᓂᐊᕐᕖᑦ ᐊᒥᒐᔅᓯᒻᒪᑕ 
ᐋᓐᓂᐊᕐᕕᒐᓚᐃᑦ ᐊᒻᒪᓗ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐃᓚᐃᓐᓇᖓᒍᑦ ᑎᑭᖃᑦᑕᑲᐃᓐᓇᑐᓪᓗ ᓇᔭᓐᖑᐊᑦ 
ᐋᓐᓂᐊᖅᓯᐅᖅᑏᑦ.  
 
ᐊᒻᒪᓗ ᐋᓐᓂᐊᖅᑐᓕᕆᔨᓪᓚᑦᑖᑦ ᓇᔭᓐᖑᐊᓪᓗ ᐱᓯᒪᐃᓐᓇᕋᓱᐊᖅᖢᑎᒍ ᐱᓪᓗᒋᑦ ᑕᒪᒃᑯᐊ ᓇᔭᓐᖑᐊᓐ 
ᐃᖏᕐᕋᔭᖃᑦᑕᕐᒪᑕ ᐊᓯᖏᓐᓄᑦ, ᓅᖃᑦᑕᕐᒪᑕ ᑲᓇᑕᐅᑉ ᐃᓗᐊᓂ.  
 
ᑕᒪᓐᓇ ᐅᕙᒍᑦ ᐱᓕᕆᕕᕗᑦ ᐃᒪᓐᓇ ᐋᖅᑭᒃᓯᓇᓱᒃᑲᑦᑕ ᐱᓯᒪᐃᓐᓇᕋᓱᐊᕐᓂᕐᒧᑦ ᐃᖅᑲᓇᐃᔭᖅᑎᖃᕐᓂᕐᒥᒃ 
ᓇᔭᓐᖑᐊᓂᒃ. ᐃᒪᓐᓇ ᑖᒃᑯᐊ ᐸᐃᑉᐹᑦ ᑕᕝᕙᓂ ᐅᖃᐅᓯᕆᖃᑦᑕᓚᐅᕐᕋᒃᑭᓐ, ᐅᖃᐃᓐᓇᖃᑦᑕᖅᖢᖓ ᑖᒃᑯᐊ 
ᐋᖅᑭᒃᓱᕋᓱᐊᕋᑦᑎᒍ. ᐊᒻᒪᓗ ᓇᔭᓐᖑᐊᓂᒃ ᓇᓂᓯᓇᓱᐊᖅᖢᑕ ᐊᒻᒪᓗ ᖃᐅᔨᒪᔨᐅᓂᐊᖅᑐᓂᒃ ᓄᓇᓕᓐᓂ 
ᐋᓐᓂᐊᖅᑐᓕᕆᓂᕐᒧᑦ.  
 
ᑖᒃᑯᐊ ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖅᑎᓄᑦ ᐱᔾᔪᑕᐅᒻᒪᑕ ᐊᒻᒪ ᑖᒃᑯᐊ ᐅᖃᖃᑎᒌᒍᑕᐅᔪᑦ ᒫᓐᓇ 
ᐃᖅᑲᓇᐃᔭᖅᑐᓄᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ ᑕᒪᓐᓇ ᐱᒋᐊᖅᑕᐅᓯᒪᔪᑦ ᐊᔾᔨᒌᖏᑦᑑᑕᐃᑦ ᓇᓕᒧᓐᖏᑦᑐᑦ 
ᐱᑕᖃᒻᒪᑕ. ᐅᖃᐅᓯᕆᓇᓱᐊᖅᖢᑎᒍ ᐋᖅᑭᒐᓱᒃᖦᖢᑎᒍ ᑕᒪᓐᓇ ᐃᓕᖓᑦᑎᐊᖅᑐᒥᒃ ᐱᑕᖃᖁᔨᒐᓗᐊᖅᖢᑕ 
ᓄᓇᓕᓐᓂ.  
 
2004-05-ᖑᑎᓪᓗᒍ, ᐃᒻᒪᖃ 40-ᐳᓴᓐᑎᖏᓕᕐᒪᑕ ᓇᔭᓐᖑᐊᖑᓕᖅᑐᑦ. 50-ᐳᓴᓐᑎᖑᓕᖅᑐᖅ ᖁᑉᐸᓪᓗᐊᖏᓐᓂᒃ 
ᐃᓂᐅᔪᑦ ᓱᓕ ᐃᓄᖃᖏᒻᒪᑕ ᐃᖅᑲᓇᐃᔮᒃᓴᐃᑦ ᓇᔭᓐᖑᐊᓄᑦ ᓄᓇᓕᓐᓂ. ᑕᐃᒪ ᑲᔪᓯᒐᑦᑕ ᑖᒃᑯᐊ 
ᑕᑕᓐᓇᓱᖃᑦᑕᖅᑕᕋᓗᐊᕗᑦ ᐃᓄᖃᖏᑦᑐᑦ, ᐃᓐᓄᒃᓯᒪᖏᑦᑐᑦ ᐊᒻᒪᓗ ᐃᖅᑲᓇᐃᔭᖅᑎᑖᖏᓐᓇᕋᓱᒃᖢᑕ 
ᐃᓕᓐᓂᐊᕐᕌᓂᑉᐸᓪᓕᐊᔪᓂᒃ ᓇᔭᓐᖑᐊᖑᓂᕐᒧᑦ.  
 
ᑕᐃᒪ ᐱᓇᓱᐊᕈᓰᒃ ᒪᕐᕉᒃ ᓈᓯᒪᓕᖅᑎᓪᓗᒍ ᓇᔭᓐᖑᐊᑦ ᐊᒻᒪᓗ ᐃᓱᒪᓕᕆᔩᑦ ᐅᖃᐅᓯᖃᖃᑦᑕᕐᒪᑕ 
ᓵᑕᐅᓯᒪᔾᔪᑎᖏᓐᓂᒃ ᑕᐃᒪᓐᓇᑦᑕᐅᖅ ᐱᓇᓱᖃᑦᑕᕋᑦᑕ ᐃᑲᔪᖅᑐᕋᓱᒃᖢᑎᒍ ᓇᔭᓐᖑᐊᖑᔪᑦ 
ᐊᒃᓱᕈᖅᑐᒻᒪᕆᐅᖃᑦᑕᖅᑐᑦ ᐱᓕᕆᔾᔪᐊᖅᖢᑎᒃ ᐱᓕᕆᔾᔪᓯᖏᓐᓂᒃ.  
 
ᐊᒻᒪ ᑕᐃᒪ ᑲᑐᔾᔨᖃᑎᒌᑦᖢᑕ ᑕᒪᒃᑯᐊ ᓇᔭᓐᖑᐊᓪᓗ ᐱᔾᔪᑎᒋᔭᖏᓐᓂᒃ ᖃᐅᑕᒫᑦ ᓵᑕᐅᓯᒪᔾᔪᑎᖏᓐᓂᒃ 
ᐱᓇᓱᐊᖃᑦᑕᖅᑐᒍ. ᐱᓕᕆᐊᕆᓯᒪᓪᓚᑦᑖᑦᑕᒃᑲ ᐅᑭᐅᓐᓄᑦ ᒪᕐᕉᓐᓄᑦ ᑕᐃᒪᓐᓇ ᓇᔭᓐᖑᐊᓄᒃ 
ᐱᓯᒪᐃᓐᓇᕋᓱᓐᓂᒧᓪᓗ. ᐊᒻᒪ ᑐᒃᓯᕋᐅᑎᓂᒃ ᑖᒃᑯᓄᖓ ᑲᑐᔾᔨᖃᑎᒌᓄᑦ ᐃᖅᑲᓇᐃᔭᖅᑎᓄᑦ ᐱᓯᒪᒐᑦᑕ  

ᖃᐅᔨᓴᐃᒻᒪᑕ ᐊᒻᒪᓗ ᐊᔾᔨᒌᖏᓐᓂᖏᑦ ᑖᒃᑯᐊ ᐃᒪᓐᓇ ᕿᒥᕐᕈᓪᓗᑎᒍ. ᑕᐃᒪ ᐱᓇᓱᓪᓚᑦᑖᕐᓂᐊᖅᑕᕗᑦ ᑕᒪᒃᑯᐊ.  
 
ᐊᒻᒪ ᐊᒥᓱᐃᑦ ᐱᒋᐊᖅᓯᒪᔭᕗᑦ ᑲᔪᓯᕙᓪᓕᐊᔫᒐᓗᐊᑦ ᐱᓕᕆᐊᕐᕆᓪᓗᑎᒍ. ᐃᒪᓐᓇ ᐃᓗᐃᒃᑲᒥᒃ ᓱᓕ 
ᐋᖅᑭᐊᓂᓐᖏᒃᑲᓗᐊᖅᑐᒍᑦ ᑭᓯᐊᓂ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᔾᔨᒌᙱᑦᑐᓂ ᐱᓕᕆᐊᖃᕐᒪᑕ ᓱᓇᓕᒫᓄᑦ 
ᑭᐅᔾᔪᑕᐅᔪᓐᓇᖃᑦᑕᖏᓐᓇᑕ ᐃᕐᖐᓐᓂᖅ.  
 
ᑭᓯᐊᓂ ᐃᒡᓗᕐᔪᐊᓪᓗ ᐱᔾᔪᑕᐅᓪᓗᑎᒃ ᒥᔅᑕ ᑕᐹᖅᔪᒃ ᐅᖃᐅᓯᕆᓚᐅᖅᑕᖏᑦ ᑮᓇᐅᔭᓂ ᓇᓗᓇᐃᔭᐃᑎᓪᓗᒍ ᐊᒻᒪ, 
ᐃᑲᔫᑕᐅᓂᐊᖅᑐᑦ ᑕᐃᒃᑯᐊ ᐅᖃᐅᓯᕆᓚᐅᖅᑕᖏᑦ ᐱᓪᓗᒋᑦ ᐃᒪᓐᓇ ᐃᖅᑲᓇᐃᔭᖅᑎᑖᕋᓱᓐᓂᕐᒥᑦ ᓄᓇᓕᖕᓂ 
ᐱᒋᐊᖅᓯᒪᔭᕗᓪᓗ ᐊᒻᒪ, ᐱᓇᓱᐊᖅᑕᕗᑦ ᓄᓇᓕᑦᑕ ᐃᓗᐊᖕᓂ.  
 
ᑖᓐᓇ ᐱᔾᔪᑎᒋᔭᐃᑦ ᑲᖏᕐᖠᓂᕐᒥ ᐱᔾᔪᑕᐅᔪᖅ ᐅᖃᖃᑎᒋᓂᐊᕐᐸᕌ ᐋᓐᓂᐊᕐᕕᐅᔪᓂ ᐃᒪᓐᓇᐃᓕᐅᖃᑦᑕᕐᒪᑕ 
ᑕᑯᔭᐅᔪᒪᔪᓂᒃ ᐃᑲᕐᕋᓂᒃ ᐋᖅᑭᒃᓱᐃᖃᑦᑕᕐᒪᑕ ᐊᒻᒪ ᑕᒪᒃᑯᐊ ᒪᓕᒐᓱᐊᖢᑎᒃ ᐱᖃᑦᑕᕐᒪᑕ ᐊᑐᐃᓐᓇᐅᔪᖃᕌᖓ 
ᓇᔭᙳᐊᓂᒃ ᑕᑯᔪᒃᓴᓂᒃ ᐊᒻᒪᓗ, ᑐᐊᕕᕐᓇᖅᑐᓂᒃ ᐱᑕᖃᕌᖓᑦ ᓄᓇᓕᖕᓂ. ᑕᒪᓐᓇ ᕿᒥᕐᕈᒃᑲᓐᓂᕈᓐᓇ ᐃᓛ 
ᑕᑯᒋᐊᒃᑲᓐᓂᕐᓂᐊᖅᑕᕋ ᖃᓄᖅ ᑕᒪᓐᓇ ᐃᓕᖓᓕᕐᒪᖔᑦ, ᑲᖏᕐᖠᓂᕐᒥᓗ ᑕᐃᓐᓇ ᐱᔾᔪᑕᐅᓚᐅᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ 
 
ᑰᓕ (ᑐᓵᔨᑎᒍᑦ): ᒥᓂᔅᑕ ᐃᒪᓐᓇ ᐱᔾᔪᑎᒥᓂ ᓱᓕᔪᓂ ᓴᖅᑭᑦᑎᓐᓇᓱᒃᑑᒐᓗᐊᖅ ᐃᓕᖓᔪᑦ. ᑕᐃᓐᓇ ᐱᔾᔪᑎᒋᓪᓗᒍ 
ᓇᔭᙳᐊᓂ ᐊᒥᒐᖅᓯᖃᑦᑕᕐᓂᖅ. ᑖᓐᓇ ᒥᓂᔅᑕ ᓴᖑᑎᙱᒻᒪᒍ ᐃᓱᒪᒐ, ᐅᖃᐅᑎᓂᐊᕐᐸᒋᑦ ᐃᒪᓐᓇ.  
 
ᒫᓐᓇ ᒥᓂᔅᑕᐃᑦ ᐊᒥᓱᓂᒃ ᒥᓂᔅᑕᓂᒃ ᐃᓇᖏᖅᑎᑖᖃᑦᑕᕐᓯᒪᔪᑦ ᐊᒥᓱᐃᕐᖢᓂ. ᐅᑭᐅᒃ ᒪᕐᕉᒡᓘᓐᓃᑦ 
ᓈᓚᐅᙱᑎᓪᓗᒍ ᑲᔪᓰᓐᓇᖅᑐᑦ ᑕᐃᒪᓐᓇ. ᑖᒃᑯᐊ ᒥᓂᔅᑕᐅᑉ ᑐᖏᓕᖏᑦ ᐅᑭᐅᓕᒫᒧᑦ ᐃᖅᑲᓇᐃᔭᖃᑦᑕᕐᓯᒪᖏᑦᑐᑦ 
ᐱᐊᓂᒍᑎᓯᒪᙱᑦᑐᑦ ᒪᒥᐊᓇᖅ ᐅᖃᐅᑎᔾᔮᖏᓚᒋᑦ, ᐃᒪᓐᓇ. ᑕᐃᒪᓐᓇ ᐱᔾᔪᑎᒋᓪᓗᒍ ᒥᓂᔅᑕ 
ᐊᐅᓪᓚᑎᔭᕆᐊᖃᖅᑐᖅ ᑕᐃᒃᑯᐊ ᐊᒥᒐᖅᓯᖃᑦᑕᖅᑐᑦ ᓇᔭᓐᖑᐊᓂᒃ ᑲᖏᖅᖠᓂᕐᒥ ᖃᐅᔨᒪᙱᒻᒪᑦ 
ᑕᐃᒪᓐᓇᐃᓐᓂᐅᔪᓂᒃ ᑕᐃᒃᑯᐊ ᓇᔭᙳᐊᑦ ᐃᑲᔪᖅᑕᐅᔭᕆᐊᓖᑦ  
 
ᑕᐃᒪ ᒫᓐᓇ ᖃᓄᖅ ᐃᓕᖓᓕᖅᐸᑦ ᑲᖏᕐᖠᓂᕐᒥᒃ ᐃᖢᐊᖅᓴᐃᔩᑦ ᑕᐃᑯᙵᓚᐅᕐᖢᑎᒃ ᖃᖓᑕᓪᓗᑎᒃ 
ᑕᐃᑯᙵᓚᐅᐱᓪᓛᕐᔪᖃᑦᑕᖅᑐᑦ ᐊᒻᒪᑦᑕᐅ ᐊᐱᖅᑯᑎᒐᑦᑕᐅ ᑐᒡᓕᐊ ᐃᖅᑲᓇᐃᔭᖅᑎᑖᕐᓯᒪᕖᑦ ᑕᐃᑲᓂ 
ᓄᓇᖃᕐᓂᐊᖅᑐᒥᑦ ᐃᖢᐊᖅᓴᐃᔨᒥ ᑲᖏᖅᖠᓂᕐᒥᐅᑕᐅᓚᖓᔪᒥᓐ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐅᑯᐊ ᐃᖅᑲᓇᐃᔭᖅᑏᑦ ᒥᒃᓵᓄᑦ 
ᑐᑭᓕᐅᖅᓯᒪᔪᑦ ᕿᓂᕋᒃᑭ. 
 
ᒫᓐᓇ ᑲᖏᕐᖠᓂᕐᒥ ᑕᑯᓪᓗᒋᑦ ᐸᐃᑉᐹᖁᑎᒃᑲ 7-ᖑᔪᑦ ᓇᔭᙳᐊᑦ ᑲᖏᖅᖠᓂᕐᒥ ᐋᓐᓂᐊᕐᕕᖓᓂ ᐊᒻᒪ 
ᐃᓄᒃᓯᒪᔪᐃᓐᓇᐃᑦ ᐅᕙᓃᑦᑐᑦ ᑕᐅᑐᒃᖢᒋᑦ ᐱᓪᓗᒋᓪᓗ ᐃᖢᐊᓴᐃᔨᓪᓚᑦᑖᑦ ᑭᕙᓪᓕᕐᒥ ᐊᑕᖏᖅᖢᒍ ᑕᐅᑐᒃᖢᒍ 
ᑭᕙᓪᓕᖅ 4.5-ᓂᒃ ᐃᓂᑕᓕᒃ. ᐊᑕᐅᓯᖅ ᐃᖕᓄᒃᓯᒪᖏᑦᑐᑦ ᐃᖢᐊᕐᓴᐃᔨᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒥᔅᑕ ᑰᓕ. (ᑐᓵᔨᒃᑰᕈᓐᓃᖅᑐ) 

ᑰᓕ: ᖁᔭᓐᓇᒦᒃ. ᐃᓱᒫᓗᒋᔭᐅᓪᓚᕆᖃᑦᑕᕐᒪᑕ ᑕᐃᒃᑯᐊ ᐃᖢᐊᕐᓴᐃᔩᑦ ᐃᓚᖏᑦ ᖃᐅᔨᒪᙱᑦᑎᐊᖅᑐᑦ Follow up 
reports-ᓗ ᐅᖃᓕᒫᖅᑕᐅᑦᑎᐊᖃᑦᑕᕋᑎ ᐱᖃᑦᑕᖅᑑᔮᕐᒪᑕ ᑕᐃᑲᓂ ᐋᓐᓂᐊᖅᑐᑦ Charts-ᒐᓚᖏᑦ.  
 
ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ ᐊᐱᕆᔪᒪᒐᓗᐊᖅᑐᖓ Plans-ᖃᕐᒪᖔᑕ ᑕᐃᒃᑯᐊ ᐅᖃᐅᓯᕆᓚᐅᖅᑕᒃᑲ ᐃᒃᐸᒃᓴᖅ 
ᐅᖃᕆᐊᓕᓵᖅᖢᑕ Political Interference-ᖃᓗᐊᒐᓚᖕᓂᕐᒧᑦ ᖃᓂᒃᑑᔮᕐᒪᑕ Administration. Administrator-
ᖃᓕᕋᔭᕐᖏᒻᒪᖔᑕᖃᐃ Nursing shortage-ᑐᐃᓐᓇᐃᑦ. The whole delivery ᐋᖅᑭᒋᐊᕆᐊᖃᖅᑰᕐᒪᑦ 
Including ᐅᓇ ᐱᔾᔪᑎᒋᓪᓗᒍ Administrators-ᓂᖃᐃ Local ᐋᖅᑮᓇᓱᒐᓱᐊᕆᐊᒃᓴ Regions and Nurses-
ᓄᓪᓗ ᑐᕌᖓᔪᓂᒃ.  
 
Areas-ᓄᑦ ᐃᓱᒪᓯᒪᙱᓚᓯ ᑖᒃᑯᐊ Deputy Ministers-ᑐᐃᓐᓇᐃᑦ ADM Political Appointment-
ᖃᖅᑐᐃᓐᓇᐃᑦ ᐊᐅᓚᑦᑎᖁᓇᒋᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᒥᓂᔅᑕᐅᑉ ᑐᖏᓕᖓ 
ᑎᒃᑯᐊᖅᑕᐅᓯᒪᔪᖅ Premier-ᒧᑦ ᐃᑲᔪᖅᑎᖏᑦ ᑖᒃᑯᐊ ᒥᓂᔅᑕᐅᑉ ᑐᖏᓕᖓᑕ ᐃᖅᑲᓇᐃᔭᖅᑎᑕᐅᖃᑦᑕᕐᒪᑕ. 
ᑖᓐᓇ ᒥᓂᔅᑕᐅᑉ ᑐᖏᓕᖓᑕ ᑕᐅᓄᖓ ᐊᑖᓅᖅᐸᓪᓕᐊᔪᑦ ᑐᑭᒧᐊᑦᑎᑦᑎᔩ, ᐊᐅᓚᑦᑎᔩᑦ, ᐊᕕᑦᑐᖅᓯᒪᔪᖏᓐᓂ 
ᓄᓇᕗᑦ ᑐᓵᔩᑦ, ᑎᑎᕋᖅᑏᑦ, ᑕᒪᒃᑯᐊᕈᓘᔭᐃᑦ ᑕᖅᑲᐅᖓ ᓴᖅᑭᑎᑕᐅᓪᓗᑎᒃ ᐱᔪᒥᓵᕈᑕᐅᖃᑦᑕᕐᒪᑕ. ᖁᔭᓐᓇᒦᒃ, 
ᑕᐃᒪᒃ ᐃᖏᕐᕋᖃᑦᑕᖅᑐᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᓄᒃᑎᑐᑦ ᑐᑭᓯᐊᖅᑰᖏᒻᒪᑦ ᒥᓂᔅᑕ. ᑕᐃᒃᑯᐊ 
administrator-ᖃᕆᐊᖃᖅᑑᔭᕆᒐᒃᑭᓪᓕ hospitals independent from these political appointments. 
ᑕᐃᒪᓐᓇᐃᑎᓪᓗᒍ ᐋᖅᑭᑦᑎᐊᓚᐅᖅᓯᒪᔾᔮᖏᑦᑐᖅ. ᐆᒥᖓ ᑖᓐᓇ ᖃᐅᔨᓴᖅᑕᐅᑲᓐᓂᖁᔭᕋᓗᐊᕐᕋ Adminstrator-
ᖃᓕᕋᔭᕐᓂᖅ Monday-ᒥ ᐱᐊᓂᑲᓪᓚᓂᐊᓐᓂᕈᑦᑕ ᐊᐱᖅᑯᑕᐅᒃᑲᓐᓂᖁᓪᓗᒍ ᑕᒪᓐᓇ. 
 
ᐅᓇ ᐊᐱᖅᑯᑎᒋᔪᒪᔭᕋ ᐅᕙᓂ Page H-4-ᒥ, Business Plan-ᑎᓐᓂ ᐅᖃᖅᓯᒪᔪᖃᒻᒪᑦ, ᑕᒪᒃᑯᐊ ᐊᒻᒪᓗ 
ᖁᕕᐊᒋᔭᕋ ᑖᓐᓇ Page 4-ᒥ ᑕᑯᔭᕋ, Mental Health ᒥᒃᓵᓄᑦ. Mental Health Training Program-
ᑕᖃᓕᒪᒡᒎᖅ ᐊᒻᒪᓗ ᐊᒃᓱᕈᖅᑐᓪᓚᕆᐊᓗᓐᓂᒃ ᐱᑕᖃᖃᑦᑕᕐᒪᓐ ᐃᓄᓐᓂᒃ ᐱᑕᖃᑦᑐᖅ ᐊᒻᒪ ᑐᓴᖅᓯᒪᓪᓗᖓ 
ᓄᓇᒐᑐᐃᓇᕐᒥᐅᖏᑦᑐᖅ ᐅᓗᕆᐊᓇᖅᑐᒦᖃᑦᑕᕐᒪᑕ ᑕᐃᒃᑯᐊ ᐋᓐᓂᐊᖅᑐᐃᑦ ᐃᓱᒪᒥᒍᑦ. 
ᐃᑲᔪᖅᑕᐅᖏᓗᐊᓪᓚᕆᒻᒪᑕ.  
 
ᑖᓐᓇ ᐃᑲᔪᖅᑕᐅᕙᓪᓕᐊᓂᐊᖅᑲᑦ ᑕᐃᒃᑯᐊ Mental Health Training-ᓕᔨᑖᕆᐊᖃᕋᑦᑕ facilities-ᓂᑦ 
ᐱᑕᖃᔾᔮᖏᒻᒪᑦ ᓇᓗᓇᓐᖏᒻᒪᑕ. ᑭᓯᐊᓂ ᓴᓇᔨᖃᑦᑎᐊᕐᓕᕈᑦᑕᓘᓐᓃᑦ ᐃᓐᓇᐅᓗᐊᖅᑐᑦ 
ᖁᐊᖅᓵᓇᖅᑐᒦᖏᓂᖅᓴᐅᓕᒐᔭᕐᒪᑕ.  
 
ᑖᓐᓇ two-year Mental Health Training Program ᑲᔪᓯᓕᕐᒪᒡᒎᓚᔪᖅ ᒥᓂᔅᑐᖃᐃ 
ᐅᖃᕆᐊᒃᑲᓐᓂᕈᓐᓇᖅᐸᐅᒃ ᑕᕝᕗᖓ ᖃᓄᓪᓚᑦᑖᖅ ᐱᒻᒪᖔᓐ. (ᑐᓵᔨᑎᒍᑦ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓱᒪᓕᕆᓂᕐᒧᑦ ᑐᕌᖓᔪᑦ 
ᓯᓚᑦᑐᓴᖅᕕᒻᒥ ᐃᓕᓐᓂᐊᕐᕈᑎᔅᓴᓕᐊᕆᔭᐅᓯᒪᔪᖅ. ᐃᓅᓕᓴᐃᔩᑦ ᑕᒪᒃᑯᐊ ᐅᓄᓐᖏᓗᐊᖅᑐᑯᓘᓐᓂᖏᑦ 
ᐱᓕᕆᐊᕆᔭᐅᓇᓱᒃᖢᒃᑐᑎᒃ ᐊᒻᒪᓗ ᑕᐃᓐᓇ ᑕᒪᑐᒪᓂ ᐊᕐᕌᒍᒥ ᐱᔭᕇᖅᑐᖅ ᐱᓕᒻᒪᓴᖅᖢᓂ ᑕᑉᐹᓂ 
ᐃᖅᑲᓇᐃᔭᓕᖅᑐᖅ.  
 
ᐊᒻᒪᓗ ᒪᑯᐊ ᐱᔨᑦᑎᕈᑏᓐ ᑐᕌᖓᔪᑦ ᑕᐃᒪᐃᑦᑐᓂᒃ ᐊᐱᖁᑎᔅᓴᖃᕐᓂᐊᕐᕈᕕᑦ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑐᕌᖅᑎᖔᓪᓗᐊᖅᑕᐃᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓛᒃ ᐅᖃᖅᑲᐅᒐᒪ ᐅᐊᑦᑎᐊᖅ, ᐃᓱᒪᓕᕆᓂᖅ ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᒻᒪᑦ 
ᐅᓄᖅᑐᓄᓪᓗ ᓄᓇᕗᒻᒥᐅᓄᑦ ᐊᑐᖅᑕᐅᔪᒥᓇᖅᖢᓂ. ᑕᐃᒃᑯᐊ ᐃᓄᐃᑦ ᐃᓱᒪᒃᑯᑦ ᐃᓛ ᐊᑲᐅᖏᓕᐅᕈᑎᓖᑦ 
ᐊᒃᓱᕈᖅᑎᑦᑎᓕᖃᑦᑕᓕᓲᖑᒻᒪᑕ ᐃᓐᓇᕐᓂᒃ ᑕᐃᒃᑯᐊ ᑲᒪᔨᓪᓗᐊᑕᐅᖃᑦᑕᕐᒪᑕ ᐃᓂᒃᓴᖃᖏᒻᒪᑕ ᑕᐃᒃᑯᐊ 
ᐃᒡᓗᑕᖃᑦᖤᕋᓂᓗ ᓇᔪᖅᑕᐅᔪᓐᓇᖅᑐᑦ ᑕᒪᒃᑯᓄᖓ ᐃᓱᒪᒃᑯᑦ ᐋᖅᑭᒃᓯᒪᑦᑎᐊᖏᑦᑐᓄᑦ.  
 
ᑕᒪᒃᑯᐊ ᑐᓴᐅᒪᔾᔪᑏᑦ ᖃᐃᑕᐅᖃᑦᑕᕆᐊᓖᑦ, ᑮᓇᐅᔭᖃᖏᑦᑐᖔᓚᑐᐃᓐᓇᖏᓪᓗᑎᒃ. 
ᐊᒥᐊᒃᑯᖃᕐᓂᐊᖅᑐᐊᓘᔪᒍᒡᒎᖅ $4.5 ᒥᓕᐊᓂᒃ. ᑭᓯᐊᓂᑦᑕᐅᖅ ᑕᐃᒪᓐᓇᐅᒐᓗᐊᖅᑎᓪᓗᒍ ᑮᓇᐅᔭᖃᖏᓐᓂᕋᑦᑐᖅ  
 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ. . . 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓂᖅᑎᕆᔾᔪᑦ ᒪᓕᒍᓐᓃᖅᑐᖃᑦᑎᓪᓗᒍ. ᒥᔅ ᐊᒡᓘᒃᑲᖅ. 
 

ᐃᓂᖅᑎᕆᔾᔪᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐃᒃᓯᕙᐅᑖᖅ. ᑕᐃᒪᐃᓕᖅᑲᐅᖏᑦᑐᖓ. ᐃᒪᐃᓕᖅᑲᐅᔪᑎᑦ, 
ᐃᒪᐃᓕᖅᑲᐅᖏᑦᑐᖔᓚᔭᐅᒋᐊᖃᖏᓐᓇᒪ. ᓯᓚᑦᑐᕐᓴᖅᕖᑦ ᑮᓇᐅᔭᖃᖏᓐᓂᕋᖅᑲᐅᖏᑦᑐᖓ.  
 
ᐅᖃᖅᑲᐅᔭᒃᑲᑦ ᑕᐃᒃᑯᐊ ᒪᓕᓪᓗᒋᑦ ᐅᖃᖅᑎᑕᐅᖃᑦᑕᕈᒪᓐᖏᑦᑐᖓ ᐅᖃᖅᑲᐅᖏᑕᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᑖᓐᓇ ᒥᓂᔅᑕᕆᔭᐅᔪᖅ ᐱᔭᕇᕌᖓᒪ ᑭᓯᐊᓂ ᓂᓪᓕᖃᑦᑕᓚᐅᕐᓕ ᑐᑭᓯᖃᑦᑕᓂᐊᕐᒪᓐ. 
ᑐᑭᓯᖅᑲᐅᖏᒻᒫᖓ. ᐊᒻᒪᓗ ᓈᓚᒍᓐᓇᖅᓯᔭᕆᐊᖃᑦᑐᖑᓇ ᒪᓕᒐᓕᐅᖅᑎ. ᑲᔪᓯᑐᐃᓐᓇᕐᓂᐊᕐᕋᒪ.  

ᑐᑭᓯᐅᒪᓂᕋ ᒪᓕᕐᖢᒍ ᑕᒪᓐᓇ ᐃᓱᒪᓕᕆᓂᕐᒧᑦ ᑐᕌᖓᔪᖅ, ᑮᓇᐅᔭᖃᑦᑎᑕᐅᖏᓗᐊᖅᑐᖅ ᐊᒻᒪᓗ 
ᐅᖃᕈᓐᓇᖅᖢᖓ ᑮᓇᐅᔭᖃᑦᑎᐊᖏᒻᒪᑦ ᑮᓇᐅᔭᖅᑕᖃᖏᑦᑐᖅ ᐊᑐᕈᒫᕐᓂᐊᖅᑐᓂ ᑕᕝᕗᖓ ᐃᓕᓯᖅᑲᐅᖏᒻᒪᑦ 
ᑖᓐᓇ ᒥᓂᔅᑕ. ᑕᐃᒪᐃᑦᑑᒻᒪᑦ ᑮᓇᐅᔭᑭᓴᑐ-ᓚᒍᓐᓇᖅᑐᖓ. ᑮᓇᐅᔭᓂᑦ ᐃᓱᒪᓕᕆᓂᕐᒧᑦ ᑐᕌᖓᔪᓂᑦ ᐊᑐᖅᑐᒃᓴᓂᑦ 
ᐱᑕᖃᖏᒻᒪᑦ. 
 
ᐅᓇ ᒥᓂᔅᑕ ᐅᖃᖅᑲᐅᒻᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ ᐃᒪᐃᓕᖅᑲᐅᒻᒪᑦ ᐊᐱᖅᑯᑎᒋᓂᐊᕈᕕᒋᓄᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᑎᖔᒪᐅᒃᑭᑦ. ᑖᓐᓇᖃᐃ ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 
ᓇᓗᓇᐃᖅᓯᔪᓐᓇᕐᐸ ᐃᓱᒪᓕᕆᓂᕐᒧᑦ ᑕᐃᒃᑯᐊ ᐃᓕᓐᓂᐊᖅᑐᑦ ᐃᓗᓕᑯᓘᔭᖏᓐᓂ ᐅᓂᒃᑳᕈᓐᓇᖅᐸ ᐊᒻᒪᓗ ᓱᖕᒪᑦ 
ᐃᓱᒪᓕᕆᓂᕐᒧᑦ ᐃᓕᓐᓂᐊᕈᑏᑦ ᓇᓗᓇᐃᒃᑯᑦᑎᖅᑕᐅᕙᓪᓕᐊᔪᓂᑦ ᓄᐊᑦᑎᔾᔪᑎᓂᑦ ᐱᑕᖃᖏᒻᒪᖔᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᐃᓂᖅᑎᕆᔪᖃᖅᑲᐅᒻᒪᑦ ᐊᒻᒪᓗ ᐃᓱᒪᓕᐅᖅᐳᖓ 
ᐃᓂᖅᑎᕆᔾᔪᒻᒥᑦ ᐱᑕᖃᖏᒻᒪᑦ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᐃᕙᔫᒃ ᑐᓴᕈᒥᓇᕈᓘᔭᖦᖤᒻᒪᕆᒃᑑᒃ, 
ᒐᕙᒪᒃᑯᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᑐᕈᒫᕐᓂᐊᖅᑐᓕᕆᓕᕌᖓᑦᑕ ᐊᑐᕈᒫᓂᐊᖅᑐᑦ ᒥᒃᓵᓅᖓᔪᑦ.  
 
ᑕᒪᒃᑯᐊ ᐊᐱᖅᑯᑎᒋᔭᐅᓲᖑᒻᒪᑕ. ᒫᓐᓇᓕ ᐱᓕᕆᕝᕕᒐ ᑲᑎᒪᔾᔪᑕᐅᖏᒻᒪᑦ. ᑕᐃᒃᑯᐊ ᐃᓕᓐᓂᐊᖃᑦᑕᖅᑐᑦ 
ᐃᓱᒪᓕᕆᓂᕐᒥᑦ ᖃᓄᐃᑦᑐᑐᐃᓐᓇᐃᑦ ᓇᓗᓇᐃᒃᑯᑎᖅᑕᐅᕙᓪᓕᐊᓂᓖᑦ ᒪᕐᕈᐃᓕᖓᒻᒪᑕ.  
 
ᐃᓚᖓ ᓄᓇᕐᔪᐊᓕᒫᒧᑦ ᑐᕌᖓᓪᓗᑎᑦ ᓲᕐᓗ ᐋᓐᓂᐊᖅᓯᐅᖅᑏᑦ, ᐃᓕᓴᐃᔨᒃᓴᓪᓗ ᑕᐃᒃᑯᐊ 
ᓇᓗᓇᐃᒃᑯᑕᖅᑖᖅᐸᓪᓕᐊᓲᑦ ᐃᓱᓕᒃᑲᒥᓪᓗ ᐸᐃᑉᐹᑖᖅᖢᑎᑦ. ᐊᒻᒪ ᑕᐃᒃᑯᐊ ᐸᐃᑉᐹᖏᑦ ᒪᓕᒡᓗᒍ ᓇᒥᑐᐃᓐᓇᖅ 
ᓴᓇᔪᓐᓇᕋᔭᖅᑐᑦ. ᒐᕙᒪᒃᑯᑦ ᐱᓕᕆᕝᕕᖏᓐᓂ, ᒐᕙᒪᖃᕐᕕᓐᓂᑦ ᐊᒻᒪᓗ ᐊᓯᖏᓐᓂ. 
 
ᑕᐃᒃᑯᐊ ᐃᓱᒪᓕᕆᓂᕐᒥᑦ ᐃᓕᓐᓂᐊᖅᑐᑦ, ᐄ, ᑖᓐᓇ ᐊᐅᓚᑕᐅᔪᖅ ᓯᓚᑦᑐᓴᕐᕕᒻᒥᑦ ᓄᓇᕗᒻᒥ, ᓄᓇᕗᒻᒧᑦ 
ᑐᕌᖓᓪᓗᓂ. ᐱᔭᕇᖅᑐᑦ ᐸᐃᑉᐹᑖᕈᓐᓇᕋᔭᖅᑐᑦ ᓇᓂᑐᐃᓐᓇᕐᓗ ᐃᖅᑲᓴᐃᔭᕈᓐᓇᕋᔭᖅᖢᑎᒃ.  
 
ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᓇᖅᓯᔪᒃᓴᐅᕗᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑯ. ᖁᔭᓐᓇᒦᒃ ᑐᑭᓯᓇᖅᓯᑎᓵᕋᖓᓐᓂᑦ ᑖᓐᓇ. ᒥᔅᑕ ᑰᓕ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓅᑦ? ᒥᔅᑕ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᑉᐱᒐᖑᓇ ᑕᕝᕙᓃᑦᑐᒥᑦ ᐊᐱᖅᑯᑎᖃᖅᑲᐅᔪᖓ ᒐᕙᒪᒃᑯᑦ ᐱᓗᐊᕐᓗᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ. ᐃᓱᒪᓕᕆᓂᕐᒧᑦ ᑕᐃᒃᑯᐊ ᑐᕌᖓᔪᑦ ᓯᑎᐱᕆ 2000. ᐃᓱᒪᓕᕆᓂᕐᒧᑦ 
ᐃᓕᓐᓂᐊᕐᓂᖅ ᓯᓚᑦᑐᓴᕐᕕᒃᑯᑦ ᓴᖅᑭᔮᖅᑎᑕᐅᔪᖅ, ᒪᓕᒃᓯᒪᓪᓗᓂᓗ ᑖᔅᓱᒪ ᒥᓂᔅᑕᐅᑉ ᓂᓪᓕᐅᑎᒋᖅᑲᐅᔭᖓᒍᑦ. 
 
ᒥᓂᔅᑕ ᐊᐱᕆᔪᒪᔭᕋ ᑕᕝᕙᓂ ᑕᐃᓐᓇ ᒪᑉᐱᒐᕐᒥᑦ ᒥᓂᔅᑕ ᐅᖃᖅᑲᐅᒻᒪᑦ ᐃᕐᓂᓱᒃᓰᓂᕐᒧᑦ ᐃᓕᓐᓂᐊᕈᑏᑦ 
ᖃᖏᖅᖠᓂᕐᒥᑦ ᐱᒋᐊᓚᐅᖅᓯᒪᒻᒪᑕ ᒪᐅᒐᒎᖅ ᐃᕐᓂᓱᒃᓰᓂᕐᒧᑦ ᐃᓕᓐᓂᐊᕈᑏᑦ ᒪᐅᓐᖓᖅᑕᐅᓂᐊᓕᕐᒪᑕ. ᖃᓄᖅ 
ᑕᒪᓐᓇ ᑐᑭᖃᕐᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᐃᓱᓕᑦᑎᒐᕕᑦ, ᐃᓛᒃ ᓯᕿᖑᔭᐃᑦ ᓄᖑᒻᒪᑦ. 
ᐊᑎᖁᑎᖃᒃᑲᓐᓂᕋᒪ ᐃᕝᕕᑦ ᐊᓯᐊᓂ. ᐊᐱᖅᓱᐊᓂᑉᐸᑕ ᑖᒃᑯᐊ ᐱᔭᕇᖅᐸᑕ ᐱᕕᖃᒃᑲᓐᓂᕈᓐᓇᓂᐊᖅᑐᑎᑦ. ᒪᑖᒻ 
ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᐃᕐᓂᓱᒃᓰᓂᖅ ᑕᒫᓂ ᐃᖃᓗᓐᓂ 
ᐱᑕᖃᖃᑦᑕᖅᓯᒪᔪᖅ ᓯᓚᑦᑐᖅᓴᕐᕕᒻᒥᑦ ᑲᖏᖅᖠᓂᕐᒥᑦ ᐃᕐᓂᓱᒃᓰᕕᑦᑕᖃᖅᑐᓂᓗ ᑕᐃᑲᓂ ᑲᖏᖅᖠᓂᕐᒥᑦ. ᑕᐃᒃᑯᐊ 
ᐃᓕᓴᖅᑐᑦ ᐋᓐᓂᐊᕕᒻᒥ ᒫᓂ ᐃᖅᑲᓇᐃᔭᓕᖅᖢᑎᒃ, ᐱᓕᒻᒪᒃᓴᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᐅᓇ ᐃᑯᒪᔪᓐᓇᐃᓕᖅᑰᕐᒪᓄᓇ ᖃᓂᙳᑎᒪ ᓇᓗᓇᐃᒃᑯᑕᑯᓗᐊ, ᑕᐃᒪ. . . ᐃᑉᐱᓄᓈ? 
ᐊᓱ. (ᑐᓵᔨᑎᒎᕈᓐᓃᖅᑐᖅ) ᐊᐱᕆᔪᒪᓪᓗᖓ. . . 
 
>>ᐃᓪᓚᖅᑐᑦ 
 
ᐊᓚᕋᓚᒃ (ᑐᓵᔨᑎᒍᑦ): ᓱᔪᖃᓕᕐᖓᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᖃᐅᒻᒪᖅᑯᑎᑕᖃᓐᖏᑦᑐᖅ. 
 
ᐊᓚᕋᓚᒃ (ᑐᓵᔨᑎᒍᑦ): ᖃᐅᒻᒪᖅᑯᑎᑕᖃᓐᖏᑦᑐᖅ, ᐊᓱ. (ᑐᓵᔨᑎᒎᕈᓐᓃᖅᑐᖅ) ᐅᕙᓂ ᑕᕝᕙᓂᔅᓴᐃᓐᓇᖅ 
ᓈᒻᒪᖅᑰᕐᒪᑦ ᑖᓐᓇ ᐊᐱᖅᑯᓯᕆᒐᓛᖕᓂᐊᖅᑕᕋ. ᑕᐃᑦᓱᒪᓂ ᒥᓂᔅᑕ Opening remarks-ᖃᖅᑎᓪᓗᒍ Standing 
Committee meeting-ᖃᖅᑎᓪᓗᑕ ᐃᑉᐸᒃᓵᓂ ᐅᖃᓚᐅᖅᓯᒪᖕᒪᑦ ᓯᕗᓪᓕᖅᐹᒥ ᐊᐱᕆᓚᐅᕐᓗᒍ. ᑕᐃᒃᑯᐊ 
ᐅᖃᓚᐅᖅᓯᒪᖕᒪᑦ ᑕᐃᒃᑯᐊ ᑕᒪᓐᓇ ᐃᓕᓐᓂᐊᖅᑎᑦᑎᓂᐅᔪᖅ ᓇᔭᙳᐊᖑᕐᓴᕐᓂᕐᒥᒃ ᐱᒋᐊᓪᓚᒃᑎᒋᐊᕋᓱᐊᕆᐊᒃᓴᒥᒃ 
ᓲᕐᓗ ᐱᔭᕆᐊᖃᓪᓚᑦᑖᕐᒪᑦ ᐊᒻᒪᓗ ᓯᕗᒻᒧᐊᒍᑎᒃᓴᕆᓂᐊᕋᑦᑎᒍ.  
 
ᑕᒪᓐᓇ ᐱᓪᓗᒍ ᐃᓕᓐᓂᐊᖅᑐᖃᕐᓯᒪᔾᔫᒥᓕᕐᐸᑦ ᐊᑭᓗᓐᓂᕐᓴᐅᓇᔭᕐᒪᑦ ᓇᓗᓇᓐᖏᒻᒪᑦ ᓄᓇᕗᑦ ᒐᕙᒪᒃᑯᓐᓄᑦ 
ᐅᑯᓇᙵᐅᒻᒪᓃ Agency Nurses. ᑕᐃᒃᑯᐊ ᑲᓇᑕᐅ ᓯᓚᑖᓂ ᓇᔭᙳᐊᑦ ᑎᑭᑎᖃᑦᑕᖅᑕᕗᑦ ᑖᒃᑯᐊᒎᖅ 
ᐊᑭᓗᓐᓂᕐᓴᐅᓇᔭᕐᒪᑕ ᖃᓄᑭᐊᖅ ᐊᑭᓗᖕᓂᕐᓴᐅᓇᔭᕐᓂᖏᓐᓂᒃ ᖃᓄᖅ ᓱᓇᒧᑦ 
ᑮᓇᐅᔭᓕᐊᑦᑎᐊᖏᓐᓂᕐᓴᐅᓂᐊᕐᐸᓪᓗ ᐅᕙᓪᓘᕝᕙ ᐅᑯᐊ ᓄᓇᕗᒻᒥᐅᑕᐃᑦ ᑕᒪᒃᑯᓄᖓᑦ ᓯᓚᑎᒥᙵᖅᑐᓂᒃ 
ᓇᔭᙳᐊᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐄ, ᑕᕝᕙᓃᑉᐳᒍᑦ H-4-ᒦᑦᑐᒍᑦ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ  

ᒪᑐᐃᖅᓯᔾᔪᑎᒃᑲᐃᒃᑯᐊ ᓂᓪᓕᐅᑎᒋᕙᓪᓚᐃᖅᑲᐅᒻᒪᒋᑦ, ᐋᓐᓂᐊᓯᐅᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᑕ.  
 
ᐃᒃᑯᐊ ᓂᑭᑦᑖᕈᑎᒋᔭᐅᖃᑦᑕᖅᑐᑦ ᐊᑭᑐᔪᕐᔪᐊᒻᒪᕆᐊᓘᖕᒪᑕ. ᐃᖅᑲᓇᐃᔭᖅᑎᑦᑎᓂᐊᕐᓂᖅ ᐋᓐᓂᐊᓯᐅᖅᑎᓂ 
ᓄᓇᕗᒻᒥ ᐱᓯᒪᒍᒪᒧᑦ ᐃᓕᓐᓂᐊᕐᓂᖅ ᐱᓕᒻᒪᒃᓴᐃᓂᖅ ᐃᓕᓐᓂᐊᓯᓐᓈᕐᓗᑎᒡᓗ ᐃᖅᑲᓇᐃᔭᖅᑐᑦ ᑕᒪᒃᑯᐊ 
ᐅᓄᖅᓯᒋᐊᖅᑎᓐᓇᓱᓐᓂᐊᖅᑕᕗᑦ ᑖᒃᑯᐊ ᐊᑐᕐᓗᑎᒃᑯᑦ.  
 
ᑕᒪᓐᓇ ᐋᔩᕈᑎᒋᔭᐅᔪᖅ ᓱᓕ. 
 
ᑕᐃᒃᑯᐊ ᓂᑭᑦᑖᖃᑦᑕᖅᑐᑦ ᐊᑭᑐᔪᕐᔪᐊᒻᒪᕆᐊᓘᖕᒪᑕ ᑕᐅᓇᙵᑦ ᒪᐅᙵᖅᑎᑕᐅᔭᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ 
ᐊᒻᒪᓗ ᓂᑭᑦᑖᖃᑦᑕᕐᓂᖏᑦ ᓄᓇᓕᖕᓄᑦ.  
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑕᐃᒪᓐᓇᐃᓕᖓᔫᒐᓗᐊᖅ ᑐᑭᓯᐊᓗᐊᖅᑑᔭᙱᓐᓇᒻᒪ ᑖᓐᓇ ᑐᓵᔾᔪᑎᒐ 
echo-ᖃᖅᖢᓂᓗ Bass-ᓕᒻᒪᕆᐊᓘᖕᒪᑦ, low tone-ᖑᕙᓪᓚᐃᒻᒪᑦ, ᑐᑭᓯᒐᓚᑉᐸᓪᓚᐃᔪᖓᐅᒐᓗᐊᖅ.  
 
ᐊᒻᒪᓗ, ᐊᐱᕆᒋᐊᓪᓚᒃᑲᓐᓂᕈᒪᓪᓗᖓ ᑕᐃᒪ ᑕᐃᒃᓱᒪᓂ ᐅᕙᑦᑎᓐᓄᑦ ᐅᖃᓪᓚᑎᒃᓗᒍ ᑕᒪᓐᓇ ᐱᔾᔪᑎᒋᓪᓗᒍ 
ᐃᖅᑲᐃᔾᔪᑎᒋᒋᐊᒃᑲᓐᓂᕋᒃᑯ ᐃᓱᒪᒌᓐᓇᕋᒃᑯ ᐊᐱᕆᒋᐊᒃᑲᓐᓂᕈᒪᓪᓗᒍ ᑕᐃᔅᓱᒪᓂ ᑕᒪᓐᓇ ᐋᖅᑭᐅᒪᑎᑦᑎᓇᓱᐊᕐᓂ 
Strategy ᐋᖅᑭᒃᑕᐅᓯᒪᔪᖅ ᐃᓱᒪᒋᔭᐅᓯᒪᔪᖅ ᑕᒪᒃᑯᐊ ᓇᔭᙳᐊᒃᓴᖑᖅᑎᑦᑎᓇᓱᐊᕐᓂᕐᒧᑦ ᐃᓕᖓᔪᖅ 
ᐃᓕᓐᓂᐊᖅᑎᑦᑎᓇᓱᐊᕐᓂᕐᒧᑦ. ᐱᔾᔪᑎᒋᓪᓗᒍ, ᐊᕗᖓᑲᓪᓛᓗᒃ ᓲᕐᓗ ᓯᕗᓂᒃᓴᑲᓪᓚᒻᒪᕆᐊᓗᑦᑎᓐᓄᑦ 
ᐃᓕᖓᓂᕋᕐᓱᓂ ᐅᓚᐅᕐᓯᒪᖕᒪᑦ ᐊᒻᒪᓗ, ᐅᓪᓗᒥ ᓱᓕ ᐊᑐᕋᓗᐊᖅᖢᓂ. ᑖᓐᓇᑭᐊᖅ ᖃᓄᖅ ᑐᑭᖃᖅᐸ 
ᐅᖓᓯᑦᑎᒋᔪᒧᑦ ᐃᓕᓐᓂᐊᕐᓂᐅᖃᑦᑕᓚᖓᔪᖅ ᑐᓵᔭᐅᔪᒪᓯᒪᖃᑦᑕᓪᓚᕆᖕᒪᑦ ᓇᔭᙳᐊᖑᖅᓴᔪᒪᔪᓄᑦ, ᖃᑯᒍᑭᐊ 
ᐃᓕᓐᓂᐊᕈᓐᓇᐃᓕᑎᑕᐅᔪᒫᖅᐳᑦ ᑖᓚᖃᑦᑕᕐᓂᖓ ᐱᔾᔪᑎᒋᓪᓗᒍ ᐅᖃᓚᐅᕐᓯᒪᓂᕆᔭᐃᑦ Long term effort-
ᓚᓚᐅᖅᓯᒪᒐᕕᑦ. ᖃᓄᑭᐊᖅ ᑖᓐᓇ ᓯᕗᓂᒃᓴᑎᓐᓄᑦ ᐅᖓᓯᑦᑎᒋᔪᒧᑦ ᑐᑭᖃᖅᖢᒍ ᐅᖃᐅᓯᕆᓚᐅᖅᓯᒪᕕᐅᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᕘᒥ ᐋᓐᓂᐊᓯᐅᖅᑏᑦ 
ᐃᖅᑲᓇᐅᔭᖅᑎᑖᕋᓱᓐᓂᖅ ᐊᓯᔾᔨᖅᑕᐃᓐᓇᓂᐊᕐᒪᑦ. ᑕᓪᓕᒪᓄᑦ ᐊᕐᕌᒍᓄᑦ ᐋᖅᑭᒃᓯᒪᓪᓗᓂ ᐅᖓᑖᓄᓪᓗ. ᑖᓐᓇᓗ 
ᐃᑲᔪᖅᓱᕋᓱᒃᖢᑎᒃᑯ ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᕋᓛᖏᓐᓂᒃ ᐋᖅᑭᒃᓯᓯᒪᔪᒍᑦ ᓇᐅᑦᑎᖅᓱᖅᑎᒋᔭᐅᓂᐊᖅᑐᓂᒃ 
ᑲᒪᔨᐅᓂᐊᖅᑐᓂᓪᓗ ᑕᒪᑐᒥᖓ, ᐊᕗᖓᐅᔨᓯᒪᓪᓗᒍ ᐋᖅᑭᒃᓯᒪᔭᕗᑦ, ᐅᖃᖅᑲᐅᒐᒪ ᑕᓪᓕᒪᓂᒃ ᐋᕐᕌᒍᓂᒃ 
ᐱᒋᐊᕈᑎᒋᓗᒍ ᑕᐅᕗᖓᓕᒫᖅ ᐊᑐᖅᑕᐅᒐᔭᖅᑐᓐ.  
 
ᐃᓛᒃ ᐃᓅᓕᓴᐃᔩᑦ ᓄᓇᓕᓐᓂ ᐱᑕᖃᕈᒥᓇᕐᒪᓐ ᐋᓐᓂᐊᕕᒻᒥᓪᓗ ᐊᒻᒪᓗ ᐃᑲᔪᖃᑦᑕᕐᓗᑎᒃ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖓᓐᓂᒃ ᐋᓐᓂᐊᓯᐅᖅᑎᓕᕆᓂᕐᒥᒃ ᐱᓕᕆᐊᖃᑦᑎᓪᓗᑕ. ᑕᐃᒪᐃᑦᑑᒻᒪᑦ 
ᐊᕗᖓᐅᔨᓯᒪᓪᓗᓂ ᐸᕐᓇᐅᓯᐊᕆᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 

ᐊᓚᕋᓚᒃ: ᓇᓗᓇᐃᒃᑲᓂᕐᒥᒻᒪᑦ ᓄᖅᑲᖅᑎᑕᐅᓂᐊᓕᕋᓱᒋᓐᓈᓪᓗᑎᒃ ᐃᓚᖏᑦ ᑲᔪᖏᕈᓐᓃᖃᑦᑕᕐᒪᑕ 
ᖃᐅᔨᒪᓪᓚᕆᖏᖢᑎᒃ, ᑐᓴᐅᒪᑦᑎᐊᖏᑦᖢᑎᓪᓗ ᓄᖅᑲᑦᑎᑕᐅᕌᓪᓚᓂᖅᐸᑦ ᑕᒪᓐᓇ ᐱᐊᓂᖏᓪᓗᑎᓪᓗ 
ᐃᓱᒫᓗᖃᑦᑕᖅᑐᓐ ᐊᒥᓲᒥᒻᒪᑕ ᐊᒻᒪᓗ ᐊᐱᕆᒃᑲᓐᓂᕈᒪᓪᓗᑎᑦ  
 
ᐅᖃᓚᐅᖅᓯᒪᒐᕕᑦ ᑕᐃᑲᓂ ᑖᓐᓇᒎᖅ ᒐᕙᒪᕗᑦ your department ᐱᓗᐊᖅᑐᒥᒃ ᓇᕿᑦᑎᖅᑐᖅᓯᒪᓚᖓᒻᒪᑕ 
ᑕᒪᑐᒧᖓ ᐃᓕᓐᓂᐊᕐᕈᒪᓕᖅᑐᖃᒃᑲᓂᖅᑯᓪᓗᒍ ᑕᒪᒃᑯᓂᖓ ᐃᓕᓐᓂᐊᕈᒪᔪᔅᓴᐅᓇᔭᖅᑐᓂᒃ High School-
ᕌᓂᒃᑐᓂᓪᓘᓐᓃᑦ ᐃᓕᓐᓂᐊᕐᕆᐊᒃᑲᓐᓂᕈᒪᔪᓂᒃ ᖄᖓᒍᒃᑲᓐᓂᖅ ᐃᓕᓐᓂᐊᕐᓂᕆᔭᖏᑦᑕ. ᑕᐃᒪ 
ᓂᕿᑦᑎᖅᑐᕈᒫᓐᓂᐊᕐᓂᕋᓚᐅᕐᕋᕕᑦ ᓇᕆᐊᖃᓪᓗᑎᓪᓗ ᐱᔪᒥᓵᕈᑎᔅᓴᓂᒃ. Friday-ᒧᑦ ᐅᓪᓗᒥ ᐅᖃᑦᑕᐃᓕᓐᖏᓪᓗ 
ᓱᓇᒥᒃ ᓇᓄᕕᓂᒐᓚᓐᓂᒃ ᒧᒥᖃᑦᑕᓂᐊᖅᑐᓂᒃ, ᖃᒡᒋᖃᑦᑕᓂᐊᖅᑐᓂᒃ ᕿᓚᐅᔾᔭᖃᑦᑕᓂᐊᖅᑐᓂᐅᖏᑦᑑᒐᓗᐊᖅ 
ᑭᓯᐊᓂ ᓱᓇᓂᑭᐊᖅ ᓇᕆᐊᖃᕋᔭᖅᐱᓰ ᐱᔫᒥᓵᕈᑎᔅᓴᓂᒃ ᓇᔭᓐᖑᐊᖑᖅᓴᓂᕐᒧᑦ 
ᐃᓕᓐᓂᐊᕐᕈᒪᓕᖅᓴᐃᓇᔭᕈᑎᔅᓴᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕐᕋᒃᑯᑦ ᑖᒃᓱᒥᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᓚᖏᑦ ᑕᐃᒃᑯᐊ ᐱᒋᐊᕈᑕᐅᔪᑦ ᓇᐅᑦᓯᑐᖅᑕᕗᑦ ᑲᔪᖏᖅᓴᐅᑕᐅᔪᑦ 
ᐱᔭᐅᓚᐅᕐᒪᓐ ᓴᖅᑭᑕᐅᓯᒪᓪᓗᑎᒃ ᐊᖏᖃᑎᒌᒐᓱᐊᕐᓂᒃᑯᑦ ᑕᐃᒃᑯᑎᒎᓇ ᓯᕕᑐᔪᒧᑦ ᐃᓕᓐᓂᐊᕈᑎᔅᓴᓂᒃ 
ᐱᓕᕆᔾᔪᑎᖃᕐᓂᖅ ᑕᒪᓐᓇ ᓄᓇᕗᒻᒥ ᐋᓐᓂᐊᓯᐅᖅᑎᕈᕋᓱᐊᖅᑐᓂᒃ ᑕᐃᒃᑯᐊ ᐃᓕᓐᓂᐊᕈᓐᓇᓂᐊᕐᒪᑕ.  
 
ᑕᐃᒃᑯᐊ ᐃᓕᓐᓂᐊᕈᑎᔅᓴᐃᑦ ᓯᓚᑦᑐᖅᓴᕐᕕᒻᒥ ᓴᓇᔭᐅᓗᑎᒃ ᐊᖏᓪᓕᒋᐊᖅᑕᐅᓗᑎᓪᓗ ᐊᒡᒍᑐᖅᓯᒪᓂᕐᒥᒃ ᓲᕐᓗ 
ᑲᖏᕐᖠᓂᕐᒥ, ᐃᖃᓗᒃᑑᑦᑎᐊᕐᒥᓗ. ᐃᓚᖏᑦᑕᐅᖅ ᑐᒃᓯᕋᐅᑎᒋᓯᒪᔭᕗᑦ ᐃᒻᒪᖄ 15-ᓂᒃ ᐃᓕᓐᓂᐊᑎᑦᑎᐊᓚᓪᓗᑕ 
ᐃᖃᓗᒃᑑᑦᑎᐊᕐᒥ ᐊᒻᒪᓗ 15-ᓂᑦ ᖃᖏᖅᖠᓂᕐᒥ ᐃᓕᓐᓂᐊᕐᑎᑦᑎᓗᑕ.  
 
ᑕᐃᒃᑯᐊ ᐃᓚᖏᓪᓗ ᕿᒥᕐᕈᓇᒃᑕᕗᑦ ᐃᓕᓐᓂᐊᖅᑏᑦ. ᐃᓚᖏᓪᓗ ᐃᓕᓐᓂᐊᕐᑎᐊᖅᓯᒪᔭᕆᐊᖃᑦᑑᒐᓗᐊᑦ Science-
ᓂᒃ ᑭᓱᓕᕆᓂᑐᐃᓐᓇᕐᒧᑦ ᖃᐅᔨᓴᐃᓂᕐᒥᒃ ᑖᒃᑯᐊᑦᑕᐅᖅ ᐱᖃᓯᐅᑎᓪᓗᑎᒃ.  
 
ᐊᒻᒪᓗᒃᑕᐅᖅ ᕿᓂᕐᒥᔪᒍᑦ ᐊᑐᓕᖅᑎᑦᑎᓂᕐᒥᒃ ᐱᓕᕆᔨᒻᒪᕆᐅᔪᑦ 
ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᑦᑕᕆᐊᖃᕐᓂᖓᓂᒃ ᐱᓕᕆᕕᑦᑕ ᐃᓗᐊᓂ ᐋᓐᓂᐊᓯᐅᖅᑏᑦ ᐱᔾᔪᑎᒋᓪᓗᒋᑦ.  
ᐱᓗᐊᖅᑐᒥᒃ ᐊᒻᒪᓗᒃᑕᐅᖅ ᐸᕐᓇᐃᒻᒥᔪᒍᑦ ᐋᓐᓂᐊᓯᐅᖅᑎᕈᕆᐅᔅᓴᓂᕐᒧᑦ ᐃᓕᓐᓂᐊᕐᕈᑎᔅᓴᐅᓂᐊᖅᑐᓄᒃ. ᑕᒪᔾᔭ  
ᐅᐸᓗᖓᐃᔭᐅᑎᕗᑦ ᐅᓄᑲᓪᓚᒃᑐᑦ. ᑕᐃᒃᑯᐊ ᐊᐅᓚᑎᓐᓇᓱᒃᑕᕗᑦ ᐱᓕᕆᕕᑦᑕ ᐃᓗᐊᒍᑦ ᐅᓄᑲᓪᓚᖕᒪᑕ  
 
ᐅᑎᖅᑎᑦᑎᕕᐅᓂᕐᒧᑦ ᐊᑭᓕᖅᑕᐅᓂᕐᒧᑦ ᐱᔾᔪᑎᐅᖕᒪᑕ ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐊᖅᑯᑎᒋᓗᒋᑦ ᐋᓐᓂᐊᓯᐅᑎᑖᕋᓱᒃᐹᓪᓕᕐᒧᑦ ᓄᓇᕗᒥ. ᑕᐃᒃᑯᐊ ᐱᔭᕇᖅᑕᐅᒃᐸᑕ ᐊᖏᖃᑎᒌᒐᓱᐊᕐᓂᖅ 
ᑲᑐᔾᔨᖃᑎᒌᖏᓐᓂ ᐃᖅᑲᓇᐃᔭᖅᑏᑦ ᐱᓕᕆᕕᕗᑦ ᐱᖃᓯᐅᔾᔨᓛᖅᑐᑦ ᐸᕐᓇᐅᑎᒋᔭᑦᑎᓐᓄᑦ ᐊᑐᓕᖅᑎᑦᑎᓂᕐᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᕗᓪ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᐃᑦ ᑭᓯᐊᓂ, ᑭᓯᐊᓂᓱᓕ (ᑐᓵᔨᑎᒍᑦ) ᖃᓪᓗᓈᑎᑐᑦ 
ᖃᓪᓗᓇᐅᔭᑲᐃᓐᓇᕐᓂᐊᕋᒪ ᖃᓄᐃᒃᓴᖏᒃᑯᕕᑦ.  

ᑕᐃᒃᑯᐊ ᐃᓕᓐᓂᐊᖅᑏᑦ ᐱᔫᒥᓴᖅᑕᐅᓂᖓ ᑲᔪᖏ6ᓴᖅᑕᐅᓂᖓ ᐊᒃᓱᐊᓗᒃ ᐱᖕᒪᕆᐅᖕᒪᑕ. ᐃᓚᖏᑦ 
ᐃᓕᓐᓂᐊᖅᑏᑦ ᐅᒃᐱᕈᓱᒍᓐᓃᖃᑦᑕᕐᒪᑕ ᑕᑯᓚᐅᙱᒻᒪᑕ ᓴᖅᑭᔮᖅᑎᑕᐅᔪᓂᒃ ᑲᔪᖏᖅᓴᐃᔪᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖓᓐᓂᖔᖅᑐᓂᒃ. ᖃᐅᔨᒪᔪᖓ ᐃᓕᔅᓯ ᐊᒃᓱᕈᑦᑎᐊᕐᖢᓯ ᐃᓕᓐᓂᐊᕋᔅᓯ 
ᐱᓕᕆᖃᑎᖃᕐᓱᓯ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᒋᔭᖓᓐᓂ ᐋᖅᑭᒋᐊᖁᓪᓗᒋᑦ ᑕᒪᒃᑯᐊ. 
ᐃᖅᑲᓇᐃᔭᖅᑎᑖᖁᓪᓗᒋᑦ ᐋᓐᓂᐊᓯᐅᑎᓂᒃ ᓄᓇᕗᒥ.  
 
ᐃᒻᒪᖃ ᒥᓂᔅᑕᖃᐃ ᐅᖃᕈᓐᓇᕐᐸᖄ ᑐᑭᓯᓇᖅᑐᖅᑕᖃᕐᒪᖔ ᑲᔪᖏᕐᓴᐅᑎᓂᒃ ᑎᑎᕋᕐᓯᒪᔪᓂᖕ? 
ᓇᓃᑦᑐᖃᖅᑐᒃᓴᐅᔫᒐᓗᐊᖅ ᓄᓇᕗᒥ. ᓄᓇᓕᖕᓄᖅᑲᐃ ᑐᓂᐅᖅᑲᒃᑕᐅᙱᑐᐃᓐᓇᖅᑐᖃᐃ. ᐃᒻᒪᖄ ᒥᓂᔅᑕ 
ᐊᑐᐃᓐᓇᐅᑎᑦᑎᔪᓐᓇᕐᒪᖔᑦ ᑕᒪᒃᑯᓂᖓ ᑐᑭᓯᒋᐊᖅᑎᑦᑎᔾᔪᑎᐅᖃᑦᑕᖅᑐᓂ ᐱᓕᕆᕕᔅᓯᓐᓂᖔᖅᑐᓂᒃ 
ᐃᓕᓐᓂᐊᕆᐊᖃᑦᑕᖁᔨᓗᑎᒃ ᑲᔪᖏᕐᓴᐃᓗᑎᒃ ᐋᓐᓂᐊᓯᐅᑎᕈᕆᐊᕐᓴᓂᕐᒧᑦ ᐃᓕᓐᓂᐊᖃᑦᑕᕐᓂᐊᕐᒪᑕ.  
 
ᐊᑎᓕᐅᕈᔅᓯ ᑐᒃᓯᕋᐅᑎᑦ ᐃᓛ ᐃᓕᓐᓂᐊᕈᒪᔾᔪᑎᑎᒍᑦ ᐃᓕᓐᓂᐊᕆᐊᕈᓐᓇᕋᔭᕐᒥᖕᒪᑕ. ᐅᑭᐅᖏᑦ 
ᐃᓱᒫᓗᒋᙱᓪᓗᒋᑦ ᕿᑐᕐᖓᖃᐅᓗᐊᕐᕈᕕ ᒪᕐᕉᓐᓂᒃ ᐱᖓᓱᓂᒡᓘᓐᓃᑦ ᐊᑎᓕᐅᖃᑕᐅᒋᑦ 
ᐃᓕᓐᓂᐊᕈᒪᓇᓱᖃᑕᐅᒋᑦ. ᑕᐃᒪᓐᓇᐃᑦᑐᓂᒃ ᑲᔪᖏᕐᓴᐃᔪᓂᒃ. ᑕᐃᒪᓐᓇᐃᓕᓚᐅᕐᓯᒪᕗᖅ ᐊᖏᔪᖅᑳᕐᔪᐊᕗᑦ 
ᐅᖃᓚᐅᕐᓯᒪᖕᒪᑦ ᐅᓇᓚᕕᒡᔪᐊᖅᑐᐊᓘᑎᓪᓗᒋᑦ ᐅᓇᑕᕇᐊᖁᔨᔪᐊᓘᖃᑦᑕᓕᓚᐅᕐᓯᒪᖕᒪᑦ ᑕᐃᒪᓐᓇᑕᐅᖅ 
ᐃᓕᓐᓂᐊᕐᓂᖅ ᑕᐃᒪᓐᓇ ᐱᖃᓯᐅᔾᔭᐅᓗᓂ.  
 
ᑕᒪᒃᑯᐊ ᓇᓗᓇᐃᑦᑎᐊᒃᑲᓐᓂᕐᓗᒋᑦ ᐱᓪᓗᐊᑕᐅᓂᖏᑦ ᒐᕙᒪᒃᑯᑦ ᑕᐃᒪᐃᑦᑐᓐᓇᕐᒪᖔᑕ ᖃᓄᐃᓕᐅᕐᒪᖔᓯ 
ᐅᓂᒃᑳᕈᓐᓇᕐᒪᖔᕐᐱᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᕈᒪᖕᒥᔭᕋ ᑖᓐᓇ 
ᒪᓕᒐᓕᐅᖅᑎᐅᔪ ᓴᖅᑭᑦᑎᖕᒪᑦ ᑖᔅᓱᒥᖓ ᐱᔾᔪᑎᒋᓪᓗᒍ ᓯᕗᓂᒃᓴᕿᑦᑎᐊᕈᓐᓇᖃᑦᑕ ᑕᐃᒪᓐᓇ 
ᐋᓐᓂᐊᖃᕐᓂᖏᑦᑐᓕᕆᓂᕐᒧᑦ ᐱᓕᕆᖃᑕᐅᓗᑕ.  
 
ᐃᖅᑲᓇᐃᔭᖅᑎᓪᓗᑕ ᑖᒃᑯᐊ ᑲᔪᖏᖅᓴᖅᑎᓪᓗᒋᑦ ᓄᓇᕗᒻᒥᐅᑦ ᑎᒍᓯᖁᓪᓗᒋᑦ ᐃᖅᑲᓇᐃᔭᕐᓂᕐᒥᒃ ᐃᓅᓕᓴᐃᔨᒃᑯᑦ 
ᐱᓕᕆᕕᖓᓂ ᑕᒪᓐᓇ ᐊᒃᓱᕈᕐᓇᖅᑑᖕᒪᑦ ᐃᓘᓐᓇᑕᖃᐃ ᐊᔭᐅᖅᑐᐃᔪᓐᓇᕐᓂᐊᖅᑐᒍ ᒪᓕᒐᓕᐅᖅᑎᐅᔪᒍᑦ 
ᐃᑲᔪᖅᑎᐅᖁᓪᓗᑕ ᐋᓐᓂᐊᓯᐅᑎᑖᕋᓱᖕᓂᕐᒥᒃ ᐋᓐᓂᐊᓯᐅᑎᖃᖁᓪᓗᒋᓪᓗ ᐃᓅᓕᓴᐃᔨᒃᑯᑦ ᐃᓗᐊᓂ ᐱᓕᕆᕕᖓᑕ.  
 
ᑕᐃᒪᐃᓕᓚᐅᖅᑎᓪᓗᖓ, ᐱᓕᕆᐊᒃᓴᖃᕋᑦᑕ ᐆᒃᑑᑎᕆᔭᐃ ᐅᖃᐅᓯᕆᑲᐃᓐᓇᕐᓂᐊᕋᒃᑭᑦ ᓴᓇᓇᓱᒃᑕᕗᑦ 
ᑲᔪᖏᕐᓴᐃᔾᔪᑎᒋᓇᓱᒃᑕᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓐᓂ. ᑕᐃᒃᑯᑎᒎᓇᕐᓗ ᐱᒍᒪᓇᓱᒍᑎᒍᑦ 
ᓇᓚᐅᑦᑖᕈᑎᑎᒍᑦ ᓴᖅᑭᔮᖅᑎᑦᑎᓂᐊᖅᑐᒍᑦ ᐅᑭᐅᖅᑕᖅᑐᒥ ᐱᓕᕆᓂᐊᖅᑐᑦ ᐋᓐᓂᐊᓯᐅᑏᑦ 
ᐃᖅᑲᓇᐃᔭᓕᒻᒪᖕᓂᐊᕐᒪᑕ ᐅᑭᐅᖅᑕᖅᑑ ᐋᓐᓂᐊᕕᐊᓂ ᑕᐃᒪᓐᓇᐃᑦᑐᓂᒃ ᐱᔪᒪᓇᓱᒍᑎᓂᒃ ᓇᓚᐅᑦᑖᕈᑎᓂᒃ.  
 
ᓴᓇᓇᓱᓕᕐᒥᔪᒍᑦ ᒫᓐᓇᐅᔪᖅ ᑕᓪᓕᒪᖅ 14-ᖑᔪᑦ ᐋᓐᓂᐊᓯᐅᑎᒃᓴᐃᑦ ᐱᔭᕇᕐᓯᓚᐅᖅᑐᑦ ᓄᓇᕗᒥ ᑖᒃᑯᐊ ᑲᓇᑕᒥ 
ᓇᓕᐊᓐᓂᑐᐃᓐᓇᖅ ᐃᖅᑲᓇᐃᔭᕈᓐᓇᖅᑐᑦ. ᐃᓄᖕᓂᒃ ᐋᓐᓂᐊᓯᐅᑎᓂᒃ ᐃᖅᑲᓇᐃᔭᖅᑐᖃᓕᖅᑐᖅ ᓄᓇᕗᒥ.  

ᑲᖏᖅᖠᓂᕐᒥ ᒪᕐᕉᒃ ᐋᓐᓂᐊᕕᖕᓂ ᑕᑯᔭᖅᑐᖅᑎᑕᐅᓚᐅᕋᒪ ᐱᖓᓱᓕᐅᖅᑐᑦ ᐋᓐᓂᐊᓯᐅᑏᑦ ᐃᓅᓪᓗᑎᑦ ᐃᓚᖓᑦ 
ᐊᕐᕕᐊᕐᒥᐅᑕᐅᓪᓗᓐᓂ ᖃᐅᔨᒪᑦᑎᐊᖅᑰᖅᑕᐃ ᑐᐊᕕᕐᓇᖅᑐᒃᑯᕕᖕᒥ ᐃᖅᑲᓇᐃᔭᕐᖢᑎᒃ ᑕᐃᒃᑯᐊ ᐊᑐᖅᑕᐅᓪᓗᑎᑦ 
ᐊᔾᔨᒧᒋᔭᐅᖃᑦᑕᕐᓂᐊᕐᒪᑕ ᐃᔾᔪᐊᒐᒃᓴᑦᑎᐊᕙᐅᓗᑎᒃ ᐃᓅᖃᑎᒋᔭᖏᓐᓄᑦ ᐊᑐᖅᑕᐅᓂᐊᖅᑐᑦ ᑕᒪᒃᑯᐊ ᑕᕙ 
ᐱᓕᕆᐊᕆᔭᕗᑦ ᓴᓇᓇᓱᒃᑕᕗᑦ.  
 
ᑲᔪᖏᖅᓴᐃᖃᑦᑕᕐᓂᖅ ᐱᔾᔪᑎᒋᓪᓗᒍ ᐃᓕᓐᓂᐊᕐᑎᑦᑎᖃᑦᑕᓂᕐᒥᒃ ᐃᓕᓐᓂᓄᐊᒐᔅᓴᐃᓪᓗ ᓴᖅᑭᔮᕐᓂᖏᓐᓂᒃ 
ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᖏᔅᓴᐃᔾᔪᑎᖃᓐᓂᖅᓴᐅᖁᓪᓗᒍ ᑖᓐᓇ ᒥᓂᔅᑕᖓᓐ 
ᐃᓕᓐᓂᐊᖅᑐᓕᕆᔨᒃᑯᑦ ᑭᓯᐊᓂ ᐃᑲᔪᖅᓯᖅᑕᐅᔭᕆᐊᖃᒻᒥᔪᖅ ᐃᓕᓐᓂᐊᖅᑎᓂᒃ ᐃᓅᓕᓴᐃᓂᕐᒧᑦ 
ᐃᓕᓐᓂᐊᖅᑐᓂᒃ. ᐃᖅᑲᓇᐃᔭᖃᑎᒋᓗᒋᑦ ᑲᔪᖏᔅᓴᐃᖃᑎᒋᓗᒋᑦ ᐋᓐᓂᐊᓯᐅᑎᕈᕆᐅᔅᓴᖁᓗᒋᑦ ᑕᖅᑲᒃᑯᓂᖓ 
ᓄᓇᓕᑦᑎᓐᓂ.  
 
ᐊᒻᒪᓗᒃᑕᐅᖅ ᐃᖅᑲᓇᐃᔭᖅᑎᑖᕐᓂᐊᕐᒥᔪᑦ. ᑕᒪᒃᑯᐊ ᔫᓐ 8-ᖑᑎᓪᓗᒍ ᓯᓚᑦᑐᔅᓴᖅᕕᒻᒥᒃ ᐃᓕᓐᓂᐊᖅᑏᑦ 
ᐱᔭᕇᖅᓯᓂᐊᕐᓕᕐᒪᑕ ᑕᐃᒃᑯᐊ ᑕᒫᓃᖃᑕᐅᔪᑦ ᐱᔭᕇᖅᓯᔪᓄᑦ ᐅᐸᒍᑎᖁᓂᐊᖅᑕᒃᑲ. 
 
ᑖᒃᑯᐊ ᐱᓕᕆᓂᐅᔪᖅ ᑲᔪᓯᑎᓐᓇᓱᒃᑕᕗᑦ ᓴᓇᓯᒪᓪᓗᑕ ᐋᓐᓂᐊᖅᓯᐅᑎᑖᕋᓱᓐᓂᕐᒧᑦ ᓄᖅᑲᑎᑦᑎᑕᐃᓕᒪᓂᕐᒧᓪᓗ 
ᐋᓐᓂᐊᓯᐅᑎᓂᒃ ᐅᐸᓗᖓᐃᔭᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕌᓛᒃ. 
 
ᐊᓚᕋᓚᒃ: ᑕᐃᒪ. 
 
ᐃᒃᓯᕙᐅᑕᖅ: ᑕᐃᒫᕐᒪᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕆᐊᒋᐊᒃᑲᓐᓂᒐᓚᓪᓗᖓᖃᐃ ᒥᔅᑕ ᑰᓕ ᐅᖃᐅᓯᕆᖅᑲᐅᔭᖓᑕ ᐃᓗᐊᓄᑦ 
ᑕᕝᕙᓂ H-4-ᒥ. Directorate. ᑕᐃᓐᓇ Training and Health Strategy ᐅᖃᐅᓯᕆᔭᐅᖃᑦᑕᖅᓯᒪᔪᖅ. 
ᐊᑐᖅᑕᐅᔪᒪᔪᖅ ᑕᒪᒃᑯᐊ ᐋᓐᓂᐊᓯᐅᖅᑎᖃᕐᓂᖅ ᓄᓇᓕᓐᓂ ᓄᓇᕗᒻᒥᐅᓂᒃ ᖃᓄᖅ ᐱᕚᓪᓕᕈᓐᓇᕋᔭᕐᒪᖔᑦᑕ.  
 
ᑐᓴᕋᓗᐊᖅᐳᖓ 14-ᓂᒃ ᐊᒻᒪᓗ ᖁᕕᐊᒋᑦᑎᐊᖅᖢᒍ. ᐊᒻᒪ ᑖᒃᑯᐊ ᐋᓐᓂᐊᓯᐅᖅᑎᐅᔪᑦ ᒫᓐᓇ ᒥᑦᑎᒪᑕᓕᖕᒥ 
ᐆᑦᑑᑎᒋᓗᒍ ᐋᓐᓂᐊᓯᐅᖅᑎᖃᕋᑦᑕ ᐃᓅᖏᖦᖢᓂᓗ ᖃᓪᓗᓈᖑᖏᖦᖢᓂᓗ, ᓄᓇᓕᒻᒥᐅᑕᓪᓚᕆᒋᓪᓗᑎᒍ.  
 
ᐃᖅᑭᓕᒻᒥᒃ ᐸᓂᖓ ᐃᓕᓴᐃᔨᐅᓪᓗᓂ ᑕᑉᐱᑲᓂ, ᐊᓈᓇᖓ ᐋᓂᐊᓯᐅᖅᑎᐅᓪᓗᓂ. ᐃᓅᖃᑕᐅᑐᐃᓐᓇᑦᑎᐊᖅᑐᖅ 
ᐅᕙᑦᑎᓐᓄᑦ. ᐊᑯᓂᐊᓗᒃ ᑕᑉᐱᑲᓃᓕᖅᑐᖅ. ᑭᓯᐊᓂ ᓴᐱᓕᖃᑦᑕᖅᑐᖅ ᑖᒃᑯᐊ agency nurses ᑎᑭᒃᑳᖓᑕ 
ᑕᐃᒪᖓᒡᒎᖅ ᐃᓕᓐᓂᐊᑎᒃᑲᓐᓂᕆᐊᖃᐃᓐᓇᐅᔭᖅᑎᐊᒻᒪᑕ. ᐃᓕᓐᓂᐊᖅᑎᖃᑦᑕᕐᒪᒋᒡᒎᖅ ᖃᐅᔨᒪᖃᑦᑕᖏᒻᒪᑕ 
ᒥᓯᓯᔅ ᖃᔮᖅ ᐅᕝᕙᓘᓐᓂᑦ ᒥᓯᓯᔅ ᑲᑦᓴᒃ ᖃᓄᖅ ᐃᓅᓯᖃᒻᒪᖔᑕ. ᖃᐅᔨᒪᖏᒻᒪᒋᒡᒎᖅ, ᖃᐅᔨᒪᖃᑦᑕᖏᒻᒪᒋᑦ. 
ᐃᓕᓐᓂᐊᕐᑎᑦᑕᕆᐊᖃᑉᐸᒃᖢᓂᒋᑦ.  
 
ᑕᐃᒪ ᐃᒪᓐᓇ ᐊᐱᕆᓇᓱᒃᑐᖓ Mr. Chairman, ᑖᒃᑯᐊ ᐅᖃᓪᓚᖃᑎᒋᓚᐅᕐᕋᒃᑭᓐ ᑕᐃᓐᓇ ᐊᖏᔪᖅᑳᖑᔪᖅᑕᐅᖅ 
ᐋᓐᓂᐊᓯᐅᖅᑎᑯᓐᓄᑦ ᑕᑉᐱᑲᓂ ᐊᑎᖓ ᑕᐃᔾᔮᖏᑕᕋ ᖃᐅᔨᒪᓪᓗᓂᐅᓪᓗ ᐊᑯᓂᐊᓗᒃ ᑕᑉᐱᑲᓃᒻᒥᔪᖅ, 
ᓯᑭᑑᖃᐅᑦᑎᐊᖅᑐᖅ, ᑭᓱᑐᐃᓐᓇᖃᐅᑦᑎᐊᖅᑐᖅ, ᐃᓪᓗᖃᑦᑐᖅ ᖁᕕᐊᒋᒐᒥᐅᒃ ᒥᑦᑎᒪᑕᓕᒃ. ᑭᓯᐊᓂ 
ᖁᕕᐊᒋᖏᑕᖓ ᑖᓐᓇ Strategy-ᖑᓂᕋᖅᑕᐅᔪᖅ,  



ᐅᓪᓗᑐᐃᓐᓇᖅ, ᕕᕝᕗᐊᕆ 22, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2837 

Retention Strategy ᑖᓐᓇᒎᖅ ᓱᓕ ᓈᒻᒪᔅᓯᐊᓂᔅᓯᒪᔾᔮᖏᒻᒪᕆᑦᑐᖅ. ᑖᒃᑯᐊᒎᖅ fly-in nurses 
ᑐᓱᓐᓇᐃᓇᕐᓂᐊᖅᑐᑦ ᓱᓕ.  
 
ᑕᐃᒪ ᐅᖃᖅᑲᐅᒻᒪᑦ ᐊᐱᕆᔪᒪᔾᔪᑎᒐ ᐆᒥᖓᕼᐋ ᐃᒪᓐᓇ ᐅᖃᖅᑲᐅᒻᒪᓐ ᐋᔩᖃᑎᒌᑦᑎᓪᓗᒋᒡᒎᖅ Union-ᑯᑦ ᑖᒃᑯᐊ 
ᐋᖅᑭᐹᓪᓕᕈᑎᒋᓂᐊᖅᑕᖓᓂᒃ ᑕᑯᓂᐊᕐᕋᑦᑕ. ᖃᐅᔨᒪᒻᒫᖅᖢᑕᓗ ᓄᓇᕗᑦ ᒐᕙᒪᒃᑯᑦ ᐃᓚᐅᔪᑦ Union-ᑯᓐᓄᑦ 
ᑎᑭᑕᐅᕌᓪᓚᖢᑎᒃ ᐃᑲᔪᕆᐊᖅᑕᐅᖃᑦᑕᖏᒻᒪᑕ. Consultants-ᓂᒃ ᖃᐅᔨᒪᕙᒌᖅᑐᓂ, ᐋᒃᑲᐅᒐᓗᐊᖅ, ᑭᓯᐊᓂ 
ᑖᒃᑯᐊᓕ ᖃᐅᔨᒪᕙᒌᖃᑦᑕᖏᑉᐸᑕ ᐋᓐᓂᐊᓯᐅᖅᑏᓐ.  
 
ᖃᓄᐃᓕᐅᒃᑲᓐᓂᕈᓐᓇᖅᐱᓯ ᒥᓂᔅᑕᐅᓪᓗᑎᑦ Department-ᒋᔭᓯ ᖃᓄᐃᓕᐅᒃᑲᓐᓂᕈᓐᓇᖅᐸᑦ ᑖᒃᑯᐊ 
ᐃᓕᓐᓂᐊᖅᑐᑦ Arctic College-ᑯᑦ, ᓇᐅᒃᑯᑦ ᐃᓗᐊᓂᖅᓴᒥᒃ ᐊᒃᓱᕈᓐᓇᖏᓐᓂᖅᓴᒥᒃ ᐱᓗᐊᖅᑐᒥᒃ ᐃᓚᒌᑦᑐᓄᑦ 
ᐋᓐᓂᐊᓯᐅᖅᑎᓐᖑᕋᓱᒃᑐᓄᑦ ᐊᒃᓱᕈᓐᓇᖏᓐᓂᖅᓴᒥᒃ ᓴᖅᑭᑦᑐᖃᕐᓂᐊᖅᐸ ᑖᒃᓱᒪ Training Strategy ᐃᓗᐊᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᑕᐅᑎᓐᓇᓱᕋᑖᖅᑕᕋ 
ᑐᑭᓯᒋᐊᕋᑖᖅᑕᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ ᑕᐃᒃᑲᓐᓂᕈᓐᓃᖅᑲᕋ. ᒪᓕᒐᓕᐅᖅᑎ ᐊᐱᖅᓱᖅᑲᐅᕚ 
ᖃᓄᐃᑦᑐᓂᒃ ᐃᑲᔪᖅᑐᐃᔾᔪᑎᖃᒻᒪᖔᑦᑕ ᐋᓐᓂᐊᓯᐅᑎᑦᑎᓐᓄᑦ ᓄᓇᓕᖕᓂ ᐃᓕᓐᓂᐊᕈᑕᐅᙱᑦᑐᓃ? ᐊᐱᖅᑯᑏᑦ, 
ᑖᓐᓇ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᔾᔨᓚᐅᕋᕕᓂᓛ ᑭᖑᓪᓕᕐᒥ ᑲᑎᒪᕐᔪᐊᑎᓪᓗᑕ ᐅᑭᐊᒃᓵᖅ. 
ᐋᓐᓂᐊᓯᐅᑏᑦ ᐃᓕᓐᓂᐊᕈᑎᒃᓴᖏᑦ ᐊᑖᓃᒻᒪᑕ. ᓯᓚᑦᑐᓴᕐᕕᖕᒥ ᐃᓕᓐᓂᐊᖃᑦᑕᖅᑐ ᑮᓇᐅᔭᖅᑖᕈᑎᒋᕙᑦᑕᖏᓐᓂ 
ᐊᑐᕐᒪᑕᒎᖅ. ᑕᐃᒪᐃᒻᒪᑦ ᓴᖅᑭᑎᓪᓕᓚᐅᖅᑐᓯ ᐃᓕᓐᓂᐊᕈᑎᒃᓴᐃᑦ ᐃᖅᑲᓇᐃᔭᖅᑎᑖᕐᐸᓪᓕᐊᓂᐊᕐᒧᑦ 
ᓄᖅᑲᖅᑎᑦᑎᑕᐃᓕᒪᓂᕐᒧᑦ ᖃᓄᐃᑦᑐᓂᒃ ᑕᖅᑲᒪᓂ ᐱᑕᖃᕐᐸ ᐱᐅᓯᒋᐊᖅᑎᑦᑎᓂᐊᖅᑐᓂ. ᑮᓇᐅᔭᑎᒍᑦ 
ᐃᑲᔪᕈᑕᐅᓂᐊᖅᑐᓂᒃ ᐋᓐᓂᐊᓯᐅᑎᒃᓴᖃᕋᓱᒃᑐᓂ ᑕᕙᓂ ᑎᑎᕋᕐᓯᒪᔪᓂ ᐅᐸᓗᖓᐃᔭᐅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᓇᓗᓇᐃᕐᓯᒐᕕᑦ. ᐋᓐᓂᐊᓯᐅᑎᑖᕋᓱᖕᓂᖅ 
ᓄᖅᑲᖅᑎᑦᑎᑕᐃᓕᒪᓂᕐᒧᓪᓗ ᐅᐸᓗᖓᐃᔭᐅᑎ ᐃᑲᔪᖅᑐᐃᓪᓗᑎᒃ ᐃᓕᓐᓂᐊᖅᑎᑦᑎᓐᓂᒃ. ᑐᖏᓕᕋ ᑖᓐᓇ 
ᑭᐅᑎᓐᓂᐊᕋᒃᑯ ᐊᐱᖅᑯᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᒻᕗᓪ. 
 
ᑳᒻᕗᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᕿᒥᕐᕈᓇᒃᑲᑦᑕ ᐃᓕᓐᓂᐊᖅᑏᑦ 
ᐃᑲᔪᖅᑕᐅᔾᔪᑎᒋᖃᑦᑕᕐᓂᐊᖅᑕᖏᓐᓂᒃ ᐋᓐᓂᐊᓯᐅᑎᙳᕋᓱᕆᐅᕐᓴᖅᑐᑦ ᐊᒻᒪᓗᑦᑕᐅ ᕿᒥᕐᕈᓇᒃᑲᑦᑕ ᑕᐃᒃᑯᐊ 
ᐸᐃᕆᔭᐅᔾᔪᓯᐊᒃᓴᖏᓐᓄᑦ ᐃᑲᔪᕈᑎ ᐸᐃᕆᕕᖕᒦᑎᑦᑎᔭᖏᓐᓂ ᐃᑲᔪᕈᓯᐊᖃᑦᑕᖅᑐᑦ ᕈᑎᒃᓴᖏᓐᓂᒃ ᐊᒻᒪᓗ 
ᕿᒥᕐᕈᓇᒃᑲᑦᑕ ᐃᑲᔪᖅᑕᐅᔾᔪᑎᒃᓴᒃᑲᓐᓂᕐᓂᒃ ᓴᓇᔭᕆᐅᕐᓴᓂᕐᒧᑦ.  

ᑕᒪᒃᑯᐊ ᐱᓕᕆᒡᕕᐅᓪᓗᑕ ᐱᓕᕆᓂᐊᖅᑕᕗᑦ ᒫᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᒃᑯᑎᒍᑦ ᐃᓕᓐᓂᐊᖅᑕᐃ 
ᑮᓇᐅᔭᖅᑖᖅᑎᑕᐅᖃᑦᑕᖅᑐᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᕗᓪ. ᒪᒥᐊᓇᖅ ᒥᔅᑕ ᐊᕐᕚᕐᓗᒃ, ᐅᖃᐅᓯᔅᓴᖃᕋᒪ ᒪᓕᑦᑐᒍ 6(1) 
ᑕᐃᒪ ᒫᓐᓇ ᓈᒻᒪᓯᒻᒥᒻᒪᑦ ᓄᖅᑲᕆᐊᕐᓂᐊᓕᕋᑦᑕ.  
 
ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅ ᑕᐅᓐ. ᖁᔭᓐᓇᒦᒃ, ᒥᔅᑕ ᑳᒻᐳᓪ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 21. ᑐᓴᖅᑎᑦᑎᔾᔪᑎᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 23 ᐊᒻᒪ 
ᐊᑐᕈᒫᓂᐊᖅᑐᓂᑦ ᓄᖅᑲᕆᐊᕈᒪᓕᖅᑐᑎᓪᓗ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᖁᔨᕗᖔᖅᑐᖃᕐᖓᑦ. ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
  
ᑲᑎᒪᔾᔪᑎᔅᓴᕗᑦ 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 23. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔾᔪᑦ ᑲᑎᒪᔨᑐᐃᓐᓇᐃᑦ 10:00-ᒨᖅᑲᑦ ᑲᑎᒪᕕᒻᒥ 
ᑲᑎᒪᓛᖅᑐᑦ.  
 
ᑲᑎᒪᔾᔪᑎᒃᓴᑦ ᕕᕝᕗᐊᕆ 25-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑎ. ᒪᓕᒐᓕᐅᑦᑏᑦ ᐃᖅᑲᐃᑎᖅᑳᕐᓗᓯ 2:30-ᒥ ᖃᐃᖅᑯᔭᐅᓯᒪᒐᑦᑕ ᑲᑎᒃᓯᔭᖅᑐᕐᓗᑕ 
ᑲᑎᒪᔨᓂᑦ ᑕᑉᐱᑲᓂ Brown Building 2:30 ᑕᐃᒃᑯᐊ Embrace Life Council ᑲᑎᒪᔨᖏᓐᓂᑦ 
ᖃᐃᖁᔭᐅᓯᒪᒐᑦᑕ. ᒪᓕᒐᓕᐅᖅᑏᑦ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᓇᒡᒐᔾᔭᐅᕈᕋᓱᓐᓂᖓᓂ, ᕕᕝᕗᐊᕆ 
25, 1:30-ᐸᑦ ᐱᒋᐊᓛᕆᓪᓗᑕ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 14:07ᒧᐊᖅᑎᓪᓗᒍ 



 

 

 


